
OPSOMMING 

Behoeftes van en bediening aan universiteitstudente in Suid-Afrika: ón Empiriese 

studie is Ǌ empiriese studie wat gedoen is in die studentegemeentes van die 

Gereformeerde Kerk in Suid-Afrika, die Nederduitse Gereformeerde Kerk en die 

Nederduitsch Hervormde Kerk van Afrika. Die primêre navorsingsvraag wat hierdie 

studie beantwoord, lui soos volg: Wat is die bedieningsbehoeftes van 

Afrikaanssprekende universiteitstudente in Suid-Afrika? 

Die navorsingsprobleem van die studie is dat daar gebrekkige begrip en kennis 

is van die behoeftes van Afrikaanssprekende studentelidmate van die Gereformeerde 

studentegemeentes in Suid-Afrika. Daar is tans weinig resente navorsing oor 

studentebediening in die Suid-Afrikaanse konteks om leraars in hul onderskeie 

bedienings te ondersteun. Die navorsingsvraag is om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van Afrikaanssprekende universiteitstudente te 

identifiseer. Die doel van die navorsing is om die bedieningsbehoeftes van 

universiteitstudente in Suid-Afrika te identifiseer en om studentegemeentes teologies 

te bemagtig om studente meer sinvol en effektief te bedien. 

 Die teoretiese raamwerk vir die studie is Richard Osmer se vier take van 

praktieseteologie-interpretasie, naamlik die empiries-deskriptiewe taak, die 

interpretatiewe taak, die normatiewe taak en die pragmatiese taak. 

 Hoofstukke 1 en 2 dien as die inleidende hoofstukke tot die studie. Hoofstuk 2 

bied Ǌ oorsig oor die ontstaan en geskiedenis van studentebediening in Suid-Afrika. 

Hoofstukke 3, 4 en 5 is empiriese-deskriptiewe hoofstukke. Hoofstuk 6 bied Ǌ oorsig 

oor die literatuur rakende studentebediening en geloofsvorming. Hoofstukke 7 en 8 

bied Ǌ literatuuroorsig oor die psigologiese ontwikkeling van die student om die 

ontwikkelingsfase van die student te verstaan. 

 Drie stelle empiriese navorsing is vir die studie ingesamel. Die eerste is 

kwantitatiewe navorsing wat ingesamel is deur middel van Ǌ vraelys wat aan die 

tweedejaarstudente van geselekteerde studentegemeentes gestuur is. Die tweede is 

kwalitatiewe, gestruktureerde onderhoude wat gevoer is met 11 van die studente wat 

die vraelys voltooi het. Derdens is kwalitatiewe, gestruktureerde onderhoude gevoer 

met 17 studenteleraars regoor Suid-Afrika. Die data wat vanuit die onderhoude verkry 

is, is met behulp van ATLAS.ti geanaliseer. 

 Vanuit die empiriese data is die volgende drie bedieningsbehoeftes van 

Afrikaanssprekende universiteitstudente geïdentifiseer: die behoefte aan 

geloofsvorming, die behoefte aan mentorskap en die behoefte aan die gemeenskap 

van gelowiges. Die data toon ook dat studente en studenteleraars verskil oor die 

belang van hierdie behoeftes en dat die studente en studenteleraars die behoeftes 

inhoudelik verskillend verstaan. 

SLEUTELWOORDE: Afrikaanssprekende universiteitstudente, bedieningsbehoeftes, 

geloofsvorming, gemeenskap van gelowiges, jeugbediening, mentorskap, 

studentebediening, studenteleraars  

SUMMARY 

Behoeftes van en bediening aan universiteitstudente in Suid-Afrika: ón Empiriese 

studie (Needs of and ministry to university students in South Africa: an Empirical study) 

is an empirical study conducted in the student congregations of the Reformed Church 

in South Africa, the Dutch Reformed Church and the Netherdutch Reformed Church 

of Africa. The primary research question that this study answers is as follows: What 

are the ministry needs of Afrikaans-speaking university students in South-Africa? 

 The research problem that necessitates this study is that there is a lack of 

understanding and knowledge of the ministry needs of Afrikaans-speaking student 

members of the Reformed student congregations in South-Africa. There is little 

research on student ministry in the South African context to support student ministers 

in their respective ministries. The goal of this study is to determine who the present-

day student is and what the reality in which they live looks like in order to determine 

the ministry needs of Afrikaans-speaking university students so that they can be 

ministered in more meaningful and effective ways. 

 The theoretical framework underlying the research is Richard Osmerôs four 

tasks of practical theological interpretation, namely the empirical descriptive task, the 

interpretative task, the normative task and the pragmatic task. 

 Chapters 1 and 2 serve as the introductory chapters for this study. Chapter 2 

entails a literature study of the origin and history of student ministry in South Africa. 

Chapters 3, 4 and 5 are the empirical descriptive chapters. Chapter 6 entails a 

literature review of student ministry and faith formation. Chapters 7 and 8 comprise a 

literature review on the psychological development of the student to understand the 

developmental phase of the student. 

 Three sets of empirical research have been conducted for this study. The first 

is quantitative research done by means of a questionnaire that was sent to the second-

year students of the selected congregations. The second is qualitative structured 

interviews that have been conducted by the researcher with 11 of the students who 

have completed the questionnaire. Thirdly, more qualitative structured interviews have 

been conducted with 17 of the student ministers across South Africa. The qualitative 

data from the interviews were analysed by using ATLAS.ti. 

 From the empirical data, the following three ministry needs of Afrikaans-

speaking university students were identified: the need for faith formation, the need for 

mentorship and the need for faith community. The data also shows that the students 

and student ministers differ about the importance these needs and understand the 

contents of each need differently. 

KEYWORDS: Afrikaans-speaking university students, emerging adults, faith 

community, faith formation, mentors, ministry needs, student ministers, student 

ministry, youth ministry  

HOOFSTUK 1 

INLEIDING 

1. Navorsingsprobleem 

1.1. Konteks van die navorsing 

1.1.1. Kerkhistoriese konteks van die navorsing 

Studentebediening in Suid-Afrika het begin met die stigting van die 

Christenstudentevereniging (CSV) in Suid-Afrika. Die CSV was Ǌ internasionale 

organisasie wat Ǌ tak in Suid-Afrika op Dinsdag 28 Julie 1896 in Stellenbosch gestig 

het (sien Van der Merwe 1996:16). Die CSV het eers onafhanklik en later in 

samewerking met kerke jong mense landwyd bedien (sien Van der Merwe 1996:53). 

Die plaaslike Gereformeerde kerke, die Nederduitse Gereformeerde Kerk, die 

Nederduitsch Hervormde Kerk en die Gereformeerde Kerk, het stelselmatig die 

verantwoordelikheid van studentebediening oorgeneem deur studentegemeentes te 

stig. Met Ǌ toename in die betrokkenheid van studente by gemeentes wat naby 

universiteite geleë is in die 1960ôs, is Ǌ behoefte aan studentgefokusde gemeentes 

geïdentifiseer.  

In 1970 het die Nederduitse Gereformeerde Kerk die eerste konferensie vir 

studenteleraars in Suid-Afrika aangebied (Nederduitse Gereformeerde Kerk 1982:1). 

Die konferensie het Ǌ jaarlikse instelling geword en is bygewoon deur studenteleraars 

van al die Gereformeerde studentegemeentes in die land en ook deur leraars wat 

kollegestudente bedien het. Die laaste verslag van so Ǌ jaarlikse konferensie in die 

NG Kerkargief dateer uit 1988. Daarna is die konferensies nie meer jaarliks aangebied 

nie, en slegs studenteleraars van die Nederduitse Gereformeerde Kerk het die 

daaropvolgende konferensies bygewoon. Die gemeentes van die onderskeie kerke 

werk vandag nie meer op Ǌ nasionale vlak saam nie, maar wel op Ǌ plaaslike vlak. 

Gedurende die afgelope twintig jaar het die fokus van die algemene 

kerkvergaderings rakende jeugbediening verskuif na kinderbediening, tienerbediening 

en kategese, soos gesien kan word in die agendas, notules en verslae van die 

vergaderings (vgl. Algemene Sinode van die N.G. Kerk 2004, Algemene Sinode van 

die N.G. Kerk 2019). Studentebediening, wat eens Ǌ onafhanklike besprekingspunt 

was op die agendas, is laas genoem en bespreek by die Algemene Sinodesitting in 

2004 (Algemene Sinode van die N.G. Kerk 2004:115-116). 

1.1.2. Kontemporêre konteks van die navorsing 

Gedurende die afgelope twintig jaar bedien studentegemeentes universiteitstudente 

in voortdurend veranderende en toenemend uitdagende omstandighede op en om 

Suid-Afrikaanse kampusse. Daar is verskeie faktore wat bydra en bygedra het tot die 

veranderende omstandighede. Die #FeesMustFall-protesbeweging, wat geduur het 

van Oktober 2015 tot November 2016, is die mees onlangse ingrypende gebeurtenis. 

#FeesMustFall was Ǌ komplekse beweging wat gedryf is deur verskeie diep 

gewortelde historiese, politiese, sosiale en ekonomiese kwessies. Dit het die landskap 

van tersiêre onderrig in Suid-Afrika radikaal verander. Groot veranderinge is teweeg 

gebring ï nie net by die land se universiteite nie maar ook in die breër Suid-Afrikaanse 

samelewing. Die beweging het ook studentegemeentes en spesifiek histories 

Afrikaanse studentegemeentes gedwing om veranderinge aan hul bedienings aan te 

bring en opnuut te dink oor studentebediening in die Suid-Afrikaanse konteks. Om 

hierdie rede is die #FeesMustFall-protesbeweging en die voortvloeiende gevolge van 

die beweging gekies as die kontemporêre konteks van die navorsing. 

Te midde van hierdie navorsing het die Covid-19 pandemie uitgebreek. Die 

navorsing is in 2019 begin en die pandemie het in Maart 2020 in Suid-Afrika 

uitgebreek. Die eerste gedeelte van die kwalitatiewe navorsing, naamlik die 

onderhoude met studenteleraars, is uitgevoer voor die pandemie uitgebreek het 

(2019). Die vraelyste wat deur die studente1 voltooi is (2021) en die onderhoude wat 

met die studente gevoer is (2022), het te midde van die pandemie plaasgevind. Die 

Covid-19 pandemie was Ǌ gewigtige wêreldgebeurtenis wat verreikende gevolge 

gehad het en sal hê vir studentebediening in Suid-Afrika. Die impak van die pandemie 

op studentebediening word net in die navorsing verken in soverre dit na vore kom in 

die empiriese navorsing, naamlik die vraelyste aan die studente en onderhoude met 

die studente. Dit is moontlik nog te vroeg om die volle impak van die pandemie op 

 
1 Die term student verwys vir die doeleindes van hierdie proefskrif altyd na Ǌ student wat aan Ǌ 
universiteit studeer. 

studentebediening te bepaal. Verdere navorsing oor die impak van die pandemie is 

dus nodig. 

1.2. Hoe die navorser op die onderwerp besluit het 

Prof. Malan Nel is in 2016 deur die studentegemeente NG Universiteitsoord in Pretoria 

genader met die versoek om deeglike navorsing te doen oor die bediening aan en 

behoeftes van Afrikaanssprekende universiteitstudente. Die navorser, toe Ǌ 

vierdejaarteologiestudent aan die Universiteit van Pretoria, is deur prof. Nel gevra om 

die navorsing te doen. Die einddoel was dat die navorsing op PhD-vlak sal geskied. 

Vanweë haar verbintenis met die projek het haar BTh-skripsie en MDiv-

miniverhandeling oor studentebediening gehandel. Haar BTh-skripsie het oor die 

behoeftes van meelewende dagstudente van die NG Universiteitsoord gehandel, en 

haar MDiv miniverhandeling oor die behoeftes van kerkvervreemde dagstudente. 

Beide hierdie navorsingstukke was empiries van aard. 

1.3. Refleksie op die navorser se persoonlike posisie ten opsigte van die 

navorsing 

Die navorser ag dit belangrik om die volgende feite oor haarself te deel ten einde 

erkenning te gee aan die oortuiging dat selfs akademiese navorsing nie ten volle 

objektief is nie. Die navorser is Ǌ vroulike, Afrikaanssprekende voltydse nagraadse 

student. Sy is ook Ǌ proponent in die Nederduitse Gereformeerde Kerk wat al vir vyf 

jaar in die Nederduitse Gereformeerde Kerk werksaam is. Sy het gewerk en gepreek 

in verskeie uiteenlopende gemeentes. Sy was ook vir die eerste twee en Ǌ half jaar 

van haar studie Ǌ meelewende lidmaat van die studentegemeente NG 

Universiteitsoord. 

1.4. Grense van die navorsing 

Om die navorsingsprobleem so suksesvol as moontlik te benader moet daar bepaalde 

grense getrek word. Die eerste grens is die vak teologie. Die navorsing word voorts 

beperk tot die vakgebied praktiese teologie. Binne die vakgebied word die navorsing 

beperk tot die subvakgebied jeugbediening en in hierdie subvakgebied word die 

navorsingsonderwerp gekategoriseer as studentebediening. 

Die empiriese gedeelte van die navorsing word soos volg begrens: Die studie 

word beperk tot Suid-Afrikaanse universiteitskampusse en Gereformeerde 

studentegemeentes wat universiteitstudente op die betrokke kampusse bedien. Die 

studie word verder beperk tot Afrikaanssprekende universiteitstudente. Die vyf 

universiteitskampusse wat geïdentifiseer en deel is van die empiriese navorsing is die 

Universiteit van Pretoria, die Universiteit van Johannesburg, die Noordwes-

Universiteit (Potchefstroomkampus), die Universiteit van die Vrystaat en die 

Universiteit Stellenbosch. 

Die studente wat gevra is om aan die studie deel te neem, moes aan die 

volgende kriteria voldoen: Manlike en vroulike universiteitstudente wat belydenis van 

geloof in een van die drie Gereformeerde kerke in Suid-Afrika afgelê het (dit wil sê 

hetsy in Ǌ  Hervormde gemeente, Ǌ Nederduitse Gereformeerde gemeente of in Ǌ 

Gereformeerde gemeente) en wat tans Ǌ lid van een van die betrokke Gereformeerde 

studente studentegemeentes is. 

1.5. Uitdagings van die navorsing 

Die navorsing word deur verskeie uitdagings gekenmerk. Hierdie uitdagings sluit in 

die diversiteit van die betrokke gemeentes, die universiteitstudente wat sentraal staan 

tot die navorsing en die kontekste van die betrokke universiteitskampusse in Suid-

Afrika. 

Elkeen van die betrokke gemeentes wat deel uitmaak van die navorsing is uniek ten 

opsigte van die wyse waarop hulle funksioneer, hul grote, die wyse waarop hulle 

saamgestel is en tot Ǌ mate ook hul bedieningstyl. Die gemeentes het ook spesifieke 

bedieningsfokuspunte en benader die uitdagings wat hul konteks aan hulle stel op Ǌ 

bepaalde manier. 

Universiteitstudente, as ontluikende volwassenes, bevind hulself in Ǌ lewensfase 

wat gepaard gaan met Ǌ eiesoortige stel uitdagings wat in hoofstuk 2 bespreek word. 

Die begrensing van die navorsing tot Afrikaanssprekende universiteitstudente 

daag voorts die relevansie van die navorsing uit. Universiteitskampusse regoor Suid-

Afrika is multikulturele instellings. Die studenteliggame op die betrokke 

universiteitskampusse is saamgestel uit studente van al die land se verskillende 

etniese, rasse- en taalgroepe. Deur die navorsing te beperk tot die drie Gereformeerde 

kerke, wat hoofsaaklik wit Afrikaanse studente bedien, fokus die navorsing op Ǌ 

minderheidsgroep in die algemene Suid-Afrikaanse studenteliggaam. Die navorsing 

fokus ook net op enkele denominasies en gemeentes wat universiteitstudente op Suid-

Afrikaanse kampusse bedien. 

Die Covid-19 pandemie was Ǌ onvoorsiene kontekstuele uitdaging. Soos 

verduidelik in afdeling 1.1.2, het die pandemie in die tweede jaar van die navorsing in 

Suid-Afrika uitgebreek. Vanweë die streng inperkingsregulasies kon die navorser nie 

die beplande empiriese navorsing vir die jaar doen nie. Die pandemie het ook Ǌ impak 

gehad op die lidmaatgetalle van die studentegemeentes. Dit het ook Ǌ direkte invloed 

op die empiriese navorsing gehad. Die navorser kon nie soveel studente by die 

empiriese navorsing betrek soos aanvanklik gehoop is nie. 

2. Die posisionering van die navorsing binne die vakgebied praktiese teologie 

2.1. Die aard van praktiese teologie 

Gedurende die afgelope dertig jaar het daar heelwat in die veld van praktiese teologie 

gebeur (sien Nel 2018a:5). Dominante teorieë en benaderings tot die vakgebied het 

selfs meer dominant geword. Ǌ Voorbeeld van so Ǌ dominante benadering is die 

postfundamentalistiese benadering, soos voorgestel en verduidelik deur Van 

Huyssteen (1997, 1999), en verder verduidelik in die veld van praktiese teologie deur 

Müller (2011) en Osmer (2008). Osmer lewer ook Ǌ wesenlike bydrae tot die gesprek 

oor die manier waarop praktiese teologie benader kan word deur sy werk wat voortbou 

op die tradisie van onder andere Zerfass (1974), Heitink (1999) en Browning (1995). 

In Ǌ vroeëre bydrae tot óEssays in honor of James Fowlerô het Osmer en Schweitzer 

(2003:1-11) reeds begin werk met die teorie wat Osmer later gepubliseer het in sy nou 

bekende boek, Practical theology. By die nuwe belangstelling in die postfundamentele 

benadering kan die werk van Root (2014b), naamlik wat hy noem Christopraxis, 

gevoeg word. 

Die feit dat verskeie geleerdes saamstem oor bepaalde kwessies in die 

vakgebied praktiese teologie, byvoorbeeld dat jeugbediening inderdaad praktiese 

teologie is, beteken nie noodwendig dat alle praktiese teoloë saamstem oor al die 

fynere besonderhede van die verskillende benaderings en metodologieë in die veld 

nie (sien Nel 2018a:5). Ǌ Breër eenstemmigheid oor die vakgebied en die 

verbandhoudende metodologiese benaderings het in Suid-Afrika ontwikkel sedert die 

publikasie van Pieterse (1993) se boek Praktiese teologie as kommunikatiewe 

handelingsteorie. 

Met sy boek lewer Pieterse (1993) Ǌ waardevolle bydrae tot die bespreking van 

metodologie in die veld deur sy regverdiging van die kommunikatiewe 

handelingsteorie as Ǌ haalbare metodologie. Pieterse (1993) verwys na bekende 

teoloë wat belangrike insigte in die metodologie van praktiese teologie gegee het, 

naamlik Zerfass (1974), Firet (1977; 1980; 1986; 1987), Van der Ven (1988; 1990) en 

Heitink (1991; 1993; 1999). Pieterse (1993:3) se argument is vandag steeds geldig: 

Praktiese teologie word die afgelope paar jaar al meer vereenselwig met die 

paradigma van Ǌ kommunikatiewe handelingsteorie. Heitink (1999:18) skryf: 

[U]nder practical theology is to be understood the empirically oriented theological theory 

of the mediation of the Christian faith within the praxis of the present-day society. 

Heitink (1999:8) onderskei tussen twee verskillende verstaanwyses van praxis: 

The definition refers to the mediation of the Christian faith (praxis 1) in the praxis of 

modern society (praxis 2). Much of the confusion regarding the unique object of practical 

theology has to do with the failure to make a logical and methodological distinction 

between the two. Praxis 1 indicates that the unique object of practical theology is related 

to intentional, more specifically, intermediary or mediative, actions, with a view to 

changing a given situation through agogics. Praxis 2 emphasizes the context in which 

men and women in society interact, whether or not their actions are religiously motivated 

while pursuing various goals. 

Heitink (1999:8) erken dat hierdie twee verstaanswyses voortdurend onderling met 

mekaar verband hou en dat hierdie onderlinge verbintenis beklemtoon moet word. 

Deur klem te lê op die feit dat praktiese teologie op die bemiddeling van die Christelike 

geloof fokus, sluit hy aan by Firet (1987:31) se verstaan van sodanige bemiddeling 

wat te make met die kern van die Christelike geloof: 

Godôs coming to humanity in the world is a constant and ever-recurring event that takes 

place through the intermediary of human ministry. 

Nel (2018a:7; vgl. Nel 2015b:104-112) beskryf praktiese teologie daarvolgens as 

gesetel in die diep oortuiging en belydenis dat God aan die werk en aktief betrokke is 

in Sy wêreld en so is die geloofsgemeenskap en mense (selfs diegene buite die 

geloofsgemeenskap) ook betrokke. 

In ooreenstemming met hierdie basiese idee maak Root en Bertrand 

(2011:219) ook enkele kritiese opmerkings oor die praktiese implikasies daarvan. 

Hulle is van mening dat hoewel daar gepoog is om teologiese kwessies en 

perspektiewe te formuleer deur dit in verband te bring met konkrete gemeenskappe 

en praktyke, daar nog nie pogings aangewend is om die manier waarop die 

sogenaamde "handelinge van God" vanuit die perspektief van menslike optrede 

geformuleer kan word nie. Daar is voorts ook nog nie pogings aangewend om te toon 

hoe menslike optrede deel uitmaak van die handelinge en wese van God in die wêreld 

nie. Vir hulle lê die deelname aan die handelinge van God in die hart van bediening. 

Die kern van bediening is menslike handelinge wat aansluit by goddelike 

handelinge. Root en Bertrand (2011:219) skryf verder dat praktiese teologie en 

jeugbediening handel oor die teologiese aktiwiteite van plaaslike gemeenskappe. Dit 

gaan fundamenteel oor die artikulasie van die twee vorme van handelinge God se 

handelinge en mense se handelinge. James Loder (1999:359) noem dit die 

genererende problematiek van praktiese teologie. Dit is problematies omdat goddelike 

en menslike handelinge so verskillend is, maar dit is ook genererend omdat, alhoewel 

die twee vorme van handelinge verskillend is, dit nietemin met mekaar verband hou. 

Die verskil tussen praxis en praktyke word soos volg deur Osmer (2005:94) 

verduidelik: 

Praxis: Ǌ Geloofslewe is Ǌ verstaanbare manier van lewe wat gekarakteriseer word deur 

die kerk, die vita passiva, waar die woord van genade elke dag opnuut ontvang word 

deur die handelinge van die Heilige Gees. 

Praktyke: Die Heilige Gees werk deur die bemiddelende praktyke (ñmediating practicesò) 

van die kerklike lewe. Die kernbetekenis van die praktyke is om die evangelie te 

kommunikeer en mense te transformeer na die gelykenis van Christus. 

Die verhouding tussen goddelike en menslike handelinge is al deur verskeie praktiese 

teoloë bespreek (sien Nel 2018a:8). Alle praktiese teoloë stem saam dat die 



8 

handelinge verband hou met mekaar, maar dat die balans of die klem kan verskil (sien 

Nel 2018a:8). Loder (1999:361) wys daarop dat een van take van praktiese teologie 

is om die misterie van God se aard en handelinge uit te wys. Hy skryf verder dat die 

dissiplines van die praktiese teologie wat sal help om menslike handeling te verstaan, 

dié sal wees wat in Ǌ konstruktiewe verhouding staan met die dissiplines wat help om 

Ǌ begrip van wie God is te bewerkstellig vanuit God se selfopenbarings (sien Loder 

1999:375-376). 

Die taak van praktiese teologie is daarom die bewaring van die integriteit van 

sodanige dissiplines en om, sonder verlies aan integriteit, die dissiplines met mekaar 

in verband te bring ten einde Ǌ meer omvattende begrip te ontwikkel van die fenomeen 

wat bevraagteken word. Terselfdertyd moet so Ǌ verwantskap beide kante van die 

interdissiplinêre verhouding verryk (sien Loder 1999:361-362). 

Volgens Root (2014a:3, 27, 53-83, 87) slaag praktiese teoloë nie altyd daarin 

om die balans tussen menslike en goddelike handelinge suksesvol te handhaaf nie. 

Ter verduideliking gebruik hy die konsep van ontsporing (slippage) (sien Root 

2014a:27). Sy mening is in reaksie op sommige benaderings in praktiese teologie wat, 

na sy mening, nie genoeg ruimte laat vir, wat hy noem, ñontmoeting met die goddelikeò 

nie (sien Root 2014a:8-9). Hy omskryf sy argument volledig met verwysings na 

verskeie bekende praktiese en ander teoloë (sien Root 2014a:53-83). Hy argumenteer 

dat praktiese teologie daarin slaag om menslike handelinge te artikuleer, maar 

onsuksesvol is om goddelike handeling in dieselfde diepte te artikuleer (sien Root 

2014a:x). 

In sy bespreking van Osmer (2008) se normatiewe taak, ñWat behoort te 

gebeur?ò, skryf hy dat alhoewel die konkrete en geleefde verbintenisse van praktiese 

teologie geëer word, so Ǌ perspektief (die perspektief dat praktiese teologie Ǌ soort 

etiese raamwerk vir praktyke is) neig om goddelike handeling te ondermyn. Root 

(2014a:27) verkies om die normatiewe taak te sien as Ǌ dialoog met die Christelike 

tradisie wat etiese rigting vir die gesprek kan bied. Die gevaar is dat goddelike 

handeling, as Ǌ onafhanklike en vrye realiteit, verlore kan gaan. Hy gaan verder deur 

te sê dat hy Osmer se normatiewe vraag nie net as Ǌ etiese raamwerk sien nie, maar 

ook as Ǌ openbarende raamwerk. Hy vra dus wat behoort te gebeur (die wyses waarop 

ons realiteit, onsself, die kerk, ons praktyke en ons konsep van God sien) noudat God 

ons ontmoet het? Wat behoort te gebeur noudat ons God se ontmoeting beleef het? 

(sien Root 2014a:27). 

Nel (2018a:10) skryf vanuit die oortuiging dat die Koninkryk van God reeds gekom 

het en steeds kom. Die oortuiging onderhou vir hom die spanning en die balans. In 

vroeëre literatuur (vgl. Pieterse 1991:43; 1993:53) word daarna verwys as die 

metateoretiese verbintenis deur Habermas se teorie van kommunikatiewe handeling. 

In die geval van praktiese teologie, handel die basisteorie oor kommunikatiewe 

handelinge wat beide die evangelie en die Koninkryk van God, wat gekom het en nog 

moet kom, in die moderne samelewing, dien. God is steeds ernstig (soos geopenbaar 

in Christus) oor die Koninkryk wat moet kom. In die koms van die Koninkryk tree Hy 

op met en deur mense. Die handelinge is dus kommunikatief van aard. God betrek 

mense in en deur handelinge. Van Ruler (1965:100) skryf dat die Gees nooit op sy eie 

optree nie, maar altyd mense in hul menslikheid betrek. Bohren (1974:76) se 

aanvaarding van die konsep van teonome wederkerigheid in prediking is Ǌ voorbeeld 

hiervan. Ǌ Handeling is om doelbewus en intensioneel in te gryp, onder beheer van 

die een (die Een) wat optree in die verloop van die lewe met die doel om verandering 

teweeg te bring en uiteindelik die ideale situasie van die koms van die Koninkryk te 

bewerkstellig (vgl. Heyns en Pieterse 1991:52; Firet 1987:262-263; Pieterse 

1988:181; Heitink 1999:181). 

2.2. Waar en hoe pas die navorsing binne die vakgebied? 

Studentebediening maak deel uit van jeugbediening. Jeugbediening is egter nie altyd 

as deel van praktiese teologie beskou nie (sien Nel 2018a:4). So onlangs as 1995 was 

dit nog nie algemene praktyk om jeugbediening as deel van praktiese teologie te 

beskou nie (sien Nel 2018a:4). Vandag is daar egter geen twyfel dat jeugbediening 

wel binne die veld van praktiese teologie pas en hoort, nie (sien Nel 2018a:4). 

Verskeie geleerdes het bygedra tot die ontwikkelende verstaan van 

jeugbediening as deel van praktiese teologie. Van die bydraes hou nie direk verband 

met die vakgebied soos dit akademies verstaan word nie, maar is eerder Ǌ refleksie 

op teologie vanuit Ǌ praktiese perspektief soos in die geval van Borgman (1997). 

Ander akademici wat Ǌ direkte bydrae gelewer het, sluit in Root (2007), Clark (2010), 

Root & Bertrand (2011) en Jacober (2011). 

Root (2007:19-20) beskryf een van sy boeke oor jeugbediening as Ǌ ñpraktiese 

teologie van jeugbedieningò. Hy gee ook Ǌ kort verduideliking van sy verstaan van die 

vakgebied. In Ǌ 2011 publikasie, The theological turn in youth ministry, lewer Root Ǌ 

verdere bydrae tot die verstaan van jeugbediening in sy hoofstuk getiteld óPostscript: 

reflecting on method: Youth ministry as practical theologyô (Root & Bertrand 2011:218-

236). 

Nog Ǌ goeie voorbeeld van die ontwikkeling in jeugbediening is die werk van 

Jacober (2011:15-48) oor adolessensie. Haar boek bevat twee hoofstukke wat handel 

oor jeugbediening as praktiese teologie. Ook in die voorwoord by die boek When God 

shows up: A history of protestant youth ministry in America skryf Clark (2010:ix) 

byvoorbeeld: 

[I]n many ways Youth Ministry has come of age. [It is] [n]o longer seen as óa stepping 

stone to real ministryô in the church é 

Hy volg hierdie stelling op deur met die idee dat die doel van die reeks Baker 

Academicôs youth, family and culture is om die vlak van die dialoog oor die wyse 

waarop ons oor jeugbediening dink, dit onderrig en uitleef, te verhoog. Clark (2010:ix) 

maak dan die punt dat akademiese jeugbediening, as Ǌ subvakgebied van praktiese 

teologie, die fokus moet verskuif vanaf prim°re vaardighede na Ǌ teologies gedrewe 

uitdrukking van Ǌ kontekstuele verbintenis van die plaaslike kerk aan Ǌ spesifieke 

populasie.  

In Nel (2018a:11; vgl. Nel 1994:33; 2015b:63-79) se verstaan van bediening, 

gebeur bediening en kommunikatiewe handelinge in die naam van God en dus ook 

namens God. Jeugbediening is daarom die doelbewuste en intensionele handelinge 

om die jeug (kinders, adolessente en ontluikende volwassenes), wat reeds Ǌ integrale 

deel van die geloofsgemeenskap uitmaak, te help om te word wat hulle geskep en 

geroep is om te wees, naamlik mense wat reeds betrokke is by die handelinge van 

God en die evangelie en Koninkryk van God wat gekom het en nog moet kom aan die 

wêreld kommunikeer. God kom na hulle en ook deur hulle. 

3. Literatuuroorsig 

Sedert 2000 het die post-adolessent-nog-nie-ten-volle-volwassene tydperk, wat 

vroeër deur Kenneth Keniston (1960) beskryf is as jeug, en deur Parks (1986) beskryf 

is as young adulthood, baie meer sigbaar geword vir geleerdes en die algemene 

publiek. Dit is veral danksy die werk van Jeffrey Jensen Arnett (2004) en sy kollegas. 

Tans vind die term ontluikende volwassene aansienlik inslag terwyl terme soos 

odyssey years, failure to launch, preadulthood, quarter-life crises en waithood dui op 

Ǌ toenemende bewustheid van die ñnuweò tydperk in die lewensverloop wat beide 

geleerdes en populêre kultuur uitdaag (sien Parks, 2011:5). 

In die daaropvolgende jare verskyn daar Ǌ beduidende aantal boeke en artikels 

en word daar konferensies gehou om die kwessie van spiritualiteit en religie in 

Amerikaanse hoër onderrig te belig (sien Allen 2015:12). Prominente voorbeelde sluit 

in The heart of higher education (Palmer, Zajonc & Scribner 2010); Helping college 

students find purpose (Nash & Murray 2010) Cultivating the spirit (Astin, Astin & 

Lindholm 2011) en God on the quad (Riley 2013).  

Beskikbare inligting wat spesifiek verband hou met studentebediening uniek 

aan die Nederduitse Gereformeerde Kerk, is saamgevat in die Verslag van die 

Algemene Sinode van 1966 (sien Algemene Sinode van die N.G. Kerk 1996) asook in 

die Kerkorde van die N.G. Kerk (sien Algemene Sinode van die N.G. Kerk 2019). Elke 

denominasie beskik oor hul eie geskiedenis rakende studentebediening. Die 

kerkargief in Stellenbosch huisves heelwat dokumente en bronne oor die ontwikkeling 

van studentebediening in Suid-Afrika. 

3.1. Ǌ Leemte/Probleem in die literatuur 

Nel (2018a:15) skryf dat die huidige praxis 1, wat handel oor jeugbediening en die 

nood van die jeug in Suid-Afrika, nie net op hierdie oomblik in die geskiedenis (praxis 

2) problematies is nie, maar dat dit ook dringend nuwe praxisteorieë vereis. Die 

huidige Suid-Afrikaanse konteks verleen aan die opmerking meer as net akademiese 

belang. Die radikale veranderinge in die negentigerjare en die vroeë 21ste eeu het 

verreikende implikasies vir die jeug in Suid-Afrika gehad en het vandag steeds Ǌ 

wesenlike invloed. Die implikasies sal nog in die toekoms duidelik word en 

jeugbediening moet dit in ag neem. Die onlangse gebeure wat op Suid-Afrikaanse 

universiteitskampusse afgespeel het, is Ǌ belangrike voorbeeld hiervan (Nel 

2018a:15). Jeugbediening in die Suid-Afrikaanse konteks vereis daarom deeglike 

ondersoek en evaluering. 

4. Relevansie van die navorsing 

4.1. Akademiese relevansie 

Die akademiese relevansie van die navorsing hou verband met die voorgenoemde 

leemte in die literatuur. Wat jeugbediening in Suid-Afrika betref, is die tyd ryp om Ǌ 

empiriese navorsingsprojek onder kinders, adolessente en ontluikende volwassenes 

uit te voer (Nel 2018a:17). Nel (2018a:17) skryf verder dat uitgebreide empiriese 

navorsing oor jeugbediening nodig is in Suid-Afrika. Daar is vanselfsprekend 

kontinuïteit tussen die navorsing wat gedoen word in die Westerse wêreld en Suid-

Afrika, maar daar kan ook voor die hand liggende en belangrike diskontinuïteite tussen 

Afrika en byvoorbeeld die VSA voorkom. Dit is belangrik om data deur middel van 

empiriese navorsing in te samel omdat Suid-Afrikaanse navorsers nog nie 

genoegsaam van sodanige diskontinuïteite bewus is nie. Studies wat gedoen is deur 

die Search Institute (voorheen bekend as die Youth Research Center) in die VSA, is 

ook broodnodig in Suid-Afrika (Nel 2018a:17). Dit is dus duidelik dat voortgaande 

navorsing van kardinale belang is vir die ontwikkeling praxisteorieë in Jeugbediening. 

4.2. Ekklesiologiese relevansie 

Die Nederduitse Gereformeerde Kerk het in 1998 die belang van studentebediening 

en die kerk se verbintenis tot hierdie bediening herbevestig. By die Algemene 

Sinodesitting van die NGK in 1998 is die volgende aanbeveling deur die vergadering 

gemaak en goedgekeur (sien Algemene Sinode van die N.G. Kerk 1998b:431; vgl. 

Algemene Sinode van die N.G. Kerk 1998a:113): 

4.5.1 AANBEVELING 

4.5.1.1 Die Algemene Sinode neem kennis van die ingrypende transformasie-

prosesse op die kampusse van tersiêre inrigtings in Suid-Afrika. 

4.5.1.2 Die Algemene Sinode beskou die veranderende demografiese samestelling 

van die studentekorps en die toename in multi-kulturaliteit op kampusse as Ǌ 

besondere geleentheid vir en Ǌ uitdaging aan die studentebediening van die Ned 

Geref. Kerk aan die land se toekomstige leiers. 

4.5.1.3 Die Algemene Sinode ondersteun die verbreding en verdieping van die 

missionêre, diakonale en ekumeniese dimensie van die kerk se studentebediening 

op die kampusse van tersiêre inrigtings. 

Vandag, 25 jaar later, is die waarneming en aanbeveling steeds waar en dalk selfs 

méér relevant. Die nodige stappe om die voornemens van 1998 te verwesenlik, is 

egter steeds nie deur alle studentegemeentes van die NGK gedoen nie. Die 

ondersteuning van die NGK vir die verbreding en verdieping van die missionêre, 

diakonale en ekumeniese dimensie van die kerk se studentebediening op die 

kampusse van tersiêre inrigtings het ook nog nie die nodige akademiese aandag 

geniet nie. Die ekklesiologiese relevansie van die navorsing lê dus in die poging om 

hierdie voornemens te help verwesenlik. 

4.3. Sosiale relevansie 

Die ekklesiologiese relevansie van die navorsing bevat ook Ǌ sosiale komponent. 

Studenteliggame van die onderskeie universiteitskampusse in Suid-Afrika word 

gekonfronteer met verskeie uitdagings. Hierdie uitdagings sluit in rassespanning en 

armoede onder die studente. Studentegemeentes beskik oor die potensiaal om 

ruimtes te wees waar studente van verskillende agtergronde en met verskillende 

ideologieë byeengebring kan word om met mekaar in gesprek te tree. Ǌ Sterk punt 

van studentegemeentes was en is steeds dat hulle vir alle universiteitstudente Ǌ ruimte 

kan skep waar hulle kan tuis voel en deel kan wees van Ǌ gemeenskap. Ǌ Voormalige 

visekanselier van die Universiteit van die Witwatersrand, prof. Adam Habib 

(2019:224), stel dit soos volg: 

Strong public universities are the midwives of the society that we want to become. We 

enter them as individuals and emerge as part of a community. They epitomise that 

principle of ubuntu, óI am because we are.ô Only through strong public universities, and 

the social foundation they build, can we achieve the collective progress, prosperity and 

inclusion for which we have yearned for so long. 

5. Formulering van die probleem- en doelstellings 

Die navorsingsprobleem van die studie is dat daar gebrekkige begrip en kennis is van 

die behoeftes van Afrikaanssprekende studentelidmate van Gereformeerde 

studentegemeentes in Suid-Afrika. Daar is tans weinig resente navorsing oor 

studentebediening in die Suid-Afrikaanse konteks om leraars in hul onderskeie 

bedienings te ondersteun. 

Die navorsingsvraag is om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van universiteitstudente in Suid-Afrika te 

identifiseer. Die doel van die navorsing is om Ǌ oorhoofse verstaan van die student 

binne sy/haar spesifieke ontwikkelingsfase te verkry en om studentegemeentes 

teologies te bemagtig om studente meer sinvol en effektief te bedien. 

6. Konseptualisering 

Vir die doeleindes van hierdie studie word die volgende vyf sleutelkonsepte soos volg 

gedefinieer: 

6.1. Universiteit 

Die konsep universiteit word op twee verskillende maniere in hierdie studie 

gedefinieer. Eerstens verwys dit na die akademiese tersiêre onderriginstelling waar 

mense kan studeer vir Ǌ graadkwalifikasie. Tweedens verwys universiteit ook na die 

sosiale omgewing en gemeenskap wat ontstaan en bestaan uit die studente, 

administratiewe personeel, lektore en ander kampuspersoneel. Die gemeenskap strek 

verder as net die universiteitskampus en sluit universiteitsbehuising in. 

6.2. Afrikaanssprekende universiteitstudente 

Vir die doeleindes van die studie verwys Afrikaanssprekende universiteitstudente na 

tweedejaarstudente studente van alle rassegroepe wat aan een van die vyf gekose 

universiteite studeer en wie se huistaal Afrikaans is. 

6.3. Studentegemeentes 

Studentegemeentes is gemeentes wat geografies naby aan Ǌ universiteitskampus 

geleë is. Die gemeente het Ǌ bediening wat daarop toegespits is om 

universiteitstudente te bedien. Die gemeentes beskik oor een of meer predikant/e wie 

se hoofverantwoordelikheid die bediening aan die studente is. Die hoeveelheid 

studente wat aktief betrokke is in die gemeentes oortref meestal die aantal ander 

lidmate in die gemeente. 

6.4. Behoeftes 

Behoeftes verwys spesifiek na die innerlike geestelike en godsdienstige behoeftes van 

Afrikaanssprekende universiteitstudente. Dit kan geestelike behoeftes, wat meer 

sosiaal van aard is, insluit. 

6.5. Studentebediening 

Studentebediening verwys na die somtotaal van die praktyke van die 

geloofsgemeenskap waarvan die universiteitstudente deel is met die doel om 

universiteitstudente te lei en te help om te word wie hulle geskep en geroep is om te 

wees ï mense wat reeds deel is van God se handelinge in die wêreld en geroep is om 

die evangelie en die Koninkryk, wat reeds gekom het en steeds kom, te kommunikeer. 

7. Metodologie 

7.1. Metodologie 

7.1.1. Praktiese teologie as kommunikatiewe handelingsteorie 

Volgens Pieterse (1993:5) en ander praktiese teoloë voor hom, is praktiese teologie Ǌ 

handelingswetenskap, soos wat in afdeling 2.1 verduidelik is. Praktiese teologie is die 

teologiese teorie van die handelingsisteme wat die bemiddeling van die koms van God 

na die mensdom in Sy wêreld is (Firet 1980:16). Dit beteken dat die spesifieke 

handelinge, die konteks waarin die handelinge plaasvind, die kritiese evaluering van 

die handelinge en die vraag na moontlike verbeteringe van handelinge geopper moet 

word in navorsing oor praktiese teologie (Heyns 1990:42). Vanweë die vakgebied se 

betrokkenheid in en gerigtheid op die praxis, kan praktiese teologie ook as empiriese 

teologie beskryf word (Van der Ven 1998:13-24). 

Hierdie navorsing, geposisioneer in die vakgebied van praktiese teologie, neem 

dan ook die genoemde metodologie aan om ondersoek in te stel na die handelinge 

van studentegemeentes, die kontekste van die vyf gekose universiteitskampusse 

waarin die studentegemeentes bedien word, die kritiese evaluering van die handelinge 

en die vraag na moontlike verbeteringe van die handelinge van studentegemeentes 

ten einde die navorsingsvraag te beantwoord. 

Om wetenskaplike praktieseteologieteorieë te formuleer oor gemeenskappe se 

handelinge in diens van die evangelie, is dit nodig om Christene se handelinge wat 

verband hou met hul geloof in Jesus Christus te verstaan en te verduidelik. Dit 

beteken, volgens Pieterse (1993:2) en Heyns (1990:51), dat daar een handeling is wat 

onderliggend is aan al die ander handelinge, naamlik kommunikasie. Dit beteken ook 

dat die formele onderwerp van praktiese teologie die kommunikatiewe handelinge in 

diens van die evangelie is. Hierdie handeling vind plaas in die spanning wat bestaan 

tussen die ideaal en die werklikheid en die doel is dan bemiddelende handelinge wat 

die evangelie kan kommunikeer en kommunikatiewe geloofsgebaseerde dade kan 

bevorder (sien Pieterse 1993:2). Praktiese teologie, as Ǌ kommunikatiewe 

handelingsteorie, bestudeer nie net kommunikatiewe geloofsgebaseerde handelinge 

nie, maar ook die dinamiese gebeure van kommunikasie tussen God en mens en 

tussen mense (sien Pieterse 1993:2). 

7.1.2. Interdissiplinêre benadering 

Praktiese teologie volg metodes en gebruik insigte van akademiese en ander 

dissiplines wat nie teologies is nie as deel van die vak se teologiese metode. Teologie 

op sigself onderhou en beskik nie oor al die nodige inligting wat benodig word om op 

Ǌ gepaste wyse te reageer op kontemporêre omstandighede en kwessies nie. Dit is 

daarom ook belangrik om ekonomiese, sosiologiese, psigologiese en ander 

dissiplines se bevindinge en perspektiewe te benut (sien Woodward & Pattison 

2000:15). 

Praktiese teoloë gebruik byvoorbeeld psigologiese teorieë as hulpmiddels om 

ondersoek in te stel na die wyse waarop kulture en gelowe die realiteit konstrueer en 

sosiale omgang beheer (sien Butler 2012:109). 

7.1.3. R.R. Osmer ï Practical theology (2008) 

Die praktiese teoloog, prof. Richard Osmer se boek Practical theology (2008) werk is 

goed ontvang deur geleerdes in die veld en word steeds deur verskeie geleerdes 

gebruik as voldoende beskrywing van Ǌ algemeen aanvaarde benadering tot praktiese 

teologie (sien Nel 2018a:12). 

Osmer (2008:4) se benadering tot die vakgebied sluit vier take van 

praktieseteologienavorsing in: 

a. Die empiries-deskriptiewe taak 

Dit is die versameling van inligting om patrone en die dinamika van Ǌ spesifieke 

episode, situasie of konteks te identifiseer. 

b. Die interpretatiewe taak 

Die taak gebruik teorieë van die kunste en wetenskappe om die patrone en 

dinamika beter te verstaan en te verduidelik. 

c. Die normatiewe taak 

Dit is die gebruik van teologiese konsepte om spesifieke episodes, situasies of 

kontekste te interpreteer. Dit is ook die konstruering van etiese norme as riglyn 

vir terugvoer en om te leer van goeie praktyk. 

d. Die pragmatiese taak 

Strategieë wat die gewenste invloed sal uitoefen op die situasie word vasgestel. 

Die vier take kan gekonseptualiseer word as Ǌ hermeneutiese spiraal wat 

interpretasie voorstel as Ǌ samestelling van onderskeie, dog onderling verbonde, 

momente (Osmer 2008:179; vgl. Palmer 1969:25-26, 87-88, 118-121). Daar kan aan 

prakties teologiese interpretasie gedink word as Ǌ spiraal omdat dit voortdurend 

terugkeer na die take wat reeds verken is (Osmer 2008:179). 

7.1.4. Empiriese navorsing 

Dit is nie meer nodig om Ǌ saak uit te maak vir empiriese navorsing in praktiese 

teologie nie omdat dit Ǌ gegewe is dat die handelinge van geloofsgemeenskappe 

nagevors moet word deur alle beskikbare wetenskaplike metodes te volg (Nel 

2018a:16). Met verwysing na Osmer se eerste taak, ñWat gaan aan?ò, kan die 

metodes gevallestudies, vraelyste, deelnemende waarneming, ensovoorts insluit 

(Root 2014b:23). Dit hang natuurlik daarvan af of die praktiese teoloog op Ǌ 

interdissiplinêre of intradissiplinêre wyse te werk gaan. Heitink (1993:19; 1999:7; vgl. 

Pieterse 1993:19ff; Van der Ven 1993:77) se argument word vandag algemeen 

aanvaar: 

[A] practical theology, which chooses its point of departure in the experience of human 

beings and in the current state of the church and society, is indeed characterized by a 

methodology that takes empirical data with utter seriousness, takes these as its starting 

point and keeps them in mind as its starting point and keeps them in mind as it develops 

its theory. 

Heitink (1993:19; 1999:7) 

7.2. Metode 

Die studie is beide Ǌ verkennende en Ǌ beskrywende studie. Universiteitstudente, hul 

Suid-Afrikaanse konteks en hul geloof word verken en beskryf en studentebediening 

in Suid-Afrika word ook verken en beskryf. 

Die navorsing behels grootliks empiriese navorsing wat geskied aan die hand 

van Osmer (2008) se benadering, soos beskryf in sy boek Practical theology: An 

introduction. 

Die empiriese navorsing behels voorts beide kwalitatiewe en kwantitatiewe 

navorsing. Kwantitatiewe navorsing is gedoen om numeriese data te versamel en te 

analiseer ten einde die verhouding tussen die veranderlikes, die studente en 

studentebediening, te ondersoek. Die doel van die kwantitatiewe navorsing is om 

betekenisvolle patrone en ryk beskrywings vanuit die respondente se leefwêreld te 

verkry (sien Osmer 2008:49). Die kwantitatiewe navorsing vir die studie is met behulp 

van vraelyste uitgevoer en die studente wat aan die studie deelgeneem het, is deur 

ewekansige seleksie geïdentifiseer. 

Kwalitatiewe navorsing is gedoen om die optrede en praktyke waaraan die 

studente, as individue en as Ǌ groep, daagliks deelneem en die betekenis wat hulle 

daaraan heg beter te verstaan (sien Osmer 2008:49). Die kwalitatiewe navorsing het 

in twee fases geskied. Eerstens is gestruktureerde onderhoude met die 17 

studenteleraars van die betrokke studentegemeentes gevoer. Tweedens is Ǌ 11 

aantal studente per universiteit genader om aan die kwalitatiewe studie deel te neem. 

Die aantal studente is bepaal deur die persentasie terugvoer wat die navorser in die 

kwantitatiewe komponent ontvang het. Die studente is deur ewekansige seleksie 

geïdentifiseer en die navorser het Ǌ gestruktureerde onderhoud met die studente 

gevoer. 

8. Uitleg van die proefskrif 

Hoofstuk 2 bied Ǌ oorsigtelike beskrywing van die geskiedenis van die ontstaan en 

ontwikkeling van studentebediening in Suid-Afrika. Hierdie hoofstuk dien, saam met 

hoofstuk 1, as inleidende hoofstukke van die proefskrif. 

Hoofstukke 3, 4 en 5 dien verteenwoordig die empiries-deskriptiewe taak. 

Hoofstuk 3 is die eerste van drie empiries-deskriptiewe hoofstukke in die proefskrif. 

Die hoofstuk bevat die bevindinge van die vraelyste wat die navorser aan 

tweedejaarstudente wat betrokke is by die onderskeie studentegemeentes gestuur 

het. 

Hoofstuk 4 is die tweede empiries-deskriptiewe hoofstuk in die proefskrif. In die 

hoofstuk word die bevindinge van die semigestruktureerde onderhoude wat die 

navorser gevoer het met die 11 studente wat ewekansig verkies is vanuit die studente 

wat die vraelys voltooi het, aangebied. 

Hoofstuk 5 is die derde empiries-deskriptiewe hoofstuk in die proefskrif. In die 

hoofstuk word die bevindinge van die semigestruktureerde onderhoude wat die 

navorser met die betrokke studenteleraars gevoer het, aangebied. 

Hoofstuk 6 dien as die derde van die vier kerntake van praktieseteologie-

interpretasie, soos geformuleer deur Osmer (2008:31-218), naamlik die normatiewe 

taak. In die hoofstuk word Ǌ oorsig gegee oor die literatuur wat betrekking het op die 

teologiese begronding van studentebediening en geloofsvorming. Die navorser het 

gekies om die normatiewe taak voor Osmer (2008:175-218) se tweede taak, die 

interpretatiewe taak, te plaas. Omdat die studie in die vakgebied praktiese teologie is, 

het die navorser dit nodig geag om eers die praktieseteologiebegronding vir 

studentebediening te bespreek alvorens die psigologiese interpretasie bespreek word. 

Hoofstukke 7 en 8 dien as die tweede van die vier kerntake van 

praktieseteologie-interpretasie, soos geformuleer deur Osmer (2008:31-218), naamlik 

die interpretatiewe taak. Hoofstuk 7 beantwoord die vraag ñWie is die 

universiteitstudent?ò met behulp van relevante psigososiale teorieë oor menslike 

ontwikkeling. Hoofstuk 8 beantwoord die vraag ñHoe moet die leefw°reld van die 

universiteitstudent verstaan word?ò met behulp van die ekologiese 

ontwikkelingsperspektief. 

Hoofstuk 9 dien as die vierde en laaste kerntaak van praktieseteologie-

interpretasie, soos geformuleer deur Osmer (2008:31-218), naamlik die pragmatiese 

taak. In die hoofstuk word die drie empiriese bronne en die literatuur met mekaar in 

verband gebring en die navorser maak daarvolgens oorkoepelende bevindinge vir die 

studie. 

Hoofstuk 10 is die slothoofstuk waarin die studie saamgevat, aanbevelings 

gemaak en implikasies vir verdere navorsing bespreek word.  

HOOFSTUK 2 

DIE GESKIEDENIS VAN STUDENTEBEDIENING IN SUID-AFRIKA 

 

1. INLEIDING 

Die navorsingsprobleem, navorsingsvraag en doel van hierdie studie is reeds in 

hoofstuk 1 soos volg geformuleer: 

Die navorsingsprobleem van die studie is dat daar gebrekkige begrip en kennis 

is van die behoeftes van Afrikaanssprekende studentelidmate van die Gereformeerde 

studentegemeentes in Suid-Afrika. Daar is tans weinig resente navorsing oor 

Studentebediening in die Suid-Afrikaanse konteks om leraars in hul onderskeie 

bedienings te ondersteun. Die navorsingsvraag is om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van Afrikaanssprekende universiteitstudente te 

identifiseer. Die doel van die navorsing is om die bedieningsbehoeftes van 

universiteitstudente in Suid-Afrika te identifiseer en om studentegemeentes teologies 

te bemagtig om studente meer sinvol en effektief te bedien. 

Studentebediening in Suid-Afrika kan slegs verstaan word in die lig van die 

historiese ontwikkeling van die bediening. Hierdie hoofstuk bied Ǌ oor van die 

geskiedenis van die ontstaan en ontwikkeling van studentebediening in Suid-Afrika. 

Hierdie hoofstuk dien, saam met hoofstuk 1, as Ǌ inleiding tot die proefskrif. Die 

hoofstuk begin eerstens met Ǌ oorsigtelike bespreking van die ontstaan van 

jeugbediening. Tweedens word die belangrikste jeugverenigings in Suid-Afrika 

bespreek. Derdens word die ontwikkeling van jeugbediening en studentebediening in 

die Gereformeerde kerke in Suid-Afrika bespreek. 

2. DIE ONTSTAAN VAN JEUGBEDIENING 

Die hoofstuk begin met Ǌ kort, breë oorsig oor die ontstaan van jeugbediening op 

internasionale vlak en die invloede wat die internasionale ontwikkeling op 

jeugbediening in Suid-Afrika gehad het. Die ontstaan en ontwikkeling van 

studentebediening is ingebed in die ontstaan van jeugbediening. 

Jeugbediening, soos ander soorte bedienings, kan net verstaan word in terme 

van die historiese ontwikkeling daarvan (sien Nel 2018a:177). Root (2007:26) skryf 

dat ouderdomspesifieke bediening aan jong mense, oftewel jeugbediening, nie ouer 

is as die laat negentiende eeu nie. In Suid-Afrika was daar ook nie vir ten minste die 

eerste twee eeue ná 1652 enige sprake van jeugbediening of sorg vir jong mense nie 

(sien Terblanche 1966:6). 

Die term jeugwerk of jeugbediening het tot stand gekom ná die Industriële 

Revolusie in die negentiende eeu. Voor dit het gemeentes gefokus op families en was 

die gemeente Ǌ familievereniging met min aktiwiteite vir die onderskeie 

ouderdomsgroepe (sien Corbett & Johnson 1972:3). 

Met die migrasie na stede gedurende en ná die Industriële Revolusie het 

kinders en jong mense vir die eerste keer in die geskiedenis buite hul ouerhuise gebly 

en gewerk (sien Nel 2018a:178). Hierdie omstandighede was nuut en vreemd vir die 

kerk. Kerke was egter nie die eerstes om die nuwe geleentheid te sien nie ï individue 

wat nie verbonde aan Ǌ gemeente was nie, het eerste inisiatief geneem. 

Sondagskool het in 1780 ontstaan vanuit die visie van die filantroop, mnr. 

Robert Raikes, wat bekommerd was oor verwaarloosde kinders en kinders wat in 

fabrieke werk. Sy doel was om hulle een keer per week te leer lees en skryf. Die 

beweging het Ǌ groot rol gespeel in die ontwikkeling van jeugbediening regoor die 

wêreld en ook in Suid-Afrika (sien Nel 2018a:178-179; vgl. Root 2007:30). 

In sy oorsig oor die ontstaan van jeugbediening bespreek Nel (2018a:177-193) 

die invloede vanuit die VSA, Nederland en Duitsland in die verstaan van jeugbediening 

vandag. Hy bespreek ook die invloed wat hierdie lande op die Suid-Afrikaanse begrip 

van Jeugbediening gehad het. Dit is belangrik om hierdie invloede aan die begin van 

die hoofstuk te bespreek omdat dit nie net jeugbediening in Suid-Afrika beïnvloed het 

nie, maar ook studentebediening in Suid-Afrika. 

2.1. Invloede vanuit die VSA 

Die groot sendingontwaking in die VSA tussen 1787en 1830 het Ǌ groot rol gespeel in 

die ontstaan van verskeie jeugverenigings (sien Nel 2018a:179). Hierdie ontwaking 

het die aard en doel van die Sondagskoolbeweging verander. Root (2007:28) skryf dat 

daar afgesien is van die oorspronklike klem op onderrig en dat dit Sondagskool se 

doel geword het om jong mense te bekeer. Sondagskool het Ǌ program vir jeug-

evangelisasie geword. 

Later het verstedeliking, die instelling van hoërskole en die gevolglike 

ontwikkeling van teorieë oor adolessensie aanleiding gegee tot die stigting van 

jeugbewegings soos die Young Menôs Christian Association (YMCA) en die Young 

Womenôs Christian Association (YWCA). Root (2007:31) skryf dat die doel van 

verenigings soos die YMCA, YWCA en ander tweedelig was. Eerstens was die doel 

om die jeug se verbintenis tot die Christengeloof te versterk en tweedens om jong 

mense te beskerm teen die moontlike bedreigings wat die stadslewe kon inhou. Jong 

mense was van die begin af deel van die ontstaan van hierdie verenigings. 

Gedurende die twintigste eeu het dit al meer opmerklik geword dat die ontstaan 

van jeugverenigings ook Ǌ element van reaksie teen die bestaande volwasse 

gemeenskap bevat het (sien Nel 2018b:181; vgl. Schambardt 1955:5). Gedurende die 

negentiende eeu, en vir Ǌ groot deel van die twintigste eeu, is jeugwerk deur die 

verenigings onderneem. Die belangrikste verenigings het ook hul weg na Suid-Afrika 

gevind. Die YMCA, wat in 1844 in Londen gestig is en in 1851 in die VSA en Kanada, 

is in 1853 in Nederland begin en in 1874 in Suid-Afrika (sien Nel 2018a:181). 

Twee ander verenigings wat ook in die VSA ontstaan het, is in die negentiende 

eeu in die Kaapprovinsie van Suid-Afrika gestig, naamlik die Christelike 

Jongeliedevereniging en die Christelike Strewers. 

Die stigting van die Young Peopleôs Society of Christian Endeavour is volgens 

Nel (2018a:181-182) Ǌ belangrike skakel in die historiese oorsig. Hierdie vereniging is 

gestig deur dr. Francis Clark van die Williston Congregational Church in Portland. Sy 

frustrasie was dat jong mense nie essensiële meelewende lidmate van die gemeente 

word ná hul aanvanklike bekeringservaringe nie. Hy en sy vrou was op soek na 

maniere om verbintenis aan en voortgesette betrokkenheid by die gemeente die jeug 

aan te wakker. Een van die hoekstene van die vereniging was Bybelstudie wat deur 

die jong mense self gelei is. Die vereniging was ekumenies en Protestant en het die 

weg gebaan vir verskeie kerke om saam te werk (sien Nel 2018a:182, Root 2007:38; 

Sholund 1968:62). 

Teen die einde van die negentiende eeu het meer en meer kerke begin om die 

bediening te betree. Teen die 1920ôs het die meeste denominasies hul eie 

jeugverenigings saamgestel, kompleet met Ǌ kurrikulum en somerkampe. 

Jeugverenigings het dus Ǌ aktiwiteit van die denominasie geword soos die denominale 

kantore die verantwoordelikheid vir jeugbediening oorgeneem het (sien Root 

2007:38). 

Root (2007:39) som die daaropvolgende gebeure in die geskiedenis op: 

In the 1920s and 1930s Youth Ministry was governed by large denominational  bodies that 

provide youth societies to train young people and hold them accountable to the Bible. But in 

the 1940ôs and 1950ôs what became important was evangelistic engagement through 

nationalistic and relational strategies. The leadership of this new evangelistic engagement was 

not coming from denominational bureaucrats but from grassroots entrepreneurs, such as the 

founders of Young Life and Youth for Christ. Nathan Hatch and Michael Hamilton explain: 

óPara-church groups [had] picked the denominationsô pockets, taking over denominational 

functions, inventing wholly new categories of religious activity to take into the marketplace, 

and then transmitting back into the denominational an explicit nondenominational version of 

evangelical Christianity.ô 

Root (2007:49) skryf verder dat die sogenaamde ñparachurchò-beweging van 

die 1940ôs tot die 1960ôs deur die VSA versprei het. Dit was die begin van die primêre 

model van relasionele bediening. Senter (2010:xii-xiii) identifiseer vier siklusse in die 

geskiedenis van jeugbediening in die VSA. Hy skryf dat gedurende die derde siklus 

(1933 tot 1989), jeuggroepe relasioneel van aard geword het. In kerkgebaseerde 

jeuggroepe het koinonia die fokus geword en het Christus se verhouding met sy 

dissipels gedien as die model vir jeugbediening. Senter (2010:xiii) skryf verder dat die 

oorgang na die vierde siklus van Protestantse jeugbediening in die 1990ôs begin het. 

Duidelike beskrywings van die vierde siklus het egter nog nie na vore gekom nie. Daar 

kan dus nog nie Ǌ beskrywing van die vierde siklus, soos van die vorige drie siklusse, 

gegee word nie. 

2.2. Invloede vanuit Nederland 

Jeugbediening in Suid-Afrika het, minstens op Ǌ meer filosofiese vlak, die ontwikkeling 

van jeugwerk in Nederland nagevolg (sien Nel 2018a:186). Oor die algemeen het die 

ontwikkelings Ǌ ekklesiastiese betrokkenheid by die jeug en Ǌ onafhanklike, of 

kerkverwante jeugbeweging of -vereniging tot gevolg gehad (sien Nel 2018a:186; vgl. 

Nel 1982:109). 

Kerkverwante jeugbewegings word gewoonlik georganiseerde jeugwerk 

genoem (sien Nel 2018a:186; vgl. Schambardt 1955:22). In die Gereformeerde Kerk 

in Nederland word daar al vir baie jare Ǌ onderskeid getref tussen Gereformeerde 

jeugvormingswerk en Gereformeerde jeugsorgwerk. Gereformeerde 

jeugvormingswerk word beskou as vrywillige jeugontwikkelingswerk. Die 

jeugontwikkelingswerk word verdeel in twee afdelings. 

In die eerste afdeling kom gedoopte en ander jong belydende lidmate vrywillig 

saam en dra die jeug verantwoordelikheid. 

Die tweede deel van die werk is sendinggerig. Gereformeerde jeugsorgwerk verskil 

van jeugvormingswerk in dié opsig dat dit gerig is op jeug wat uit arm sosiale 

omstandighede kom. Die werk is dus diakonaal van aard (sien Nel 2018a:186; vgl. 

Firet & Van Riessen 1960:52; Van der Made 1963:27). 

Daar word steeds Ǌ definitiewe onderskeid getref tussen kategese, as die 

amptelike lering van die kerk, en vrywillige ontwikkelingswerk (vgl. Dijk 1954:21-22). 

Die bedoeling van die verenigings was om die kerk te dien, maar hul werk was egter 

nie sogenaamde ñkerkwerkò nie. Ǌ Duidelike onderskeid moet getref word tussen 

kategese en religieuse jeugwerk wat in samewerking met die kerk gedoen word. 

Schambardt (1955:23) skryf dat dié jeugwerk ook deel is van die kerk se plig en dat 

die gemeente die werk moet bevorder en help waar moontlik. Die werk van die 

verenigings sal, volgens Schambardt (1955:21), nie moontlik wees sonder die 

agtergrondkonteks van Ǌ lewende gemeente nie. 

Gedurende die laat sewentigs skryf Borger (1975:133) dat die kerk en 

georganiseerde jeugwerk beide outonoom is en elkeen Ǌ onderskeidende funksie het. 

Elkeen het ook hul eie domein en situasie. Nel (2018a:189) haal Jos de Kock aan ten 

opsigte van die verhouding tussen kerke en jeugverenigings in Nederland vandag: 

Each denomination has its own óofficialô youth organisation or ójeugbondô, sometimes 

even two. In addition to this, youth work is done by many para-church organisations 

and particular initiatives (óstichtingenô). The picture is very diverse. While, some ten 

years ago, there was still a high level of loyalty in local churches toward the 

denominationôs own organisation, these are now much looser relationships (ólosse 

verbandenô) and choices are made on pragmatic grounds. 

2.3. Jeugbediening in Suid-Afrika 

Die ontwikkeling van jeugbediening in Suid-Afrika het dieselfde tendense gevolg as 

die ontwikkeling in die VSA en Nederland. In Suid-Afrika was die gemeentes egter van 

die begin af meer betrokke (sien Nel 2018a:191). Die ontwikkeling van die 

Kerkjeugvereniging in die NGK vanuit twee bestaande verenigings, naamlik die 

Christelike Jongeliedevereniging en die Christelike Strewers, vertel die verhaal van 

direkte en indirekte betrokkenheid (sien Nel 2018a:191; vgl. Nel 1982:93-98). In 1974 

het die Algemene Sinode van die NGK Ǌ baanbrekersverslag en aanbevelings 

aanvaar (sien Algemene Sinode van die N.G. Kerk 1966). Die verslag het aanbeveel 

dat die kerkvereniging nie meer Ǌ vereniging sal wees wat eie lidmaatskap vereis nie, 

maar dat lidmaatskap van Ǌ gemeente, verkry deur die doop, die enigste vereiste is 

om aan die vereniging te behoort en betrokke te wees by Ǌ beweging wat deur 

gemeentes georganiseer word. Hierdie vereniging was die Kerkjeugaksie (KJA). 

In die volgende afdelings word die ontwikkeling wat kortliks beskryf is volledig 

bespreek. 

3. JEUGVERENIGINGS IN SUID-AFRIKA 

Die belangrikste van die verenigings was die Christelike Jongeliedevereniging (CJV), 

die Christelike Strewersunie (C.S. Unie), die Christenstudentevereniging (CSV) en die 

Kerkjeugvereniging (KJV). 

3.1. Die Christenstudentevereniging (1896) 

Die Christenstudentevereniging van Suid-Afrika (CSV) is op Dinsdag 28 Julie 1896 op 

Stellenbosch gestig (sien Van der Merwe 1996:16; 18-21). 

Die stigting van die CSV in Suid-Afrika het saamgeval met die geestelike 

oplewing in verskeie dele van die wêreld in ongeveer 1890. Hierdie oplewing het 

besondere aandag gegee aan die geestelike en godsdienstige bearbeiding van 

studerende jeug; deels omdat die gevestigde kerke in daardie jare min tot geen 

aandag aan die jeug gegee het nie. As gevolg van die oplewing is verskeie 

Christenstudenteverenigings by hoërskole, kolleges en universiteite in Noord-

Amerika, Engeland en Europa gestig. Die totstandkoming van hierdie afsonderlike 

verenigings het die stigting van Ǌ Wêreldfederasie van Christenstudenteverenigings 

in 1895 tot gevolg gehad. Die CSV van Suid-Afrika het ná sy stigting aangesluit by 

hierdie federasie (sien Algemene Sinode van die N.G. Kerk 1966:152-153; vgl. Van 

der Merwe 1996:18-19). 

Die doelwit en roeping van die CSV was om elke skoolkind en student te begelei 

na Ǌ ontmoeting met Jesus Christus en te begelei op die pad van geestelike groei en 

wasdom (sien Van der Merwe 1996:37). 

Die Studentevereniging staan vir die redding van siele, vir dieper geestelike lewe en Ǌ 

veerkragtige optrede in belang van die uitbreiding van Gods Koninkryk. Hy beywer hom 

om sy lede op te lei om in latere lewe getroue lede van hulle respektiewe Kerke te wees 

en aktief op te tree vir die Here en vir sy saak. 

Die CSV het op 12 Januarie 1965 ontbind, en daar is aan die onderskeie afdelings 

van die vereniging volkome selfstandige status as afsonderlike verengings gegee. Die 

verskillende afdelings van die Vereniging was Ǌ afdeling vir Afrikaanssprekende lede, 

vir Engelssprekende lede, vir die destydse sogenaamde Bantoelede en vir die 

Kleurlinglede2 (sien Algemene Sinode van die N.G. Kerk 1966:154; vgl. Van der 

Merwe 1996:121-124). 

Die vier afsonderlike verenigings het in 1996 weer saamgesmelt en bestaan 

vandag steeds in Suid-Afrika. Die oorhoofse vereniging staan nou bekend as die 

Verenigde Christelike-Studentevereniging (VCSV). Hul hoofkantoor is in Stellenbosch 

en die vereniging beskryf sigself as Ǌ vrywillige, nierassige, multikulturele, 

interdenominale, Christelike vereniging (sien VSCV 2019). 

3.2. Die Afrikaanse Christen-Studentevereniging (1965-1996) 

Ná die ontbinding van die CSV in Suid-Afrika, is die Afrikaanse Christen-

Studentevereniging (ACSV) op dieselfde dag gestig. Die hoofdoel van die vereniging 

was ñom aan al sy lede die volle geleentheid te gee om hulself uit te leef in die 

organisasie wat in karakter, samestelling en werkspatroon ooreenkom met hulle eie 

 
2 Hierdie terme word as raspejoratiewe beskou wat nie meer vandag gebruik word nie. 

kerklike, godsdienstige, kulturele en maatskaplike agtergrond en oortuigings.ò 

(Algemene Sinode van die N.G. Kerk 1966:154). 

Die doelstellings van die ACSV kan soos volg opgesom word (sien Algemene 

Sinode van die N.G. Kerk 1966:155; vgl. Van der Merwe 1996:37; 68): 

a. Om studente te beweeg om die Christelike geloof in die Drie-enige God volgens die 

Bybel aan te neem en as dissipels van Jesus Christus te leef. 

b. Om Ǌ dieper geestelike lewe by studente aan te kweek en ernstige studie van die 

Bybel as die geïnspireerde Woord van God onder hulle te bevorder. 

c. Om studente aan te moedig om hulself toe te wy aan die uitbreiding van die 

Koningryk van God onder hulle eie volk en deur die hele wêreld. 

d. Om studente aan te moedig om getrou te wees aan die Kerk in die algemeen en, in 

besonder, aan hul eie kerk en belydenis. 

Die vereniging het daarna gestreef om wat karakter, werkspatroon en organisasie 

betref nou geskakel te wees met die Nederduitse Gereformeerde Kerk. Byna Ǌ 

honderd persent van die vereniging was óf doop- óf belydende lidmate van die kerk 

en so ook deel van die jeugwerksaamhede van die kerk. Die vereniging het sigself 

beskou as die jeugarm van die kerk in wat arbeid en dienswerk onder die studerende 

jeug betref (sien Algemene Sinode van die N.G. Kerk 1966:155; vgl. Van der Merwe 

1996:120-121; 130-134; 181-182). 

3.2.1. Werksaamhede van die CSV en die ACSV 

3.2.1.1. Stranddienste 

Stranddienste was die CSV se eerste uitreike. Stranddienste is in 1874 deur die 

Childrenôs Special Service Mission and Scripture Union in Groot Brittanje begin. Met 

die stigting van die CSV het die strand- en vakansieoordbediening ook oorgespoel na 

Suid-Afrika. Die eerste stranddiens is in 1902 op Muizenberg se strand gehou. Van 

die begin af is al die werk vir die stranddienste deur die leiers van die CSV gedoen 

(sien Van der Merwe 1996:38-39). 

Daar is jaarliks gedurende die lang vakansies op meer as dertig vakansie-oorde 

langs die kus en in die binneland geestelike en godsdienstige dienswerk gelewer 

onder die jeug van laerskool- en hoërskoolouderdomme, jong mense en volwassenes 

wat by die oorde met vakansie was. Die strand- en vakansiedienste het plaasgevind 

onder toesig van die plaaslike leraar en kerkraad (sien Algemene Sinode van die N.G. 

Kerk 1966:157). 

Die tagtigerjare word gekenmerk as Ǌ tydperk van dinamiese groei in die 

strand- en vakansieoordbediening (sien Van der Merwe 1996:191). Gedurende die 

tagtiger- en negentigerjare raak die NGK ook meer betrokke by strand- en 

vakansieoordbediening (sien Van der Merwe 1996:193). 

3.2.1.2. Kampe 

Die hoofbestuur van die CSV het sedert die ontstaan van die vereniging die waarde 

van eiendomme besef en daarom is verskillende kampterreine ontwikkel en geboue 

aangekoop (sien Van der Merwe 1996:87-88). 

Die eerste CSV-kamp is tydens die Julievakansie van 1908 gehou. Spoedig het 

die gebruik posgevat en is ander kampe ook gehou. Seuns- en dogterskampe is 

regoor die land gehou (sien Van der Merwe 1996:39) en daar is ook gesinskampe 

aangebied (sien Van der Merwe 1996:109). 

Gedurende die tagtigerjare het die ACSV-tak van die CSV ook begin om kampe 

aan te bied vir graad 7-leerders, asook gewilde spesialiteitskampe oor musiek, 

seksualiteit en avontuur (sien Van der Merwe 1996:200). 

Meer as sesduisend jeugdiges, insluitend studente, het jaarliks die meer as 

dertig georganiseerde streekskampe op die kampterreine van die CSV bygewoon 

(sien Algemene Sinode van die N.G. Kerk 1966:156). 

3.2.1.3. Sending 

By die wieg van die CSV in Suid-Afrika speel die sendingtaak Ǌ groot rol en bly dit Ǌ 

unieke dryfveer, wat nie onderskat moet word nie. Die manne en vroue wat hierby 

betrokke was, het met Ǌ unieke visie gebid en geleef: die hele wêreld moet nog in hierdie 

geslag van die lewende Heer hoor (Van der Merwe, 1996:95). 

Christenstudente het weekliks die geleentheid gehad om praktiese sendingwerk te 

doen as deel van die CSV se uitgebreide sendingwerksaamhede. Die CSV het dit ten 

doel gestel om belangstelling vir sendingwerk te wek en voltydse arbeiders vir die 

sendingsvelde te werf. ñHierdeur het die Vereniging een van die vernaamste kanale 

geword waardeur die kerk kandidate vir die sendingvelde kan [kon] werf en verkry.ò 

(Algemene Sinode van die N.G. Kerk 1966:156). Die werksaamhede is onderneem 

onder toesig van die verskillende sendingkommissies van die kerk en die plaaslike 

leraar en kerkraad. Hierdie vrywilligers het gedien as hulpkragte in die plaaslike 

kerklike instansies vir die werk wat reeds gelewer is (sien Algemene Sinode van die 

N.G. Kerk 1966:156-157). 

3.3. Die Kerkjeugvereniging (1951-1974) 

3.3.1. Die Christelike Jongeliedevereniging (1874-1951) 

Die ontstaan van die Christelike Jongeliedevereniging (CJV) kan teruggevoer word na 

een van die oudste jeugverenigings. Die eerste tak van die CJV is op 23 November 

1974 in Suid-Afrika gestig (sien Nel 1982:93; vgl. Algemene Sinode van die N.G. Kerk 

1966:158; Van der Westhuizen 1969:6-7). 

Die doel van die vereniging was om die geestelike, intellektuele en 

maatskaplike ontwikkeling van sy lede te bevorder. Die CJV se leuse was ñIn alles vir 

Christusò (sien Algemene Sinode van die N.G. Kerk 1966:158) en die werksaamhede 

van die vereniging was gerig op ñgodsdiens, letterkunde, musiek en sosiale verkeerò 

(Kemp 1963:224). Die vereniging het later jare in Ǌ meer kulturele vereniging ontwikkel 

en het ook later, net soos die Strewersunie, meer Ǌ vereniging vir volwassenes geword 

(sien Terblanche 1966:43; vgl. Nel 1982:94). 

By die vereniging se laaste kongres in 1949 het die vereniging vier-en-negentig 

takke gehad met ongeveer 3 500 lede. Die CJV het in 1951 ontbind (sien Nel 1982:94; 

vgl. Algemene Sinode van die N.G. Kerk 1966:158; Van der Westhuizen 1969:7). 

3.3.2. Christelike Strewersunie (1893-1951) 

Die Christelike Strewersunie (C.S. Unie) is in 1881 in die VSA gestig. Die aanvanklik 

doel van die C.S. Unie was om ñdie jong Christene te laat opwas, sterker te laat word 

en om jong mense tot getroue belyers en werkers vir Christus en die kerk te vormò 

(Algemene Sinode van die N.G. Kerk 1966:158; vgl. Van der Westhuizen 1969:4-6; 

Nel 1982:94). 

Sover bekend is die eerste C.S. Unie in 1887 in Suid-Afrika gestig (sien Nel 

1982:94). Die eerste vereniging in die Nederduitse Gereformeerde Kerk is in 1893 

gestig. In 1898 was daar reeds ongeveer honderd takke met vierduisend lede. Teen 

1950 was daar 399 takke onder die lidmate van die Nederduitse Gereformeerde Kerk 

met ongeveer tienduisend lede (sien Algemene Sinode van die N.G. Kerk 1966:158; 

vgl. Nel 1982:94). 

Die leuse van die vereniging was ñvir Christus en vir die kerkò, en die doel was 

ñom Ǌ ernstige en praktiese Christelike lewe te bevorder, en mekaar onderling daartoe 

aan te helpò (Terblanche 1966:46). 

Beide die Christelike Jongeliedevereniging en die Christelike Strewersunie was 

verbonde aan die Nederduitse Gereformeerde Kerk. Gevolglik skryf Terblanche 

(1966:40): 

In Suid-Afrika kan nie van jeugbeweging in die ware sin van die woord gepraat word nie. 

Reeds sedert die begin van die Christelike jeugverenigings in Suid-Afrika was die 

verenigings meer jeugsorg van die Kerk, as bloot jeugvereniginge. 

Nel (1982:95) bied twee moontlike redes hiervoor. Eerstens was die kerk die 

verenigings goedgesind en tweedens het die leraar gewoonlik die inisiatief geneem in 

die stigting van sodanige vereniging. Kemp (1963:231) voeg nog Ǌ rede hierby. 

Volgens hom het die verenigings se stryd teen verengelsing en die kultuursy van die 

vereniging die Afrikaanse jeug baie ontvanklik teenoor hulle gemaak. 

3.3.3. Die Kerkjeugvereniging (1951-1974) 

In 1907 is die noodsaaklikheid van die eenwording van die CJV en die C.S. Unie vir 

die eerste maal geopper. Die noodsaaklikheid vir Ǌ jeugeenheidsfront is sterk in die 

Nederduitse Gereformeerde Kerk aangevoer. Gesprekvoering oor die konsolidering 

van die verenigings is oor die jare met groot erns bespreek. Op 6 Julie 1951 is die 

Kerkjeugvereniging (KJV) gestig nadat die CJV en die C.S. Unie besluit het om te 

ontbind en saam te smelt met die doel om Ǌ kerklike jeugvereniging te stig (sien Nel 

1982:96; Algemene Sinode van die N.G. Kerk 1966:159-160; 174; vgl. Van der 

Westhuizen 1969:38-45). Die verslag van die Jeugstudiekommissie beskryf die dag 

soos volg (Algemene Sinode van die N.G. Kerk 1966:160,161): 

Vrydag, 6 Julie 1951, sal in die geskiedenis van die kerk aangeteken staan as Ǌ 

onvergeetlike mylpaal ten opsigte van jeugbearbeiding in Suid-Afrika. Op die dag is al 

die verskillende strome in een kanaal gekeer en al die sluimerende moontlikhede 

gekonsolideer tot Ǌ hegte eenheid. Die Kerkjeugvereniging van en vir die kerk, waarin 

die jeug hulle inisiatief en selfaktiwiteit vrylik aan die dag kan lê en ontwikkel in 

ooreenstemming met die bepalings van die grondwet. 

In die daaropvolgende jare het die band tussen die kerk en die KJV al meer amptelik 

geword. Dit het vir jare as die jeugarm van die Nederduitse Gereformeerde Kerk 

gedien. Die verbondeheid van die KJV aan plaaslike gemeentes en die kerk in die 

breë het ruimte gelaat vir groei en ontwikkeling in die rigting van Ǌ kerkjeugaksie (sien 

Nel 1982:96). 

Die KJV was ook die begin van die verwesenliking van die kerklike ideaal vir 

een jeugvereniging waar eenvormigheid en kontinuïteit verwesenlik kon word (sien 

Nel 1982:96). 

4. JEUGBEDIENING VAN DIE NEDERDUITSE GEREFORMEERDE KERK 

4.1. Kerkjeugaksie 

Gedurende die sestigerjare het die gedagte aan Ǌ nog meer kerklike en kerkgedrewe 

jeugaksie in die Nederduitse Gereformeerde Kerk begin groei. Nel (1982:97) skryf dat 

ñdie gedagte veral gevoed is deur die begeerte dat die Kerkjeugvereniging nie meer 

soseer Ǌ vereniging moet wees waarby jong mense formeel aansluit en lid word nie, 

maar dat dit eerder Ǌ organisasie moet wees waar die doop en die jong belydende 

lidmate op grond van hulle lidmaatskap van die gemeente inskakel en diens lewerò. 

Tydens die Algemene Sinode in 1974 is die KJV se naam verander na 

Kerkjeugaksie (KJA). Die nuwe grondreëls vir die wyse van inskakeling by die 

kerkjeugaksie is ook goedgekeur. Hierdie grondreëls het bepaal dat alle doop- en 

belydende lidmate van die gemeente kragtens hul kerklidmaatskap ook betrokke is by 

die Kerkjeugaksie en dat hulle aktief daarby behoort in te skakel (sien Nel 1982:97). 

Die struktuur van die KJA het gepoog om uitdrukking te gee aan die twee 

beginsels van die kerk se jeugbeleid, naamlik kontinuïteit en koördinasie. Dit behels 

die koördinering tussen kategese en jeugaksie, sowel as die kontinuïteit tussen die 

kategeseafdelings, asook tussen die drie afdelings van die Kerkjeugaksie, naamlik die 

junior, senior en belydende Kerkjeugaksie (sien Nel 1982:97). 

4.2. Jeugbeleid 

Parallel met die voorgenoemde ontwikkeling in die KJV het die kerk Ǌ intensiewe en 

omvangryke studie geloods om die kerk se jeugwerk te ondersoek (sien Nel 1982:98). 

Op 13 April 1951 het die Sinode van die Nederduitsch Hervormde of 

Gereformeerde Kerk van Transvaal die wenslikheid en die noodsaaklikheid van Ǌ 

studie in verband met die jeug en jeugwerk binne die kerk uitgespreek. Met verloop 

van tyd het dit duidelik geword dat so Ǌ studie nie net deur een kerk nie, maar deur al 

die Gereformeerde kerke ondersteun behoort te word (Algemene Sinode van die N.G. 

Kerk 1966:4; vgl. Nel 1982:98). 

In uitvoering van die voorafgemelde opdragte is die Jeugstudiekommissie in 

1958 saamgestel. Op hierdie kommissie het die verteenwoordigers van die drie 

afdelings van die studie gedien, naamlik studentebearbeiding, opvoeding en onderwys 

en naskoolse jeugbearbeiding. Die verteenwoordigers het elkeen van die 

Gereformeerde kerke, die Hoofraad van die Christenstudentevereniging en die 

Federale Uniebestuur van die Kerkjeugvereniging verteenwoordig (sien Algemene 

Sinode van die N.G. Kerk 1966:6). 

Enkele van die bevindinge van die studie word in afdeling 5 bespreek. Vanuit 

die verslag is sewe beginsels saamgestel wat sou dien as die jeugbeleid van die 

Nederduitse Gereformeerde Kerk.  

Op die Algemene Sinode van 1966 is die volgende sewe beginsels as 

jeugbeleid van die Nederduitse Gereformeerde Kerk aanvaar (Algemene Sinode van 

die N.G. Kerk 1966:254, 536; Algemene Sinode van die N.G. Kerk 1974:361): 

1. Die jeug is Ǌ wesenlike deel van die gemeente. 

2. Die jeug is die besondere verantwoordelikheid van die kerk, en hierdie 

verantwoordelikheid is onvervreembaar en onoordraagbaar. 

3. Die jeug is die kind en jongmens vanaf geboorte tot volwassenheid en vorm deur 

alle stadia van groei en ontwikkeling Ǌ eenheid. 

4. Die verantwoordelikheid van die kerk ten opsigte van jeugwerk omvat herderlike 

sorg, geestelik-godsdienstige onderrig en opvoeding, toesig oor en bemoeienis met 

die opvoeding en onderwys wat die jeug ontvang, en hulp en voorligting aan die jeug 

in al sy lewensverhale. 

5. Die kerk kan in sy jeugwerk gebruik maak van hulpdienste onder direkte toesig en 

leiding van die besondere ampte. 

6. Kontinuïteit in die kerk se dienswerk aan die jeug is Ǌ basiese vereiste; dit is Ǌ 

deurlopende werksprogram waarvan die dele en die geheel doelbewus meewerk tot 

die verwesenliking van die een einddoel om die jeug te lei tot volwaardige lidmate 

van die gemeente van Christus. 

7. Koördinasie van die kerk se dienswerk aan die jeug is essensieel; dit beteken dat al 

die vertakkings van die jeugwerk wat doelstelling, werksprogram en organisasie 

betref, heg ineengeskakel is. 

Die beginsels is Ǌ onmiskenbare deel van die grondslag van jeugbediening en 

studentebediening in die kerk. Van die beginsels leef vandag steeds voort in die kerk 

en leraars se benadering tot en denke oor jeugbediening. 

5. STUDENTEBEDIENING IN GEREFORMEERDE KERKE 

5.1. Die studentegemeentes in Suid-Afrika 

Studentebediening in die Nederduitse Gereformeerde Kerk het in 1928 in die noorde 

van die land begin met die aanstelling van die eerste studenteleraar, dr. F.D. 

Moorrees. Hy was verantwoordelik vir die bediening aan die studerende jeug in 

Pretoria, Johannesburg, Potchefstroom, Heidelberg, Bloemfontein en 

Pietermaritzburg. In die daarop volgende jaar, 1929, is studentebediening in die 

Kaapse Kerk begin. Namate die studentegetalle aan die universiteite in die land 

toegeneem het, het die verskillende sinodes, ringe en kerkrade al harder gewerk om 

die bediening uit te brei (sien Algemene Sinode van die N. G. Kerk 1966:76). 

Die eerste studentegemeentes, dit wil sê gemeentes wat toegespits is op 

studentebediening en wat oorheersend uit studentelidmate bestaan, is in die 1960ôs 

in Suid-Afrika gestig. Die gemeentes sluit in NGK Universiteitsoord (1960) (sien Cilliers 

2010:6) en die NHKA Studentegemeente Potchefstroom (1967) (Algemene 

Kerkvergadering van die Ned. Herv. Kerk van Afrika 2019a:243). Die meeste van die 

studentegemeentes het afgestig van Ǌ gemeente in die omgewing van die 

universiteitskampus met die doel om die toenemende aantal studente in die omgewing 

te bedien. 

Daar is verskeie vorme van studentebediening in Suid-Afrika. Daar is 

studentegemeentes wat slegs studentelidmate het terwyl ander studentegemeentes 

residensiële (kinders, tieners en volwassene) lidmate ook het, maar hoofsaaklik uit 

studentelidmate bestaan. Laastens is daar residensiële gemeentes wat 

studentebediening binne die gemeente het. 

Dertien studentegemeentes het deelgeneem aan die empiriese navorsing vir 

hierdie studie (sien hoofstuk 3). Die dertien gemeentes is die amptelike 

studentegemeentes van hul onderskeie kerkverbande. Die Nederduitse 

Gereformeerde Kerk het vyf studentegemeentes verbonde aan universiteitskampusse 

regoor Suid-Afrika. Die Nederduitsch Hervormde Kerk en die Gereformeerde Kerk het 

elk vier studentegemeentes regoor Suid-Afrika. 

Die dertien gemeentes is egter nie die enigste gemeentes van die onderskeie 

kerke met studentebediening nie. Die amptelike getal is onbekend, maar die volgende 

twee redes gee Ǌ aanduiding dat daar meer as hierdie dertien gemeentes is. Eerstens 

is nie al die universiteitskampusse in Suid-Afrika ingesluit in die navorsing nie en 

tweedens is daar talle residensiële gemeentes in die dorpe of stede van die 

universiteitskampusse wat ook studentelidmate en studentebediening as deel van hul 

gemeente het. 

In 1965 was daar tien studenteleraars in Suid-Afrika. In 1982 was daar 36 

studenteleraars verbonde aan 21 gemeentes van die Nederduitse Gereformeerde 

Kerk. Ongeveer 21 500 studentelidmate is deur die leraars bedien (sien Nel 1982:107; 

vgl. Van Tonder 1977:1-8; 102-113). Vandag is die amptelike syfers van die aantal 

studentelidmate nie beskikbaar nie, maar die getalle is aansienlik minder. Die redes 

hiervoor word in hoofstuk 6 verken. 

5.2. Verslag van die Jeugstudiekommissie (1966) 

Daar is veral drie punte in die Jeugstudiekommissie se verslag wat van belang is vir 

hierdie studie, naamlik die belang van studentebediening, die doel van 

studentebediening en enkele bevindinge rakende studentebediening. 

5.2.1. Die belang van studentebediening 

Die skrywers van die verslag skryf die volgende oor die belang van studentebediening 

en die woorde blyk vandag steeds waar te wees (Algemene Sinode van die N.G. Kerk 

1966:76): 

Die kerk besef vandag die belangrikheid van studente-bearbeiding en by elke Rings- of 

Sinodale vergadering word groot welwillendheid betoon, wat getuig dat studenteleraars 

in die pioniersjare van studente-bearbeiding, nie tevergeefs gearbei en gepoog het om 

die kerk se aandag op hierdie uiterse strategiese arbeidsveld te vestig nie. 

5.2.2. Die doel van studentebediening in jeugbediening 

Die verslag omskryf ook die doel van studentebediening in die kerk soos volg 

(Algemene Sinode van die N.G. Kerk 1996:86): 

Daar moet Ǌ eenheid in koers en doel wees, asook Ǌ progressiewe ontwikkeling en 

gesonde balans in die bereiking en bearbeiding van die jongmens, vanaf sy voorskoolse 

stadium tot en met sy studieloopbaan en ook daarna. Omdat studente met reg die leiers 

van die toekoms genoem kan word, moet hulle geestelik vir Christus gewen en vir die 

kerk behou word, sodat hulle sterk en gesonde leding kan gee na die voltooiing van 

hulle studieloopbane. 

Studentebearbeiding is dus uiters strategiese arbeid, met verreikende resultate en die 

kerk moet sy studentelidmate op hierdie besondere stadium van hulle lewe so goed en 

deeglik as moontlik bereik en bearbei. 

5.2.3. Bevindinge van die verslag rakende studentebediening 

In uitvoering van die opdrag van die Jeugstudiekommissie het hulle ook empiriese 

navorsing gedoen. Die volgende bevindinge sluit aan by die bevindinge van die 

empiriese navorsing wat gedoen is vir hierdie studie (Algemene Sinode 1966:77; 84): 

¶ Die verslag is ten gunste van koshuisinwoning omdat dit vir die studenteleraars beter 

kontrole, toesig en geestelike bearbeiding van die studente bied. Privaatlosies [sic] 

moet oor die algemeen afgekeur word.  

¶ Studente wat aan die studie deelgeneem het, maak oor die algemeen erns met hul 

verhouding met God, is positief teenoor godsdiens en is meelewende lidmate van 

hul gemeente. 

¶ 99,4% van die studente wat aan die studie deelgeneem het, het getuig dat hul 

huislike agtergrond en invloed, hul huidige siening van godsdiens beïnvloed. 

¶ Die Afrikaanssprekende student se beskouing oor die lewe is oor die algemeen meer 

gerig op die transendente.  

¶ Studentelidmate aanvaar graag die leiding en raad van hul leraar, ouderling of Ǌ 

ouer persoon met wie hulle Ǌ vertrouensverhouding het. 

¶ Teen die stigting van Ǌ studentegemeente op kategoriale grondslag is daar 

kerkregtelike besware, maar waar plaaslike omstandighede dit vereis en regverdig, 

kan gemeentes of wyksgemeentes, bestaande hoofsaaklik uit studentelidmate, op 

territoriale grondslag gestig word. 

¶ Studenteleraars word aangemoedig om elke jaargroep ook afsonderlik te benader, 

omdat die jaargroepe van mekaar verskil en elkeen op sy eie wyse belangrik is. 

5.3. Belydende Kerkjeugaksie 

Hierdie aksie het binne al die sinodes van die Nederduitse Gereformeerde Kerk 

gefunksioneer asook op die kampusse van die destydse Afrikaanse universiteite en 

onderwyskolleges in Transvaal, die Oranje-Vrystaat en Natal. Die Afrikaanse 

Christen-Studentevereniging het op kampusse in die Kaapprovinsie gefunksioneer. 

Die aksie het ook binne die opset van die Suid-Afrikaanse Weermag en op die kampus 

van die Suid-Afrikaanse Polisiekollege gefunksioneer (sien Nel 1982:104). 

Die studente, as belydende lidmate, was kragtens hul lidmaatskap van die 

gemeente betrokke by die Belydende Kerkjeugaksie, en moes daarom ook daarby 

inskakel. Die Belydende Kerkjeugaksie het leidinggewende komitees op gemeente-, 

ring-, sinodale en algemene sinodale vlak gehad. Die belydende lidmate het die leiding 

geneem terwyl die leraar en Ǌ verteenwoordiger van die kerkraad ampshalwe in die 

gemeentekomitee gedien het (sien Nel 1982:104). 

Die Belydende Kerkjeugaksie het gefunksioneer deur middel van die volgende 

diensgroepe vir die verskillende diensterreine van die kerk (sien Nel 1982:104): 

¶ Jeugarbeid en evangelisasie 

¶ Sending 

¶ Diens van barmhartigheid 

¶ Leer en aktuele sake 

¶ Kultuur en ontspanning 

5.4. Studenteleraarskonferensie 

Die eerste Studenteleraarkonferensie is in 1971 gehou. Die konferensies is deur die 

Algemene Jeugkommissie van die Nederduitse Gereformeerde Kerk aangebied en die 

doel van die konferensies word in die reglement vir Studenteleraarkonferensies 

verwoord as die ñsinvolle en gereelde skakeling tussen studenteleraars en 

verskillende kampusseò en die ñbekwaammaking van studenteleraars vir hulle 

eiesoortige taakò (Nederduitse Gereformeerde Kerk 1982:126). Hierdie konferensies 

het ontwikkel tot Ǌ besinningsplek oor die verskillende fasette van studentebediening 

(sien Nel 1982:107). Die konferensies was Ǌ jaarlikse instelling. 

Alhoewel die studenteleraarkonferensies gereël is deur studenteleraars van die 

Nederduitse Gereformeerde Kerk, is studenteleraars van die Nederduitsch Hervormde 

Kerk en die Gereformeerde Kerk ook na die konferensies genooi en het hulle die 

konferensies bygewoon (sien Nederduitse Gereformeerde Kerk 1984:1). 

Die leraars wat na die konferensies genooi is, was ook nie net studenteleraars 

wat universiteitstudente bedien het nie, maar het alle leraars ingesluit wat studente 

bedien wat aan Ǌ tersiêre inrigting studeer het. Dit het ook bediening aan studente wat 

aan technikons en kolleges gestudeer het, ingesluit. 

Ǌ Tweejaarlikse konferensie vir kerklike jeugleiers van die Belydende 

Kerkjeugaksie op kampusse is ook deur die Algemene Jeugkommissie aangebied. Die 

konferensie het aan Christenstudenteleiers die geleentheid gegee om mekaar beter 

te leer ken en saam te besin oor die beste wyse waarop die kerk haar roeping in en 

op die kampus kan vervul (sien Nel 1982:107). 

Daar is melding van die studenteleraarskonferensies in die verslae van die 

Algemene Jeugkommissie wat op die Algemene Sinode van die Nederduitse 

Gereformeerde Kerk gedien het tot en met 2004. Ná 2004 word die konferensies nie 

meer genoem nie. Moontlike redes hiervoor kan wees dat die konferensies deur die 

Algemene Jeugkommissie gefinansier is en dat die kommissie in 2004 ontbind is. Die 

konferensie vind dus steeds plaas, maar nie op Ǌ jaarlikse basis nie. By die 

konferensie word die leraars se uitdagings in hul onderskeie bedienings bespreek en 

hulle besin saam oor die beste praktyke om die uitdagings die hoof te bied. Dit is 

belangrik om die leraars se bespreking van die uitdagings en oplossings vir pastorale 

sorg, soos genotuleer, te bespreek. Studentebediening lyk vandag baie anders as in 

die 1980ôs, maar die besprekings is steeds relevant en van waarde vir hierdie studie. 

In die derde bylaag tot die notule van die Studenteleraarkonferensie van 1983 

word pastoraat in Ǌ studentegemeente bespreek. In die bylaag word die probleme wat 

die leraars in die gesig staar genoem en bespreek. Vier van die probleme is 

(Nederduitse Gereformeerde Kerk 1983:2): 

1. Tyd: Die hoeveelheid studente wat gedurende die akademiese jaar besoek 

moet word, is te veel en die studente het vol en besige programme. 

2. Groot getalle: Die getal besoekpunte is te veel per leraar en die leraars kan dus 

nie die studente werklik leer ken nie. 

3. Studente wat privaat woon: Hierdie studente is moeilik om te bereik en hulle 

mobiliteit is ook beperk. 

4. Beperkte kontinuïteit: Die studente is slegs vir drie tot vier jaar in die gemeente. 

Die doelwitte wat die leraars vir hulself opgestel het ten opsigte van die pastoraat is 

om (Nederduitse Gereformeerde Kerk 1983:2): 

1. in die student se leefwêreld te kom; 

2. spesiale aandag aan bepaalde groepe te gee, byvoorbeeld aan 

eerstejaarstudente; 

3. ten minste een maal tydens die student se studieloopbaan met hom/haar Ǌ 

gesprek te voer; en 

4. Ǌ pastorale verhouding met elkeen op te bou. 

Tydens die studenteleraarkonferensie van 1984 is daar weereens ruim tyd geskenk 

aan besprekings en lesings oor pastoraat aan studente en in die besonder oor 

groepspastoraat, aktuele gesprekvoering en die hantering van byvoorbeeld depressie 

(Nederduitse Gereformeerde Kerk 1984:1). 

Die konferensie het aan die AJK die voorstel gemaak dat die aantal studente 

per studenteleraar op 500 vasgestel word. Die aanbeveling is gemotiveer deur die 

belewenis van die studenteleraars dat die klem in studentebediening toenemend 

verskuif van groeps- na individuele bediening (sien Nederduitse Gereformeerde Kerk 

1984:2 

Ǌ Situasie ontwikkel waarin elke een en/of elke twee studente as Ǌ besoekpunt beskou 

moet word. Ǌ Werklik intensiewe studentebearbeiding kan ook nie anders as om op die 

individuele student te fokus nie. 

5.5. Studentebediening in die Gereformeerde kerke vandag 

Jeugverenigings speel nie vandag meer Ǌ noemenswaardige rol in studentebediening 

nie. Soos verduidelik, is jeugverenigings Ǌ integrale deel van die ontwikkeling van 

studentebediening, maar die plaaslike gemeentes aanvaar vandag volle 

verantwoordelikheid vir die bediening aan die studente in hul gemeentes. Die navorser 

is wel van mening dat daar nog onderskeid getref word tussen jeugvormingwerk en 

jeugsorgwerk in leraars se benadering tot studentebediening. Die onderskeid is nie 

meer so pertinent nie, maar tog steeds teenwoordig. Die motivering vir die stelling 

word in die volgende hoofstukke verduidelik. 

Die drie kerke, die Gereformeerde Kerk, die Nederduitsch Hervormde Kerk en 

die Nederduitse Gereformeerde Kerk was in die geskiedenis, en is steeds vandag, in 

gesprek met mekaar oor jeugbediening. Soos gesien in hierdie hoofstuk, het hulle 

telkemale hande gevat, saamgewerk en navorsing gedoen oor jeugbediening. Hulle 

het so ook saam besin oor studentebediening. Die mees onlangse groot 

navorsingsprojek wat die kerke saam aangepak het, was in 2015 (sien Algemene 



41 

Sinode van die N.G. Kerk 2015:158-172). Die verslag sluit empiriese navorsing in wat 

gedoen is onder jong mense tussen die ouderdomme van 14 en 35. Studente word 

egter glad nie in die verslag uitgesonder of genoem nie. 

Studentebediening word steeds as Ǌ strategiese bediening vir die opleiding van 

toekomstige leiers in die kerk beskou (vgl. Algemene Kerkvergadering van die Ned. 

Herv. Kerk van Afrika 2019a:67). Sprekend hiervan is die subsidies wat 

studentebediening steeds van hul sinodes en algemene kerkvergaderings ontvang 

(vgl. Algemene Sinode van die N.G. Kerk 2004:115; Algemene Kerkvergadering van 

die Ned. Herv. Kerk van Afrika 2019a:66). So ook is die navorsing tekenend van die 

belang van studentebediening vir die kerk. 

Daar is wel Ǌ aanduiding dat studentebediening nie meer so hoog geag word 

soos veertig jaar gelede nie. Die stelling word eerstens gemaak op grond daarvan dat 

subsidies voortdurend gesny word (die finansiële klimaat in die kerke moet egter in ag 

geneem word). Die Algemene Sinode maak nie meer fondse beskikbaar vir die 

Studenteleraarskonferensie nie. Tweedens blyk dit vanuit die onderskeie beskikbare 

hulpbronne van die kerke vir jeugbediening (sien byvoorbeeld www.dinkjeug.co.za en 

www.gkjeug.co.za) en vanuit die laaste navorsingsverslae oor jeugbediening wat op 

die algemene vergadering van die onderskeie kerke gedien het, dat die fokus van 

jeugbediening op skoolgaande jeug en kategese val. Daar is min tot geen melding of 

hulpbronne vir studentebediening nie. 

In die laaste vier-en-twintig jaar is die uitdagings waarvoor Studentegemeentes 

te staan kom per geleentheid tydens algemene vergaderings bespreek. 

 Die AJK het in 1998 die volgende aanbeveling aan die Algemene Sinode van 

die Nederduitse Gereformeerde Kerk gemaak: 

4.5.1 AANBEVELING 

4.5.1.1 Die Algemene Sinode neem kennis van die ingrypende transformasie-prosesse 

op die kampusse van tersiêre inrigtings in Suid-Afrika. 

4.5.1.2 Die Algemene Sinode beskou die veranderende demografiese samestelling van 

die studentekorps en die toename in multi-kulturaliteit op kampusse as Ǌ besondere 

geleentheid vir en Ǌ uitdaging aan die Studentebediening van die Nederduits 

Gereformeerde Kerk aan die land se toekomstige leiers. 

http://www.dinkjeug.co.za/
http://www.gkjeug.co.za/

4.5.1.3 Die Algemene Sinode ondersteun die verbreding en verdieping van die 

missionêre, diakonale en ekumeniese dimensie van die kerk se Studentebediening op 

die kampusse van tersiêre inrigtings. 

4.5.1.4 Die Algemene Sinode versoek sinodes om in hierdie besondere tyd die unieke 

uitdaging van Studentebediening op die kampusse van tersiêre inrigtings te ondersteun 

deur hulle finansiële ondersteuning van die werk, nie in te perk nie. 

(Algemene Sinode van die N.G. Kerk 1998a:113) 

Die handelinge wys dat die aanbevelings so goedgekeur is deur die sinode (Algemene 

Sinode van die N.G. Kerk 1998b:431). In die agenda van die Algemene Sinodesitting 

in 2002, asook in 2004, word die aanbevelings gemaak dat verdere navorsing gedoen 

moet word oor die beste praktyke om die uitdagings (soos verwoord in 1998) die hoof 

te bied. Daar kon egter nie verslae as bewys van sodanige navorsing gevind word nie. 

Die uitdagings is tot op hede nie weer in Ǌ Algemene Sinodesitting geopper of 

bespreek nie. Soos genoem, is die klem van navorsing oor jeugbediening verskuif na 

navorsing oor skoolgaande jeug en kategese. 

 Tydens die Algemene Kerkvergadering van die Nederduitsch Hervormde Kerk 

in 2019 is die uitdagings van hul studentegemeentes bespreek en is die vraag gevra 

of ñdie bestaande werkwyse om studentebearbeiding aan die hand van 

studentegemeentes te behartig, steeds die mees effektiewe werkswyse isò (Algemene 

Kerkvergadering van die Ned. Herv. Kerk van Afrika 2019a:66). Gevolglik is Ǌ besluit 

op die vergadering geneem dat alternatiewe wyses van bearbeiding ondersoek moet 

word en dat Ǌ aanbeveling gemaak moet word by die volgende Algemene 

Kerkvergadering in 2023 (sien Algemene Kerkvergadering van die Ned. Herv. Kerk 

van Afrika 2019b:11). 

 Daar is dus Ǌ noodsaaklikheid en behoefte vir vernuwende denke en praktyke 

in studentebediening in Suid-Afrika. 

 

 



43 

6. SAMEVATTING 

In Suid-Afrika was gemeentes van die begin af meer betrokke by jeugbediening as in 

die res van die wêreld. Die kerk en plaaslike gemeentes in samewerking met die 

onderskeie jeugverenigings het die grondslag gelê vir studentebediening soos dit 

vandag funksioneer en bedien word. 

Studentebediening was sedert die ontstaan van hierdie soort bediening 

belangrik vir die kerk. Dit is Ǌ strategiese bediening omdat studente beskou word as 

die leiers van die toekoms. Alhoewel die konteks van studentebediening drasties 

verander het, is daar lesse te leer uit die geskiedenis en die bevindinge en 

aanbevelings wat in die verlede gemaak is, kan vandag steeds van waarde vir 

studentebediening wees. 

Die volgende hoofstuk dien as die eerste van die drie empiriese hoofstukke in 

die proefskrif. In die hoofstuk word die bevindinge van die onderhoude wat die 

navorser met die studenteleraars gevoer het, weergegee.  

HOOFSTUK 3 

EMPIRIESE NAVORSING ï KWANTITATIEWE NAVORSING 

VRAELYSTE AAN TWEEDEJAARUNIVERSITEITSTUDENTE 

 

1. INLEIDING 

Die navorsingsprobleem, navorsingsvraag en doel van hierdie studie is reeds in 

hoofstuk 1 soos volg geformuleer: 

Die navorsingsprobleem van die studie is dat daar gebrekkige begrip en kennis 

is van die behoeftes van Afrikaanssprekende studentelidmate van die Gereformeerde 

studentegemeentes in Suid-Afrika. Daar is tans weinig resente navorsing oor 

studentebediening in die Suid-Afrikaanse konteks om leraars in hul onderskeie 

bedienings te ondersteun. 

Die navorsingsvraag is om vas te stel wie die hedendaagse 

Afrikaanssprekende student is en hoe die leefwêreld van sodanige student lyk ten 

einde die bedieningsbehoeftes van Afrikaanssprekende universiteitstudente te 

identifiseer. Die doel van die navorsing is om die bedieningsbehoeftes van 

universiteitstudente in Suid-Afrika te identifiseer en om studentegemeentes teologies 

te bemagtig om studente meer sinvol en effektief te bedien. 

Hierdie hoofstuk verteenwoordig die eerste van die vier take van Osmer 

(2008:31-218) se kerntake van praktieseteologie-interpretasie. Die eerste taak is die 

empiries-deskriptiewe taak. Die doel van die taak is om inligting in te samel wat sal 

help om verhoudings en patrone in spesifieke episodes, situasies of kontekste te 

onderskei (sien Osmer 2008:49). Die hoofstuk beantwoord die rigtinggewende vraag 

van die empiries-deskriptiewe taak, naamlik ñWat is aan die gebeur?ò (sien Osmer 

2008:4; 31-78). 

 Kronologies is die empiriese navorsing wat onder die studente gedoen is ná die 

kwalitatiewe onderhoude met studenteleraars gedoen. Die empiriese navorsing word 

egter in die proefskrif eerste geplaas. Die rede hiervoor is dat die empiriese navorsing 

wat onder die universiteitstudente gedoen is die primêre empiriese bron vir die 

navorsing is (hoofstukke 3 en 4). Die onderhoude met die studenteleraars dien as Ǌ 

sekondêre, ondersteunende bron (hoofstuk 5). 

Hierdie hoofstuk is dus die eerste van drie empiries-deskriptiewe hoofstukke in 

die proefskrif. In die hoofstuk word die bevindinge van die vraelyste wat die navorser 

gestuur het aan tweedejaarstudente wat betrokke is by die onderskeie 

studentegemeentes bespreek. 

 Die doel van die hoofstuk is om met behulp van die vraelyste Ǌ realistiese beeld 

te skets van die Afrikaanssprekende studentelidmate en om vanuit die perspektief van 

die studente Ǌ antwoord te bied op die vraag oor die bedieningsbehoeftes van 

Afrikaanssprekende universiteitstudente. 

2. BESKRYWING VAN DIE DATABRON 

2.1. Opstel van die vraelys 

Die vraelys is opgestel met die eerste stel kwalitatiewe navorsing en die teorie oor 

studentebediening in gedagte. 

Die vraelys is deels opgestel aan die hand van die vrae en die antwoorde van 

die studenteleraars. Die doel hiervan is om die antwoorde van die studenteleraars en 

die studente met mekaar te vergelyk om sodoende die navorsingsvraag oor die 

bedieningsbehoeftes van en bediening aan Afrikaanssprekende universiteitstudente 

te beantwoord. 

Tweedens is van die vrae gebaseer op bestaande navorsing oor studente en 

studentebediening om sodoende in gesprek te kan tree met bestaande navorsing en 

die teorie ten einde die navorsingsvraag te kan beantwoord. Vraag 33 (afdeling 5.1.2.) 

is gebaseer op die navorsing van K.C. Bronk (2014) en P.L. Glanzer (2015). Vraag 35 

(afdeling 5.2.) is gebaseer op Fowler (1981) se derde en vierde fases van geloof. 

Die vraelys is opgestel en geformuleer met behulp van die promotor, prof. 

Malan Nel, en die statistikus mev. Tanita Cronje van die Departement Statistiek aan 

die Universiteit van Pretoria. Die vraelys is opgestel op Google Forms. 

Die vraelys is aan die etiekkomitee van die Fakulteit van Teologie en Religie 

gestuur vir goedkeuring (sien addendum 1). Die navorser het op 22 April 2021 etiese 

klaring vir die vraelys ontvang. Die vraelys is as addendum 2 aan die einde van hierdie 

dokument aangeheg. 

Die vraelys is opgestel en versprei tydens die Covid-19-pandemie. Die navorser 

het vrae ingesluit wat die effek wat die inperkings op studentebediening gehad het, 

kan blootlê. 

Die studente wat die vraelys voltooi het, was in 2020 in hul eerstejaar. Weens die 

pandemie en die inperkings het die studente die grootste gedeelte van hul eerste twee 

jaar op universiteit by die huis deurgebring en aanlyn studeer. Dit het ook Ǌ invloed 

gehad op die antwoorde van die studente. Die statistiek van enkele van die vrae kan 

anders lyk in Ǌ tydperk voor of ná die van inperkings. Die vrae word bespreek in 

afdelings 4.2.6, 4.2.7 en 4.3.1. 

2.2. Beskrywing van die databron 

Die onderskeie studentegemeentes, soos uiteengesit in Tabel 1, se kerkrade het 

toestemmingsbriewe geteken waarin hulle toestemming gee dat die gemeentes kan 

deelneem aan die studie en dat hulle die inligting van die tweedejaarstudente 

(betrokke in die gemeente) sal verskaf sodat die studente aan die navorsing kan 

deelneem. 

Die navorser het op 26 Januarie 2021 die eerste e-pos aan die studenteleraars 

gestuur waarin hulle gevra is vir die kontakbesonderhede van die tweedejaarstudente 

betrokke in hul gemeentes. Die navorser het die kontakbesonderhede van die 

studentegemeente soos op 13 April 2021 ontvang. 

Studentegemeente 

Aantal kontakbesonderhede ontvang 

Deelgeneem 

Totaal Manlik Vroulik 

GKA Cachet (NWU) 20 7 13 7 (35%) 

GKA Die Bult (NWU) 8 3 5 2 (25%) 

NGK Kandelaar (NWU) 155 61 94 41 (26,5%) 

NHKA Potchefstroom 

Studentegemeente (NWU) 

0   2 

NGK Kopanong Church (UFS) 0   1 

NHKA Bloemfontein (UFS) 2 0 2 0 

NGK Melville Kruiskerk (UJ) 0    

GKA Brooklyn (UP) 11 4 7 7 (63,6%) 

NGK Universiteitsoord (UP) 59 18 41 21 (35,6%) 

NHKA Philadelphia (UP) 0    

GKA Stellenbosch (US) 7 4 3 5 (71,4%) 

NGK Kruiskerk (US) 356 134 222 25 (7,0%) 

NHKA Stellenbosch (US) 0    

Totaal 617 231 386 111 (18%) 

Tabel 1 

Die volgende gemeentes het Ǌ lys gestuur van studente wat in 2019 hul 

eerstejaarskamp bygewoon het: 

¶ NGK Kandelaar (NWU) 

¶ NGK Universiteitsoord (UP) 

¶ NGK Kruiskerk (US) 

Twee van die studenteleraars het laat weet dat hulle in die tyd wat die 

kontakbesonderhede aangevra is geen tweedejaarstudente in hulle gemeentes gehad 

het nie. Die leraars is van die gemeentes NHKA Stellenbosch (US) en NGK Melville 

Kruiskerk (UJ). 

Drie studenteleraars het, om gehoor te gee aan die nuwe Wet op die 

Beskerming van Persoonlike Inligting (POPIA), nie die kontakbesonderhede met die 

navorser gedeel nie, maar het self met die studente gekommunikeer. Die navorser het 

die skakel na die vraelys en die bygaande brief aan die leraars gestuur en hulle het 

dit aan die tweedejaarstudente in hul onderskeie gemeentes gestuur. Die leraars is 

van die gemeentes NHKA Potchefstroom Studentegemeente (NWU), NHKA 

Philadelphia (UP) en NGK Kopanong (UFS). 

Die navorser het die vraelys, Ǌ brief (sien addendum 3) en die skakel na die 

vraelys aan al die studente gestuur wie se kontakbesonderhede ontvang is. Die 

navorser het gekies om nie vanuit die kontakbesonderhede wat ontvang is Ǌ aantal 

ewekansig te kies nie, maar om eerder die e-pos aan al die studente te stuur. Die rede 

hiervoor was om soveel as moontlik reaksie op die vraelys te ontvang. Die navorser 

het die versoek om die vraelys te voltooi aan 617 studente gestuur. 

Van die e-posadresse wat ontvang is, was 14 foutief. Die navorser het aan die 

14 studente dieselfde brief en skakel wat in die e-pos gestuur is ook per WhatsApp 

gestuur. Die GKSA-gemeente Die Bult het slegs vir die navorser die selfoonnommers 

van die studente gestuur. Die navorser het die brief en skakel aan die agt studente via 

WhatsApp gestuur. 

Die navorser het op 26 April 2021 die eerste maal die brief en skakel aan die 

studente gestuur. Die navorser het die studente twee weke (tot 7 Mei 2021) kans 

gegee om die vraelys te voltooi. Teen 5 Mei 2021 het slegs 58 studente die vraelys 

voltooi. Die navorser het op 17 Mei weer Ǌ e-pos aan die studente gestuur waarin 

gevra word dat die studente dit asseblief moet heroorweeg om die vraelys te voltooi. 

Die navorser het die studente kans gegee tot 21 Mei 2021. 109 studente het die 

vraelys voltooi. Die navorser het die vraelys gesluit vir reaksie op 1 Junie 2021 en het 

115 reaksies op die vraelys ontvang. Vier van hierdie studente het nie toestemming 

gegee nie en het nie die vraelys voltooi nie. Daar is dus 111 bruikbare reaksies. 

Die 111 bruikbare reaksies is onttrek vanaf Google Forms en aan die betrokke 

statistikus, mev. Tanita Cronje, gestuur. Mev. Cronje het op 28 Junie 2021 haar 

verslag gestuur. Die navorser het verdere vrae oor die reaksies aan haar gestuur en 

die navorser het die finale verslag op 17 Augustus 2021 ontvang. Die finale verslag is 

verwerk en die bevindinge word weergegee in hierdie empiries-deskriptiewe hoofstuk. 

2.3. Uitleg van die hoofstuk 

Die vier afdelings van die vraelys en die vrae onder elke afdeling dien as die struktuur 

vir die hoofstuk. Die vier afdelings behels biografiese inligting, kerklike agtergrond, 

psigologiese behoeftes van die studente en bedieningsbehoeftes van die studente. 

Onder elkeen van die afdelings word die statistiek verkry vir elke vraag weergegee. 

Daarmee saam word moontlike verskille tussen die veranderlikes ook uitgewys. 

Die navorser het vier veranderlikes geïdentifiseer as die belangrikste 

veranderlikes wat oorweeg moet word vir die navorsing. Die veranderlikes is (1) die 

verskillende universiteitskampusse; (2) die verskillende studentegemeentes; (3) 

studente wat in universiteitskoshuise woon en studente wat in privaat behuising woon; 

en (4) studente wat op die platteland grootgeword het en studente wat in die stad 

grootgeword het. 

Die statistikus het die navorser gehelp om die verskille en verwantskappe 

tussen die veranderlikes te bepaal. 

Die verskille tussen die veranderlikes word, soos gepas en indien daar 

noemenswaardige verskille is, ook weergegee as deel van die statistiek van elke 

vraag. Die veranderlikes word bespreek in die dieselfde volgorde as wat dit in die 

afdeling óBiografiese inligtingô gevra is. Die verskille tussen die veranderlikes word aan 

die einde van die hoofstuk as deel van die bevindinge van die navorsing 

geïnterpreteer. 

Die navorser het aanvanklik geslag as Ǌ veranderlike geïdentifiseer. Daar het 

egter 77 (69,4%) vroulike studente en 34 (30,6%) manlike studente die vraelys voltooi. 

Die manlike geslag is dus onderverteenwoordig in die navorsing aangesien die 

vroulike geslag meer as dubbel is (sien afdeling 3.2). Die navorser het gevolglik geslag 

as Ǌ bepalende veranderlike in die navorsing laat vaar. Geen grondige bevindinge kan 

gemaak word op grond van die statistiek oor die verskil tussen manlike en vroulike 

studente nie omdat die manlike geslag onderverteenwoordig is. Die feit dat soveel 

meer vroulike studente die vraelys voltooi het in vergelyking met die manlike studente 

kan egter nie geïgnoreer word nie. Die navorser sal dus die verskynsel in hoofstuk 10 

in die afdeling oor verdere navorsing kortliks bespreek. 

Die vraag Waar het jy grootgeword?ò bied drie veranderlikes waarna verwys 

kan word, naamlik die platteland, groot dorp en stad. Die navorser het gekies om slegs 

die platteland en stad as veranderlikes te gebruik. Daar is drie redes hiervoor. 

Eerstens het slegs 13 (11,7%) van die studente aangedui dat hulle in Ǌ groot dorp 

grootgeword het. Dit is Ǌ klein persentasie in vergelyking met 55 (49,5%) van die 

studente wat op die platteland en 32 (28,8%) wat in die stad grootgeword het. 

Tweedens is daar Ǌ breër begrip van wat Ǌ groot dorp is. Die term laat meer ruimte vir 

eie interpretasie. Die terme platteland en stad is minder oop vir interpretasie. Dit is 

terme waarvan die betekenis meer algemeen seker is. Derdens is daar Ǌ duideliker 

kontras tussen die omgewing van die platteland en die omgewing van die stad. 

3. BIOGRAFIESE INLIGTING 

3.1. Ouderdomme van studente 

Die meerderheid van die studente wat aan die navorsing deelgeneem het, is twintig 

jaar oud (61,3%). Van die oorblywende persentasie is 27,9% van die studente 

negentien jaar oud en 7,2% is een-en-twintig jaar oud. 

3.2. Geslag van studente 

 

Grafiek 1 

69,4% (77) van die studente wat aan die studie deelgeneem het, is vroulike studente 

en 30,6% (34) van die studente is manlike studente. Die manlike geslag is dus 

onderverteenwoordig in die studie, aangesien die vroulike geslag meer as dubbel is. 

3.3. Verskillende universiteite 

Die vraag aan die studente lees soos volg: ñAan watter een van die volgende 

universiteite studeer jy?ò 

 

Grafiek 2 

Grafiek 2 toon dat ongeveer die helfte, 46,8% (52), van die studente wat die vraelys 

voltooi het aan die Noordwes-Universiteit se Potchefstroomkampus studeer. 

Die Universiteit van die Vrystaat het die minste studente met slegs vier studente wat 

sowat 3,6% van die steekproef uitmaak.  

2,7% van die studente studeer by ander tersiêre instellings. Die drie ander tersiêre 

instellings is die Universiteit van Suid-Afrika (UNISA), Equine-Librium en The Aleit 

Academy. 

3.4. Verskillende fakulteite 

Die vraag aan die universiteitstudente lees soos volg: ñVan watter een van die 

volgende fakulteite is jy deel?ò 

 

Grafiek 3 

Grafiek 3 toon dat die meeste studente deel is van die Fakulteit van Natuur- en 

Landbouwetenskappe en die Fakulteit van Ekonomiese en Bestuurswetenskappe, 

sowat 27% (30) en 23,4% (26), onderskeidelik. 

Die Fakulteit van Veeartsenykunde en die Fakulteit van Regsgeleerdheid het die 

minste studente, met slegs 0,9% (1) en 2,7% (3) van die studente wat daarvan deel 

uitmaak. Daar moet egter genoem word dat sekere fakulteite groter is as ander en dat 

die aangeduide waardes daarvan kan afhang. 

3.5. Verskillende studentegemeentes 

Die vraag aan die studente lees soos volg: ñBy watter een van die volgende 

studentegemeentes het jy ingeskakel?ò 

 

Grafiek 4 

Grafiek 4 toon die meeste studente wat die vraelys voltooi het lidmate van die 

studentegemeente NGK Kandelaar (NWU) (36,9%). 

Die meeste van die studente wat die vraelys voltooi het, is lidmate van Ǌ NGK-

studentegemeente (79,3%). Van die oorblywende 20% is 18,9% van die studente 

lidmate van Ǌ GKSA-gemeente. Die NHKA is dus onderverteenwoordig in die studie. 

¶ Verdeling van studente verbonde aan die onderskeie universiteitskampusse en 

gemeentes verbonde aan die universiteitskampusse 

Die drie studente wat aangedui het dat hulle by ander tersiêre instellings studeer, 

skakel by die volgende gemeentes in: 

- Twee studente skakel by NGK Kandelaar (NWU) in. 

- Een student skakel by die NGK Universiteitsoord (UP) in. 

Die vier studente wat aangedui het dat hulle aan die Universiteit van die Vrystaat 

studeer, skakel by die volgende gemeentes in: 

- Twee studente skakel by die GKSA Brooklyn (UP) in. 

- Een student skakel by die NGK Kandelaar (NWU) in. 

- Een student skakel by die NGK Kopanong (UFS) in. 

Die inperkings vanweë die Covid-19 pandemie kan Ǌ moontlike verduideliking wees 

vir die verdeling van die UFS-studente. 

Buiten die voorgenoemde bykomende studente, stem die aantal studente per 

universiteitskampus ooreen met die aantal lidmate van die onderskeie gemeentes 

verbonde aan Ǌ universiteitskampus. 

3.6. Verblyf van studente 

Die vraag aan die studente lees soos volg: ñWaar woon jy as student?ò 

 

Grafiek 5 

Grafiek 5 toon dat 43% van die studente in universiteitskoshuise woon. Indien alle 

vorme van verblyf, uitsluitend universiteitskoshuise, as privaat behuising beskou word, 

verteenwoordig privaat behuising 56,8% van die steekproef. 

¶ Die studente van die onderskeie universiteitskampusse is soos volg verdeel: 

Die meerderheid van die studente wat aan die NWU studeer woon in privaat behuising 

(67,3%) en hiervan woon die meerderheid van die studente in woonstelle (74,3%). 

Die studente wat aan UP studeer is byna gelykop verdeel tussen Ǌ 

universiteitskoshuis en privaat verblyf, met die meerderheid van die studente wat in 

universiteitskoshuise woon (53,6%). 

Die studente wat aan US studeer is byna gelykop verdeel tussen Ǌ 

universiteitskoshuis en privaat verblyf, met die meerderheid van die studente wat in 

universiteitskoshuise woon [15 (53,3%) teenoor 12 (46,7%) privaat]. 

Die studentelidmate van die onderskeie studentegemeentes is soos volg verdeel: 

Studentegemeente Koshuis Privaat verblyf Totaal 

GKSA Cachet (NWU) 2 5 7 

GKSA Die Bult (NWU) 1 1 2 

NGK Kandelaar (NWU) 13 28 41 

NHKA Potchefstroom Studentegemeente (NWU) 1 1 2 

GKSA Brooklyn (UP) 2 5 7 

NGK Universiteitsoord (UP) 13 8 21 

GKSA Stellenbosch (US) 3 2 5 

NGK Kruiskerk (US) 13 12 25 

NGK Kopanong Church (UFS) 0 1 1 

Totaal 48 63 111 

Tabel 2 

Die gemeentes NGK Universiteitsoord (UP), GKSA Stellenbosch (US) en NGK 

Kruiskerk (US) is die enigste drie gemeentes wat Ǌ meerderheid studente het wat in 

Ǌ universiteitskoshuis woon. 

Die bevinding kan gemaak word dat daar Ǌ algemene neiging is dat studente privaat 

verblyf bo koshuisverblyf verkies. 

3.7. Waar het jy grootgeword? 

Die vraag aan die studente lees soos volg: ñWaar het jy grootgeword?ò 

Grafiek 6 

Die helfte [49,5% (55)] van die studente wat aan die studie deelgeneem het, het 

aangedui dat hulle op die platteland grootgeword het. 28,8% (32) van die studente het 

in die stad grootgeword en 21,6% (24) het in Ǌ groot dorp grootgeword. 

¶ Verskille tussen universiteitskampusse 

Vir elkeen van die onderskeie universiteitskampusse is die aantal studente wat op die 

platteland grootgeword het meer as die studente wat in die stad of in Ǌ groot dorp 

grootgeword het. 

¶ Verskille tussen studentegemeentes 

Die studentelidmate van die onderskeie studentegemeentes is soos volg verdeel 

tussen die platteland, Ǌ groot dorp en die stad: 

Studentegemeente Stad Groot dorp Platteland Totaal 

GKSA Cachet (NWU) 2 - 5 7 

GKSA Die Bult (NWU) 2 - - 2 

NGK Kandelaar (NWU) 9 12 20 41 

NHKA Potchefstroom Studentegemeente (NWU) 1 - 1 2 

GKSA Brooklyn (UP) 4 2 1 7 

NGK Universiteitsoord (UP) 3 5 13 21 

GKSA Stellenbosch (US) 3 - 2 5 

NGK Kruiskerk (US) 8 5 12 25 

NGK Kopanong Church (UFS) - - 1 1 

Totaal 32 24 55 111 

 Tabel 3 

Vir vyf van die nege gemeentes het die gemeente meer studentelidmate wat op die 

platteland grootgeword het as lidmate wat in die stad grootgeword het. 

Vanuit Tabel 3 kan die bevinding gemaak word dat studente wat op die platteland 

grootgeword het meer geneig is om by een van die betrokke studentegemeentes in te 

skakel as die studente wat in die stad grootgeword het. 

4. KERKLIKE AGTERGROND 

4.1. Kerklike agtergrond van studente 

4.1.1. Doop 

Die vraag aan die studente lees soos volg: ñIn watter denominasie is jy gedoop?ò 

 

Grafiek 7 

Die 6 ander denominasies is Anglikaans, Apostoliese Geloofsending (AGS), 

Christelike Vereniging van Suid-Afrika, Volle Evangeliese Kerk, Afrikaanse 

Protestantse Kerk en Lede in Christus. 

¶ Verskille tussen studentegemeentes 

Die meerderheid van die studente wat die vraelys voltooi het, is in die NGK gedoop 

(67,6%). 

Denominasie 
Aantal studente wat in die 

denominasie gedoop is 

Aantal studente wat by die studentegemeente 

van die denominasie inskakel 

GKA 20 21 

NGK 75 88 

NHKA 5 2 

Tabel 4 

Die GKSA is die denominasie waarin die aantal studente wat in die kerk gedoop is en 

die aantal studentelidmate wat inskakel by Ǌ gemeente van die kerk, die naaste aan 

mekaar is. Vanuit die getalle blyk dit dat NGK-studentegemeentes studentelidmate 

bykry wat nie in die denominasie gedoop is nie en die NHKA studentelidmate verloor. 

4.1.2. Belydenis van geloof 

Die vraag aan die studente lees soos volg: ñIn watter denominasie het jy belydenis 

van geloof afgel°?ò 

Grafiek 8 

Die 6 ander denominasies is die Afrikaanse Protestantse Kerk (APK), AGS, 

Anglikaans, Christelike Vereniging van Suid-Afrika, Kompas Gemeente. 

Drie studente het aangedui dat hulle nie gedoop is nie, waar 12 aangedui het dat hulle 

nog nie belydenis van geloof afgelê het nie. Van die universiteitstudente wat aangedui 

het dat hulle nog nie belydenis van geloof afgelê het nie, is ses in die NGK en een in 

die Hervormde Kerk gedoop, twee ongedoop, twee in ander denominasies gedoop en 

een onseker. 

¶ Verskil tussen studentegemeentes 

Denominasie 

Aantal studente wat 

in die denominasie 

gedoop is 

Aantal studente wat in die 

denominasie belydenis 

van geloof afgelê het 

Aantal studente wat by 

die studentegemeente 

van die denominasie 

inskakel 

GKA 20 21 21 

NGK 75 68 88 

NHKA 5 2 2 

Tabel 5 

Die Gereformeerde Kerk se getalle bly konsekwent. Die bevinding wat die navorser 

maak, is dat die lidmate van die Gereformeerde Kerk wat deelgeneem het aan die 

studie getrou en lojaal is aan hul kerkverband. 



60 

Vanuit Tabel 5 blyk dit dat die Nederduitsch Hervormde Kerk drie lidmate verloor het 

tussen hul doop en hul belydenisaflegging. Die getalle wys egter dat die lidmate wat 

belydenis van geloof afgelê het in die kerk, as studente ingeskakel het in Ǌ 

studentegemeente van die kerk. Die NHKA is onderverteenwoordig in die studie, en 

daarom kan geen definitiewe bevindinge gemaak word nie. 

 Die Nederduitse Gereformeerde Kerk se getalle is wisselvallig in vergelyking 

met die ander twee denominasies. Daar is meer studente in die denominasie gedoop 

as wat belydenis van geloof afgelê het in die denominasie. Dit is egter die denominasie 

waarby die meeste studente inskakel. Die navorser maak die afleiding dat van die 

studente wat by die NGK-studentegemeentes inskakel nie lidmate van die kerk is nie 

of selfs nie in die kerkverband grootgeword het nie. 

4.2. Kerklike betrokkenheid van studente 

4.2.1. Erediensbywoning voor die tyd van inperking 

Die vraag aan die studente lees soos volg: ñHoe gereeld het jy eredienste voor die tyd 

van inperking by jou studentegemeente bygewoon?ò 

 

Grafiek 9 

73% (81) van die universiteitstudente wat die vraelys ingevul het, het aangedui dat 

hulle elke Sondag die erediens/te van hul studentegemeente bygewoon het. 

4.2.2. Bywoning van aanlyn aanbiedings 

Die vraag aan die studente lees soos volg: ñKyk of woon jy enige van jou 

studentegemeente se aanlyn eredienste, kleingroepe/selgroepe en of ander aanlyn 

aanbiedings by in die tyd van inperking?ò 

 

Grafiek 10 

Grafiek 10 toon dat 46,8% (52) van die studente gereeld aanlyn aanbiedings van hul 

studentegemeentes in die tyd van inperking bygewoon het. 

¶ Verskille tussen universiteitskampusse: 

Die studente wat aan die Universiteit van Pretoria studeer, woon meer gereeld aanlyn 

aanbiedings by (56%) in vergelyking met studente van die Universiteit Stellenbosch 

(33,33%) en die Noordwes-Universiteit (46,2%). 

¶ Verskille tussen studente wat in universiteitskoshuis woon en studente wat in 

privaat behuising woon: 

Studente wat in Ǌ universiteitskoshuis woon, skakel meer gereeld by die aanlyn 

aktiwiteite in as studente wat in privaat behuising woon (58,3% vs. 38,1%). 27% van 

die studente wat privaat woon, het aangedui dat hulle geen aanbiedings van hul 

onderskeie gemeentes bywoon nie. 

¶ Verskille tussen studente wat op die platteland grootgeword het en die studente 

wat in die stad grootgeword het: 

Dit blyk asof studente wat in die stad grootgeword het meer gereeld die aanlyn 

aktiwiteite bywoon as studente wat op die platteland grootgeword het (56,3% vs. 

45,5%). 

4.2.3. Bywoning van eredienste en aktiwiteite van gemeente in tuisdorp 

Die vraag aan die studente lees soos volg: ñWoon jy nog eredienste en/of aktiwiteite 

van jou gemeente in jou tuisdorp by? Hetsy fisiese byeenkomste of aanlyn.ò 

 

Grafiek 11 

Grafiek 11 toon dat 69,4% van die studente steeds eredienste en/of aktiwiteite van hul 

gemeente in hul tuisdorp bywoon, hetsy fisiese byeenkomste of aanlyn. Daar moet 

ook in gedagte gehou word dat die navorsing te midde van die Covid-19 pandemie 

gedoen is en dat studente hoofsaaklik aanlyn vanuit hul ouerhuise studeer het. Die 

statistiek kan dus verskil wanneer die studente op Ǌ meer permanente basis na die 

universiteitskampusse terugkeer. 

¶ Verskille tussen universiteitskampusse: 

Studente wat aan die Universiteit van Pretoria studeer, is meer geneig om eredienste 

en/of aktiwiteite by hul tuisgemeente by te woon asstudente wat op ander 

universiteitskampusse studeer (84%). 71% van die studente wat aan die Noordwes-

Universiteit studeer en 51,9% van die studente wat aan die Universiteit Stellenbosch 

studeer, woon steeds eredienste en of aktiwiteit by hulle tuisgemeentes by. 

¶ Verskille tussen studente wat in universiteitskoshuis woon en studente wat in 

privaat behuising woon: 

Daar is nie Ǌ groot verskil tussen die studente wat in Ǌ universiteitskoshuis of in privaat 

behuising woon nie [koshuis (66,7%) vs. privaat (71,4%)]. Die studente wat privaat 

woon, is meer geneig om eredienste by hul tuisgemeente by te woon. Daar moet 

ingedagte gehou word dat van die studente wat privaat woon nog in hul ouerhuise 

woon. 

¶ Verskille tussen studente wat op die platteland grootgeword het en studente 

wat in die stad grootgeword het: 

Daar nie Ǌ noemenswaardige verskil tussen studente wat op die platteland 

grootgeword het en studente wat in die stad grootgeword het nie [platteland (65,5%) 

vs. stad (68,8%)]. 

4.2.4. Bywoning van eredienste en aktiwiteite van ander gemeentes 

Die vraag aan die studente lees soos volg: ñWoon jy nog eredienste en/of aktiwiteite 

van enige ander gemeentes by? Hetsy fisiese byeenkomste of aanlyn.ò 

 

Grafiek 12 

Grafiek 12 toon dat die studente bykans gelykop verdeel is tussen studente wat 

eredienste en/of aktiwiteite van ander gemeentes bywoon en studente wat nie 

sodanige eredienste of aktiwiteite bywoon nie (51,4% vs. 48,6%). 

¶ Verskille tussen universiteitskampusse: 

Die studente wat aan die Universiteit van Pretoria en aan die Noordwes-Universiteit 

studeer is bykans gelykop verdeel tussen studente wat die aktiwiteite van ander 

gemeentes by woon en studente wat nie sodanige aktiwiteite bywoon nie. Die 

meerderheid van die studente woon nie die aktiwiteite van ander gemeentes by nie 

[UP (48% vs. 52%) en NWU (44,2% vs. 55,8%)]. Die studente wat aan die Universiteit 

Stellenbosch studeer, is meer geneig om die aktiwiteite van ander gemeentes by te 

woon (59,3% vs. 40,7%). 

¶ Verskille tussen studente wat in universiteitskoshuis woon en studente wat in 

privaat behuising woon: 

Dit blyk dat studente wat in koshuise woon meer eredienste en of aktiwiteite van ander 

gemeentes bywoon as studente wat privaat woon (60% vs. 44%). Ǌ Moontlike 

verduideliking hiervoor is dat koshuisstudente saam met hul koshuismaats na ander 

gemeentes toe gaan. 

¶ Verskille tussen studente wat op die platteland grootgeword het en studente 

wat in die stad grootgeword het: 

Studente wat in die stad grootgeword het, is meer geneig om eredienste en of 

aktiwiteite van ander gemeentes by te woon as studente wat op die platteland 

grootgeword het (45,5% vs. 62,5%). 

4.2.5. Faktore wat Ǌ rol speel in die keuse van erediens 

Die vraag aan die studente lees soos volg: ñWatter van die volgende faktore speel die 

grootste rol in jou keuse oor by watter gemeente jy Ǌ erediens gaan bywoon?ò 

Grafiek 13 

Die twee faktore wat by uitstek die grootste rol speel in studente se keuse van erediens 

is leer en groei (83,8%) en inhoud van die erediens (66,7%). 

Daar is 17 studente wat gespesifiseer en uitgebrei het oor die gekose faktore wat Ǌ 

rol speel in hul keuse van erediens. Van die 17 het ses studente uitgebrei oor die 

belang van leer en groei en inhoud: 

Akademiese inhoud van die preek. Bv. Om nie net op emosie te fokus of te preek nie, 

maar eerder om te kyk na die konteks van die verse waaroor daar gepreek word. Die 

vermoë om moeilike vrae te vra en oopkop te wees oor opinies wat van jou verskil. Buite 

die boks te dink.3 

S109 

Ek hou van eerlikheid. Ek hou nie daarvan as preke ñall sunshine en rainbowsò is nie, 

want om Ǌ Christin te wees is moeilik. So as die preke eerlik is en direk, sonder om te 

veel te ñsugarcoatò, waardeer ek dit meer. 

S83 

Volg hulle wat die Bybel vir ons voorskryf of sê hulle wat mense wil hoor soos gay is reg. 

S38 

 
3 Alle aanhalings vanuit die empiriese data is verbatim en dus nie geredigeer nie. 



66 

Die derde grootste faktor wat Ǌ rol speel is atmosfeer (48,6%). Drie studente het 

verwys na die atmosfeer in die gemeente en spesifiek na die liturgie en die musiek 

tydens die erediens. 

Die liturgie en musiek in die kerk is vir my baie belangrik, ek hou baie van Ǌ orrel. 

S6 

Die lofsang van Ǌ kerk speel vir my Ǌ baie belangrike rol. Ek wil ook gemaklik in die kerk 

voel. 

                             S31 

Die faktore ñDieselfde kerkverbandò (34,2%) en ñBywoning van vriendeò (27%) is die 

twee faktore (uitsluitend ñAnderò) wat die kleinste rol speel in die studente se keuse 

van erediens. 

Van die ander (9%) redes wat die studente gespesifiseer het as belangrike faktore 

sluit in of hulle welkom moet voel in die gemeente, vervoer en gemeenskap van 

gelowiges. 

Ek is transgender, en vermy meestal dienste omdat ek voel die kerk as instansie moet 

dit verwerp so ek sou sê aanvaarding is groot of die heel uiterste ï ek sal gaan as ek 

weet dit is net Ǌ once-off 

S80 

Of voel ek tuis in die gemeente 

S16 

Hoe naby die kerk aan my koshuis is (ek het nie Ǌ kar nie). Hoe betrokke die gemeente 

is met uitreik en ander geleenthede om ander medegelowiges te leer ken 

S39 

¶ Verskille tussen studente wat op die platteland grootgeword het en die studente 

wat in die stad grootgeword het: 

Atmosfeer is vir studente wat op die platteland grootgeword het belangriker as vir 

studente wat in die stad grootgeword het. Slegs 31,3% van die studente wat in die 

stad grootgeword het gesê dat atmosfeer vir hulle Ǌ belangrike faktor is in vergelyking 

met 50,9% van die studente wat op die platteland grootgeword het.  

Dieselfde kerkverband is vir die studente wat op die platteland grootgeword het Ǌ 

belangriker faktor as vriende (38,2% vs. 27,3%). Die studente wat in die stad 

grootgeword het, is sien die twee faktore as gelyke faktore (25% vs. 25%). 

4.2.6. Kerklike betrokkenheid buiten eredienste 

Die vraag aan die studente lees soos volg: ñWoon jy enige ander aktiwiteite van die 

studentegemeente by, buiten die eredienste?ò 

 

Grafiek 14.1 

Grafiek 14.1 toon dat 64,9% van die studente ander aktiwiteite van hul betrokke 

studentegemeentes bywoon. Die invloed van die Covid-19 pandemie moet in ag 

geneem word in die interpretasie van die statistiek. Weens die pandemie kon die 

gemeentes vir groot gedeeltes van 2020 en 2021 geen ander aktiwiteite buiten aanlyn 

aktiwiteite aanbied nie. Die statistiek kan dus anders lyk indien die navorsing ná die 

pandemie gedoen sou word. 

¶ Verskille tussen studente wat in universiteitskoshuise woon en studente wat in 

privaat behuising woon: 

Studente wat in koshuise woon is meer geneig om ander gemeente-aktiwiteite by te 

woon as die studente wat privaat woon (77% vs. 56%). 

¶ Verskille tussen studente wat op die platteland grootgeword het en studente 

wat in die stad grootgeword het: 

Die statistiek toon dat die studente wat op die platteland grootgeword het meer geneig 

is om ander gemeente-aktiwiteite by te woon as die studente wat in die stad 

grootgeword het (84% vs. 61%). 

4.2.6.1. Toepaslike aktiwiteite 

Die toepaslike aktiwiteite van die 72 studente wat ja geantwoord het op die vraag is 

Bybelstudies, kampe, kursusse, selgroepe, sosiale geleenthede en uitreike.  

 

Grafiek 14.2  

Grafiek 14.2 toon dat die drie mees algemene aktiwiteite waaraan die studente 

deelneem sosiale geleenthede (68,1%), selgroepe/kleingroepe (65,3%) en kampe 

(59,7%) is. 

Die drie minder algemene aktiwiteite is Bybelstudie (45,8%), uitreike (30,6%) en 

kursusse (11,1%). 

Ander toepaslike aktiwiteite sluit in stranddienste, die kerkraad, musiekbediening, 

gemeentebraai, gemeentevergaderings en katkisasie. 

4.2.7. Leidende rol in die gemeente 

Die vraag aan die studente lees soos volg: ñVervul jy Ǌ leidende rol in die gemeente?ò 

 

Grafiek 15.1 

Die oorgrote meerderheid van die studente vervul nie Ǌ leidende rol in die gemeente 

nie (80,2%). Die invloed van die Covid-19 pandemie moet in ag geneem word in die 

interpretasie van die statistiek. Die statistiek kan dus anders lyk indien die navorsing 

ná die pandemie gedoen sou word. 

¶ Verskille tussen universiteitskampusse: 

Die proporsie studente wat aan die Universiteit van Pretoria studeer en Ǌ leidende rol 

in die gemeente vervul, is heelwat groter as die proporsie studente van ander 

universiteite [UP (40%), US (7,4%) en NWU (17,3%)]. 

¶ Verskille tussen studente wat in universiteitskoshuis woon en studente wat in 

privaat behuising woon: 

Studente wat in Ǌ koshuis woon, vervul meer leidende rolle in die gemeentes as 

studente wat privaat woon (25% vs. 16%). 

¶ Verskille tussen studente wat op die platteland grootgeword het en die studente 

wat in die stad grootgeword het: 

Volgens die statistiek wil dit voorkom of studente wat in die stad grootgeword het meer 

geneig is om Ǌ leidende rol in die gemeente te vervul as studente wat op die platteland 

grootgeword het (27% vs. 12.5%). 

4.2.7.1. Toepaslike rolle 

Die toepaslike rol/rolle is van die 22 studente wat ja geantwoord het op die vraag  

 

Grafiek 15.2 

Grafiek 15.2 toon dat die drie mees algemene toepaslike rolle lid van Ǌ komitee 

(63,6%), kerkraadslid (50%) en sel-/kleingroepleier (36,4%) is. 

4.3. Residensiële lidmate 

Die vraag aan die studente lees soos volg: ñKen jy enige van die residensi±le lidmate 

(lidmate wat nie studente is nie) in die gemeente?ò 

Grafiek 16.1 

Grafiek 16.1 toon dat 48,6% van die studente nie die residensiële lidmate in die 

gemeente ken nie. 

¶ Verskille tussen studentegemeentes: 

Vir die interpretasie van die statistiek moet die volgende in gedagte gehou word: 

- NGK Kandelaar (NWU) en NGK Kopanong (UFS) bestaan slegs uit 

studentelidmate. Die gemeentes werk soms saam met residensiële 

gemeentes, maar funksioneer onafhanklik as studentegemeentes. 

- NGK Kruiskerk (US) het die studentebediening van Ǌ residensiële 

gemeente, maar funksioneer ook selfstandig as Ǌ studentegemeente wat 

alleenlik uit studentelidmate bestaan. 

- GKSA Cachet (NWU), NGK Universiteitsoord (UP) en NHKA Potchefstroom 

Studentegemeente (NWU) is studentegemeentes, maar daar is Ǌ groep 

residensiële lidmate wat inskakel by die gemeente. Die aantal 

studentelidmate is aansienlik meer as die aantal residensiële lidmate. 

- GKSA Die Bult (NWU), GKSA Brooklyn (UP) en GKSA Stellenbosch (US) 

is residensiële gemeentes wat studentebediening in die gemeente het. Daar 

is dus meer residensiële lidmate in die gemeente as studentelidmate. 

Grafiek 16.2 

4.3.1. Gedeelde gemeente-aktiwiteite 

Die vraag aan die studente lees soos volg: ñWoon jy enige gemeente-aktiwiteite, 

insluitend eredienste, by wat ook deur die residensi±le lidmate bygewoon word?ò 

 

Grafiek 17.1 

Grafiek 17.1 toon dat die meeste van die studente óf glad nie (33,3%) óf net soms (44,1%) 

gemeente-aktiwiteite saam met residensiële lidmate bywoon. 

¶ Verskille tussen studentegemeentes: 

 

Grafiek 17.2 

Grafiek 17.2 toon dat studente in al die gemeentes slegs soms of glad nie aktiwiteite 

saam met residensiële lede bywoon nie. Dit word veral by studentegemeentes van die 

NGK opgemerk. In teenstelling daarmee woon studente van GKSA 

studentegemeentes meer gereeld aktiwiteite saam met residensiële lidmate by. 

Volgens die statistiek wat in afdelings 4.3. en 4.3.1. bespreek is, kan die bevinding 

gemaak word dat die meerderheid van die studentelidmate van elkeen van die 

gemeentes nie die residensiële lidmate ken nie en nie op Ǌ gereelde basis deelneem 

aan gemeente-aktiwiteite wat ook deur residensiële lidmate bygewoon word nie. 

4.4. Verhouding tussen studente en studenteleraars 

4.4.1. Verhouding tussen studente en studenteleraars 

Die vraag aan die studente lees soos volg: ñHet jy Ǌ goeie verhouding met een of meer 

van die studenteleraars in die studentegemeente?ò 



74 

 

Grafiek 18.1 

Grafiek 18.1 toon dat bykans die helfte van die studente (49,5%) Ǌ goeie verhouding 

met hul studenteleraar/s het. Slegs 18% van die studente wat die vraelys voltooi het, 

ken nie hul studenteleraar/s nie. 

¶ Verskille tussen studentegemeentes: 

 

Grafiek 18.2 

Grafiek 18.2 toon dat daar nie een gemeente is waar die meerderheid van die studente 

glad nie Ǌ verhouding met die studenteleraar/s het nie. 

Grafiek 18.2 toon voorts dat dit oorwegend in die NGK-gemeentes is waar studente 

glad nie Ǌ verhouding met die studenteleraar/s het nie. In die GKSA- en NHKA-

gemeentes is daar slegs een student wat nie Ǌ goeie verhouding met die 

studenteleraar/s het nie. Die grootte van die gemeentes, gemeet aan die aantal 

lidmate, moet in gedagte gehou word tydens die oorweging van die statistiek. Die 

studentebediening van die NGK-gemeentes is aansienlik groter as dié van die GKSA- 

en NHKA-gemeentes. 

¶ Verskille tussen studente wat in universiteitskoshuise woon en studente wat in 

privaat behuising woon: 

Volgens die statistiek blyk dit dat die proporsie studente wat glad nie Ǌ goeie 

verhouding met die studenteleraars in hulle gemeente het nie, groter is vir studente 

wat in privaat behuising (24%) woon as vir studente wat in die koshuis (10%) woon. 

¶ Verskille tussen studente wat op die platteland grootgeword het en studente 

wat in die stad grootgeword het: 

Volgens die statistiek blyk dit ook dat die proporsie studente wat slegs kennisse is van 

die studenteleraars in hul gemeente, dié is wat in die stad grootgeword het. In 

teenstelling daarmee is die proporsie studente wat nie Ǌ goeie verhouding met die 

studenteleraars het nie, dié wat op die platteland grootgeword het. 

4.4.2. Die belang van Ǌ goeie verhouding met die studenteleraar vir die studente 

Die vraag aan die studente lees soos volg: ñIs dit vir jou belangrik om Ǌ goeie 

verhouding met een van die leraars in die gemeente te h°?ò 

Grafiek 19.1 

Grafiek 19.1 toon dat dit vir die helfte van die studente (51,4%) belangrik om Ǌ goeie 

verhouding met hul studenteleraar te hê. Die meerderheid van die oorblywende 

studente (45,9%) is neutraal.  

 

Grafiek 19.2  

Vanuit Grafiek 19.2 wil die navorser die volgende uitlig: 

¶ 16 van die studente wat Ǌ goeie verhouding met hul studenteleraar/s het, staan 

neutraal oor die belangrikheid van die verhouding. Dit laat die navorser met die 

vraag oor die rol van die verhouding in die student se lewe, spesifiek of die rol 

Ǌ positiewe bydrae lewer tot en impak maak op die student se lewe.  

¶ Vir ses van die studente wat glad nie Ǌ verhouding met hul studenteleraar/s het 

nie, is dit belangrik om Ǌ goeie verhouding met Ǌ studenteleraar te hê. Dit dui 

daarop dat van die studente Ǌ behoefte aan Ǌ verhouding met Ǌ studenteleraar 

het. 

¶ Vir 12 van die studente vir wie die studenteleraar slegs Ǌ kennis is, is dit 

belangrik om Ǌ verhouding met Ǌ studenteleraar te hê. Dit is Ǌ verdere 

aanduiding van die behoefte aan Ǌ verhouding met die studenteleraar. In 

hierdie geval, juis die behoefte aan Ǌ dieper, sterker verhouding as wat reeds 

gevestig is. 

5. PSIGOLOGIESE BEHOEFTES VAN DIE STUDENTE 

5.1. Lewensdoel 

5.1.1. Sekerheid oor lewensdoel 

Die vraag aan die studente lees soos volg: ñStem jy saam met die volgende stelling: 

Ek weet wat my doel in die lewe is. Ek weet waarnatoe ek werk en wat ek graag in die 

lewe wil bereik.ò 

Grafiek 20 

Grafiek 20 toon dat 79,3% van die studente minstens gedeeltelik weet wat hulle doel 

in die lewe is. Slegs 34,2% van die studente is seker van hul doel in die lewe. Die 

navorser maak dus die afleiding dat die studente in Ǌ mindere of meerdere mate 

nadink en wonder oor hul doel in die lewe. 

¶ Verskille tussen studente wat op die platteland grootgeword het en studente 

wat in die stad grootgeword het: 

Dit blyk dat die aantal studente wat op die platteland grootgeword het en nie met die 

stelling saamstem nie, meer is as die studente wat in die stad grootgeword het (22% 

vs. 11%). Studente wat op die platteland grootgeword het, is dus meer onseker oor 

hul lewensdoel as studente wat in die stad grootgeword het. 

5.1.2. Lewensdoel 

Die vraag aan die studente lees soos volg: ñWatter van die volgende doelstellings is 

deel van jou verstaan van jou doel in die lewe?ò Die opsies was: 

¶ My loopbaan/beroep (bv. Ek wil Ǌ dokter wees. Ek studeer medies en sal graag 
eendag wil spesialiseer in pediatrie.) 

¶ Geluk (bv. Ek wil uiteindelik net gelukkig wees.) 

¶ Diens en/of liefde (bv. Ek het nog altyd gevoel my doel is om mense te help.) 

¶ Familie (bv. Ek wil graag eendag Ǌ gesin hê.) 

¶ Vriende (bv. My vriende is vir my Ǌ belangrike deel van my lewe.) 

¶ Kreatiewe prestasies (bv. Ek wil graag nuwe goed ontwerp en maak.) 

¶ Ervaringe/Belewenisse (bv. Om nuwe dinge te leer en nuwe plekke te sien.) 

¶ God (bv. My grootste doel in die lewe is om vir God lief te wees en aan Hom 
eer te bring.) 

¶ Geloof (bv. Die uitleef van my geloof is vir my Ǌ doelwit.) 

¶ Om die wêreld ten goede te verander (bv. Ek wil my kennis en vaardighede 
gebruik om die lewe vir ander mense beter te maak.) 

¶ Materiële besittings of geld (bv. Ek wil graag eendag genoeg geld verdien om 
sekuriteit en vryheid te geniet.) 

¶ Siviele betrokkenheid (bv. Ek wil graag ander dien deur Ǌ leierskap rol te 
vertolk.) 

 

Grafiek 21.1 

Die drie mees algemene lewensdoelstellings is God (89,2%), familie (88,3%) en geloof 

(76,6%). Die drie doelstellings wat deur die minste studente gekies is, is kreatiewe 

prestasie (15,3%), geld (12,6%) en siviele betrokkenheid (9%). 

Die lys van lewensdoelstellings gerangskik van die mees algemene (gewildste) doel 

tot die ongewildste doel lees soos volg: 

¶ God 

¶ Familie 

¶ Geloof 

¶ Ervaring/Belewenisse en geluk 

¶ Loopbaan 

¶ Vriende 

¶ Diens/Liefde 

¶ Wêreld 

¶ Kreatiewe prestasie 

¶ Geld 

¶ Siviele betrokkenheid 

Daar is geen algemene kombinasie van lewensdoelstellings nie. Die oorgrote 

meerderheid van die studente het elkeen Ǌ unieke kombinasie van die 

lewensdoelstellings gekies. 

¶ Verskille tussen universiteitskampusse: 

 

Grafiek 21.2 

Die drie belangrikste doelstellings verskil tussen die drie universiteite soos volg: 

- Universiteit van Pretoria ï Familie (96%), God (92%) en geloof en vriende 

(beide 88%) 

- Universiteit Stellenbosch ï Familie (96%), God (85%) en beroep en vriende 

(beide 78%) 

- Noordwes-Universiteit ï God (92%), geloof (83%) en geluk (73%) 

¶ Verskille tussen studente wat op die platteland grootgeword het en studente 

wat in die stad grootgeword het: 

Die studente wat in die stad grootgeword het en studente wat op die platteland 

grootgeword het se top drie doelstellings verskil soos volg: 

- Stad ï God en familie (beide 89%), geloof en ervaring (beide 76%) en 

beroep en geluk (beide 71%) 

- Platteland ï God (91%), familie (81%) en geloof (75%) 

Vanuit die verskillende rangskikkings van die doelstellings wil die navorser die 

volgende uitlig: 

¶ Die studente se voorkeurdoelstellings is, soos gesien in die beskrywings van 

die doelstelling, meer na binne gerig. Die doelstellings is gerig op die individu. 

Doelstellings wat meer na buite gerig is, wat fokus op die breër gemeenskap, 

is die laagste gekeurde doelstellings. Die navorser maak gevolglik die afleiding 

dat die studente meer na binne gerig is en Ǌ sterk individualistiese lewensfokus 

het. 

¶ Twee van die drie mees algemene lewensdoelstellings is God (89,1%) en 

geloof (76,6%). God is beskryf as ñMy grootste doel in die lewe is om vir God 

lief te wees en aan Hom eer te bring.ò Geloof is beskryf as ñDie uitleef van my 

geloof is vir my Ǌ doelwit.ò Die studente beskou God as die belangrikste 

lewensdoel en geloof word in elke geval naas een of twee ander doelwitte 

gekies. Dit dui vir die navorser daarop dat daar Ǌ diskrepansie is tussen die 

studente se begrip van die uitleef van hul geloof en om vir God lief te wees en 

aan Hom eer te bring. Die statistiek bied geen verdere insigte nie. 

¶ Familie, om Ǌ gesin van hul eie te hê, is vir die studente baie belangrik. Dit is 

naas God hul belangrikste doelwit. Vir sommige studente is familie selfs Ǌ 

belangriker doelwit as God. 

¶ Dit is vir die navorser opvallend dat geld een van die doelstellings is wat slegs 

deur enkele studente gekies is. Geen afleidings of moontlike verduidelikings 

kan volgens die statistiek gemaak of gee word nie. 

5.1.3. Bydrae van geloof tot Ǌ begrip van lewensdoel 

Die vraag aan die studente lees soos volg: ñDra jou geloof by tot jou begrip van jou 

doel in jou lewe?ò 

 

Grafiek 22.1 

Vir die meerderheid van die studente dra geloof by tot hul begrip van hul doel in hul 

lewe (64,9%). 

¶ Verskille tussen universiteitskampusse: 

 

Grafiek 22.2 

Grafiek 22.2 toon dat die antwoord van die studente verbonde aan die onderskeie 

kampusse oorwegend ñjaò is. Daar is by die US en NWU Ǌ groot verskil tussen die 

persentasies van die verskillende antwoorde. Die meerderheid van die studente het 

ñjaò geantwoord. Vir UP is die persentasieverskil tussen studente wat ñjaò geantwoord 

het en studente wat ónie alleenlik nieô geantwoord het aansienlik kleiner as vir die ander 

kampusse. 

¶ Verskille tussen studente wat op die platteland grootgeword het en studente 

wat in die stad grootgeword het: 

 

Grafiek 22.3 

Grafiek 22.3 toon dat geloof vir plattelandse studente meer bydra tot hul begrip van 

hul lewensdoel as vir studente wat in die stad grootgeword het (84% vs. 56%). 

Daarteenoor dra geloof nie alleenlik by tot die lewensdoel van meer studente wat in 

die stad grootgeword het as vir studente wat op die platteland grootgeword het (35% 

vs. 13%). Daar is nie Ǌ groot verskil in die aantal stedelike studente en plattelandse 

studente vir wie geloof geen aandeel in hul begrip van hul lewensdoel het nie (5% vs. 

3%). 

5.2. Geloofsfase 

Die vraag aan die studente lees soos volg: ñWatter een van die volgende beskrywings 

beskryf jou geloofsfase die beste?ò 

¶ Ek is besig of het reeds my geloof my eie gemaak. Ek verstaan nou beter wat 

dit is wat ek glo en hoekom ek so glo. Ek besef dat daar mense is wat anders 

as ek dink en glo, maar dit raak my nie. Ek is steeds oortuig van wat ek glo. Die 

kerk en die leraars speel Ǌ belangrike rol in my geloof. Die kerk en die leraars 

help my om my geloof beter te verstaan, ek leer baie by hulle en hulle help my 

om antwoorde op my vrae te kry. 

¶ Ek is intens bewus van wat ek glo en dat daar mense is wat anders as ek glo. 

Ek het baie vrae oor my geloof en dit wat ek glo. Ek is baie krities oor geloof en 

die kerk. Ek aanvaar nie dit wat die kerk en die leraars vir my sê as die absolute 

waarheid of die enigste waarheid nie. Dit pla my dat ander mense nie ook vrae 

vra nie en alles net so as waar aanvaar. 

¶ Ek identifiseer met albei van die bogenoemde stellings. Ek weet wat dit is wat 

ek glo en hoekom ek so glo. Ek weet dat daar mense is wat anders as ek glo. 

Ek het soms vrae oor geloof, die kerk en dit wat ek geleer is. Van die antwoorde 

wat die kerk en die leraars my bied aanvaar ek as waar, maar ander 

bevraagteken ek. 

 

Grafiek 23.1 

Grafiek 23.1 toon dat ewe veel studente opsie 1 as opsie 3 gekies. 

Die opsies is so saamgestel dat elkeen Ǌ geloofsfase van Fowler (1981) se teorie oor 

die fases van geloof verteenwoordig. Opsie 1 is verteenwoordigend van fase 3, Ǌ 

sinteties-konvensionele geloof (sien Fowler 1981:172-173). Opsie 2 is 

verteenwoordigend van fase 4, Ǌ individuele reflektiewe geloof (sien Fowler 1981:182-

183). Opsie 3 is Ǌ kombinasie van die twee fases vir die studente wat hulself tussen 

die twee geloofsfases bevind. Die fases van geloof word in meer besonderhede in 

hoofstuk 6 bespreek. 

¶ Verskille tussen universiteitskampusse: 

 

Grafiek 23.2 

- Grafiek 23.2 toon dat UP en NWU se verdeling van studente tussen opsie 1 en 

opsie 3 baie na aan mekaar is. Daar is Ǌ opmerklike verskil tussen die verdeling 

van US se studente tussen opsie 1 en opsie 3. 52% van die US se studente 

het opsie 3 gekies en 33% het opsie 1 gekies. 

- Dit is ook opmerklik dat die persentasie studente van UP wat opsie 2 gekies 

het minder is as die van US en NWU. 

¶ Verskille tussen studente wat in universiteitskoshuise woon en studente wat in 

privaat behuising woon: 

 

Grafiek 23.3 

- Grafiek 23.3 dat 50% van die studente wat in die koshuis woon opsie 1 gekies 

het teenoor die 38% wat opsie 3 gekies het. Die teenoorgestelde is waar vir die 

studente wat in privaat behuising woon. 48% van die studente wat in privaat 

behuising woon het opsie 3 gekies en 38% het opsie 1 gekies. 

- Opsie 1 is dus die meer algemene opsie vir studente wat in die koshuis woon 

en opsie 3 is die meer algemene opsie vir studente wat in privaat behuising 

woon. 

¶ Verskille tussen studente wat op die platteland grootgeword het en studente 

wat in die stad grootgeword het: 

Grafiek 23.4 

Grafiek 23.4 toon dat die meerderheid (59%) van die studente wat op die platteland 

grootgeword het opsie 3 verkies. Studente wat in die stad grootgeword het, is meer 

verspreid oor die drie opsies, in vergelyking met plattelandse studente. Die 

meerderheid van die stedelike studente verkies opsie 1 (45%). 

6. BEDIENINGSBEHOEFTES VAN DIE STUDENTE 

6.1. Studente se behoeftes en verwagtinge van Ǌ studentegemeente 

6.1.1. Behoeftes van die studente 

Die vraag aan die studente lees soos volg: ñWatter van die volgende behoeftes 

resoneer met jou behoeftes en verwagtinge van jou studentegemeente? Nommer die 

behoeftes van 1 tot 5, met 1 as jou grootste behoefte en 5 jou kleinste behoefte.ò 

¶ Ǌ Plek waar ek kan behoort. Ǌ Plek waar ek veilig voel, myself kan wees en 
aanvaar word. 

¶ Ǌ Plek waar ek ander mense kan ontmoet. Mense met wie ek kan óconnectô en 
diepgaande vriendskappe kan vestig. 

¶ Ǌ Plek waar ek kan deel wees van Ǌ gemeenskap/vriendekring wat verskil van 
enige van die ander gemeenskappe/vriendekringe wat ek op of om kampus kan 
vind. 

¶ Die behoefte aan Ǌ geestelike tuiste waar ek kan groei in my verhouding met 
God en my geloof kan uitleef. 

¶ Die behoefte aan Ǌ mentor. Iemand met wie ek Ǌ verhouding kan bou, wat my 
vrae kan beantwoord en aan my leiding kan bied. 

 

Grafiek 24 

Grafiek 24 toon dat die behoefte aan Ǌ geestelike tuiste waar studente kan groei in 

hul verhouding met God en hul geloof kan uitleef hul grootste behoefte (54%) is. Die 

behoefte aan Ǌ geestelike mentor is die meeste studente se kleinste behoefte (51%). 

Die algemene rangskikking van die behoeftes deur die studente lees soos volg: 

a. Geestelike tuiste (Die behoefte aan Ǌ geestelike tuiste waar ek kan groei in my 
verhouding met God en my geloof kan uitleef.) 

b. Ǌ Plek om te óconnectô (Ǌ Plek waar ek ander mense kan ontmoet. Mense met 
wie ek kan óconnectô en diepgaande vriendskappe kan vestig.) 

c. Gemeenskap van gelowiges (Ǌ Plek waar ek kan deel wees van Ǌ 
gemeenskap/vriendekring wat verskil van enige van die ander 
gemeenskappe/vriendekringe wat ek op of om kampus kan vind.) 

d. Ǌ Plek waar ek kan behoort (Ǌ Plek waar ek veilig voel, myself kan wees en 
aanvaar word.) 

e. Mentor (Die behoefte aan Ǌ mentor. Iemand met wie ek Ǌ verhouding kan bou, 
wat my vrae kan beantwoord en aan my leiding kan bied.) 

Behoeftes 2, 3 en 4 lê baie na aan mekaar en kan ook omgeruil word in die volgorde 

van belang. Die navorser verstaan elkeen van die behoeftes as sekondêre behoeftes 

tot Ǌ oorhoofse primêre behoefte aan Ǌ gemeenskap van gelowiges. 

¶ Verskille tussen veranderlikes: 

Die indeling van die behoeftes is dieselfde vir studente wat in die stad en vir studente 

wat op die platteland grootgeword het. So ook vir die verskillende universiteite en die 

studente wat in Ǌ universiteitskoshuis of privaat woon. 

6.1.2. Eienskappe van Ǌ studentegemeente 

Die vraag aan die studente lees soos volg: ñWatter van die volgende eienskappe is 

die belangrikste eienskappe waaroor Ǌ studentegemeente moet beskik? Nommer die 

behoeftes van 1 tot 5, met 1 as jou grootste behoefte en 5 jou kleinste behoefte.ò 

¶ Ǌ Studentegemeente moet vir studente Ǌ veilige ruimte en tuiste skep waar alle 
studente aanvaar word en net hulself kan wees. 

¶ Ǌ Studentegemeente moet Ǌ plek wees waar studente kan óconnectô met 
mense, waar daar vir hulle omgegee word en waar hulle kan omgee vir ander 
mense. 

¶ Ǌ Studentegemeente moet studente help om te groei in hulle geloof en in hulle 
verhouding met God. 

¶ Ǌ Studentegemeente moet Ǌ plek wees waarheen studente kan gaan met hulle 
vrae oor geloof en die lewe en antwoorde kan vind. 

¶ Ǌ Studentegemeente moet studente die geleentheid gee om hulle geloof uit te 
leef en diensbaar te wees. 

Grafiek 25 

Die algemene rangskikking van die eienskappe van Ǌ studentegemeente deur die 

studente lees soos volg: 

a. Groei in geloof (Ǌ Studentegemeente moet studente help om te groei in hulle 
geloof en in hul verhouding met God.) 

b. Vrae te vra (Ǌ Studentegemeente moet Ǌ plek wees waar studente kan gaan 
met hul vrae oor geloof en die lewe en antwoorde kan vind.) 

c. Uitleef van geloof (Ǌ Studentegemeente moet studente die geleentheid gee om 
hul geloof uit te leef en diensbaar te wees.) 

d. óConnectô met ander (Ǌ Studentegemeente moet Ǌ plek wees waar studente 
kan óconnectô met mense, waar hulle voor omgegee kan word en kan omgee 
vir ander mense.) 

e. Veilige ruimte (Ǌ Studentegemeente moet vir studente Ǌ veilige ruimte en tuiste 
skep waar alle studente aanvaar word en net hulself kan wees. 

¶ Verskille tussen veranderlikes: 

Net soos die indeling van die behoeftes, is die eienskappe van studentegemeentes 

dieselfde vir studente wat in die stad en vir studente wat op die platteland grootgeword 

het. So ook vir die verskillende universiteite en die studente wat in Ǌ 

universiteitskoshuis en privaat woon. 

6.2. Behoefte aan Ǌ geestelike mentor 

6.2.1. Geestelike mentor 

 

Grafiek 26 

Grafiek 26 toon dat die meerderheid van die studente Ǌ persoon in hul gemeente het 

wat hulle as Ǌ mentor beskou (62,2%). 

¶ Verskille tussen studente wat in universiteitskoshuis woon en studente wat in 

privaat behuising woon: 

Volgens die statistiek blyk dit dat meer studente wat in die koshuis woon (73%) Ǌ 

geestelike leier het, in teenstelling met die studente wat in privaat behuising woon 

(54%). 

¶ Verskille tussen studente wat op die platteland grootgeword het en studente 

wat in die stad grootgeword het: 

53% van die studente wat in die stad grootgeword het, het nie Ǌ geestelike leier nie in 

teenstelling met die 31% wat op die platteland grootgeword het. 

6.2.2. Behoefte aan Ǌ geestelike mentor 

Die vraag aan die studente lees soos volg: ñHet jy Ǌ behoefte aan Ǌ geestelike 

mentor?ò 

Die vraag is slegs beantwoord deur die 42 studente wat aangedui het dat hulle nie Ǌ 

geestelike mentor het nie. 

 

Grafiek 27 

Van die 42 studente wat nie Ǌ geestelike mentor het nie, het ongeveer die helfte van 

hulle (54,8%) wel die behoefte aan Ǌ geestelike mentor. 

¶ Verskille tussen universiteitskampusse: 

In antwoord op die vraag oor Ǌ geestelike mentor (5.2.1.) het sewe (28%) studente 

wat aan die Universiteit van Pretoria studeer, 10 (37%) studente wat aan die 

Universiteit Stellenbosch studeer en 20 (38%) studente wat aan die Noordwes-

Universiteit studeer aangedui dat hulle nie Ǌ geestelike mentor het nie. 

Volgens die statistiek blyk dit dat die behoefte aan Ǌ geestelike mentor die grootste is 

vir studente wat aan Universiteit Stellenbosch studeer (40%). 

¶ Verskille tussen studente wat in universiteitskoshuis woon en studente wat in 

privaat behuising woon: 

In antwoord op die vraag oor Ǌ geestelike mentor (5.2.1.) het 13 (27%) studente wat 

in die koshuis woon en 29 (46%) studente wat privaat woon aangedui dat hulle nie Ǌ 

geestelike mentor het nie. 

46% van die studente wat in die koshuis woon het Ǌ behoefte aan Ǌ geestelike mentor 

en 39% het aangedui dat hulle Ǌ geestelike mentor buite die gemeente het. 59% van 

die studente wat privaat woon, het aangedui dat hulle Ǌ behoefte aan Ǌ geestelike 

mentor het en 34% het aangedui dat hulle geen behoefte aan Ǌ geestelike mentor het 

nie. 

¶ Verskille tussen studente wat op die platteland grootgeword het en studente 

wat in die stad grootgeword het: 

Vanuit die antwoord op die vraag oor Ǌ geestelike mentor (5.2.1.) het 17 (31%) 

studente wat in die stad grootgeword het en 17 (53%) studente wat op die platteland 

grootgeword het, aangedui dat hulle nie Ǌ geestelike mentor het nie. 

47% van die studente wat in die stad grootgeword en aangedui het dat hulle nie Ǌ 

geestelike mentor het nie, wil graag Ǌ geestelike mentor hê. 41% van die studente het 

geen behoefte aan Ǌ geestelike mentor nie. 

53% van die studente wat op die platteland grootgeword en aangedui het dat hulle nie 

Ǌ geestelike mentor het nie, wil graag Ǌ geestelike mentor hê. 18% van die studente 

het geen behoefte aan Ǌ geestelike mentor nie. 

6.3. Aanlyn bediening 

Die vraag aan die studente lees soos volg: ñHet die aanlyn aanbiedings, as 

plaasvervanger vir fisiese byeenkomste, in jou geestelike en kerklike behoeftes 

voorsien? Behoeftes soos bv. om geestelik te groei en interaksie met medegelowiges.ò 

 

Grafiek 28 



95 

Grafiek 28 toon dat hoewel die aanlyn aanbiedings in die meeste van die studente se 

geestelike en kerklike behoeftes voorsien, dit nie vir hulle voldoende is nie. Aanlyn 

bediening voorsien dus gedeeltelik in hul behoeftes, maar nie soos verlang nie. 

6.4. Multikulturele gemeentes 

Die vraag aan die studente lees soos volg: ñDink jy dit is nodig dat studentegemeentes 

multikulturele gemeentes moet wees? Dat studente van ander ras-, taal- en 

kultuurgroepe ook deel van die gemeente moet wees?ò 

 

Grafiek 29 

Grafiek 29 toon duidelik dat die gewildste waarneming opsie 2 is. Indien opsie 1 en 2 

beskou word as antwoorde ten gunste van Ǌ multikulturele bediening, is 68% van die 

studente ten gunste van multikulturele bediening. 

¶ Verskille tussen universiteitskampusse: 

Die gemiddelde punt vir die onderskeie universiteite is soos volg: 

¶ Noordwes-Universiteit = 2 

¶ Universiteit Stellenbosch = 1 

¶ Universiteit van Pretoria = 2 

6.5. Uitkyk op die wêreld 

Die vraag aan die studente lees soos volg: ñAs lidmaat van die studentegemeente, 

help die gemeente en die aktiwiteite van die gemeente jou om anders na die wêreld 

om jou en nuusgebeure te kyk en te dink?ò 

 

Grafiek 30 

Grafiek 30 toon duidelik dat die gewildste waarneming opsie 2 is. Indien opsie 1 en 2 

beskou word as ñjaò-antwoorde op die vraag, het 77% van die studente ñjaò 

geantwoord op die vraag. Die gemeentes en die aktiwiteite van die gemeentes help 

dus die studente om anders na die wêreld om hulle te kyk en daaroor te dink. 

7. BEVINDINGE 

7.1. Verbande tussen die veranderlikes 

Die statistikus het gehelp om die chikwadraattoets (x2- toets) op die veranderlikes te 

doen. Die toets is gedoen om te bepaal of daar verbande tussen die veranderlikes is 

en, indien wel, wat daardie verbande is. 

7.1.1. Die verband tussen die verskillende universiteitskampusse 

Die hipotese dat die antwoorde van die studente van verskillende 

universiteitskampusse onafhanklik is van waar hulle studeer, is getoets. Die 

chikwadraattoets word egter nie op groepe met tellings onder 5 uitgevoer nie. Daarom 

word UFS en óAnderô uitgelaat. 

H0: Antwoorde van studente is onafhanklik van waar hulle studeer. 

Ha: Antwoorde van studente is nie onafhanklik van waar hulle studeer nie. 

Die toetsstatistiek, x2, is 13,058 en het Ǌ p-waarde van 0,001 (kleiner as 0,05). Die nul 

hipotese, naamlik dat die antwoorde van studente onafhanklik is van waar hulle 

studeer, word verwerp op enige redelike betekenisvlak. 

Daar kan dus tot die gevolgtrekking gekom word dat die studente se antwoorde nie 

onafhanklik is van waar hulle studeer nie en dat daar wel Ǌ verwantskap tussen die 

antwoorde van studente van verskillende kampusse is. 

7.1.2. Die verband tussen studente wat in universiteitskoshuise woon en studente 

wat in privaat behuising woon 

Die hipotese dat die antwoorde van die studente onafhanklik is van of hulle in die 

koshuis of in privaat behuising woon, is getoets. óKommuneô, óOuerhuisô, óWoonstelô en 

óAnderô word as privaat behuising beskou. 

H0: Antwoorde van studente is onafhanklik van waar hulle woon. 

Ha: Antwoorde van studente is nie onafhanklik van waar hulle woon nie. 

Die toetsstatistiek, x2, is 2,027 en het Ǌ p-waarde van 0,155 (groter as 0,05). Die nul 

hipotese, naamlik dat die antwoorde van studente onafhanklik is van waar hulle woon, 

word dus nie op enige redelike betekenisvlak verwerp nie. 

Daar kan dus tot die gevolgtrekking gekom word dat die studente se antwoorde 

onafhanklik is van waar hulle woon met betrekking tot die vorm van behuising. 

7.1.3. Die verband tussen studente wat op die platteland grootgeword het en 

studente wat in die stad grootgeword het 

Die hipotese dat waar die studente grootgeword het, naamlik op die platteland of in 

die stad, onafhanklik van mekaar is, is getoets. 

H0: Platteland en stad is onafhanklik van mekaar. 

Ha: Platteland en stad is nie onafhanklik van mekaar nie. 

Die toetsstatistiek, x2, is 6,081 en het Ǌ p-waarde van 0,014 (kleiner as 0,05). Die nul 

hipotese dat platteland en stad onafhanklik van mekaar is, is dus verwerp op Ǌ 5% 

betekenisvlak. 

Daar kan dus tot die gevolgtrekking kom word dat die studente se antwoorde 

beïnvloed is deur die plek waar hulle grootgeword het en dat die platteland en stad nie 

onafhanklik is nie. 

7.1.4. Verwantskap tussen die verhouding van studente met studenteleraars en 

die belangrikheid van die verhouding 

Die verwantskap tussen die verhouding van studente met studenteleraars en die 

belangrikheid van die verhouding is getoets om vir enige verskille in antwoorde tussen 

die verskillende groepe te toets. Die kolom óNee, glad nieô moet egter uit die toets 

geneem word omdat al die tellings onder 5 is. Die ry onbekende waardes is ook 

verwyder aangesien die tellings almal nul is. 

H0: Die verhoudings van studente met hul studenteleraars en die belangrikheid van 

die verhoudings is onafhanklik van mekaar. 

Ha: Die verhoudings van studente met hul studenteleraars en die belangrikheid van 

die verhoudings is nie onafhanklik van mekaar nie. 

Die toetsstatistiek, x2, is 14,788 en het Ǌ p-waarde van 0,001 (kleiner as 0,05). Die nul 

hipotese dat die verhoudings met hul studenteleraars en die belangrikheid van die 

verhoudings onafhanklik van mekaar is, word dus verwerp op Ǌ 5% betekenisvlak. 

Daar kan dus tot die gevolgtrekking gekom word dat die studente se verhoudings met 

hul studenteleraars wel beïnvloed word deur die belangrikheid van die verhoudings. 

7.2. Wie is die universiteitstudent? 

Die tweeledige navorsingsvraag het ten doel om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van Afrikaanssprekende universiteitstudente te 

identifiseer. Volgens die statistiek verkry uit die vraelyste is die volgende bevindinge 

gemaak oor wie die studente is en hoe die leefwêreld van sodanige studente lyk. 

7.2.1. Biografiese inligting 

Die volgende resultate is verkry uit die statistiek van die eerste afdeling van die vraelys 

en dien as begronding vir die volgende bevindinge oor Afrikaanssprekende 

universiteitstudente wat betrokke is by die onderskeie studentegemeentes: 

¶ Die vroulike studente is oorwegend meer as die manlike studente (69,4% 

teenoor 30,6%) (sien afdeling 3.2.). 

¶ 46,9% van die studente wat aan die studie deelgeneem het, studeer op die 

NWU se Potchefstroomkampus (sien afdeling 3.3). 

¶ Daar is Ǌ neiging onder die studente om privaat behuising bo koshuis behuising 

te verkies (43% teenoor 57%) (sien afdeling 3.6.). 

¶ Die studentelidmate wat op die platteland grootgeword het, is in die meeste van 

die gemeentes meer as die studentelidmate wat in die stad of in Ǌ groot dorp 

grootgeword het (sien afdeling 3.7). 

7.2.2. Kerklike agtergrond 

Die volgende resultate is verkry uit die statistiek van die tweede afdeling van die 

vraelys en dien as begronding vir die volgende bevindinge oor Afrikaanssprekende 

universiteitstudente wat betrokke is by die onderskeie studentegemeentes: 

Die studente is getroue lidmate van die denominasie waarin hulle grootgeword het. 

Hierdie bevinding is gegrond op die volgende statistiek: 

¶ 90% van die studente is in die studentegemeente van die denominasie waarin 

gedoop is (sien afdeling 4.1.1.). 

¶ 82% van die studente is in die studentegemeente van die denominasie waarin 

hulle belydenis van geloof afgelê het (sien afdeling 4.1.2.). 

Die studente is getroue, meelewende lidmate van hul studentegemeente. 

Hierdie bevinding is gegrond op die volgende statistiek: 

¶ 73% van die studente het aangedui dat hulle elke Sondag die erediens/te van 

hul studentegemeente bygewoon (sien afdeling 4.2.1). 

¶ 46,9% van die studente het in die tyd van inperking gereeld aanlyn aanbiedings 

van hul gemeente bygewoon (sien afdeling 4.2.2.). 

¶ 64,9% van die studente woon ook ander aktiwiteite van hul betrokke 

studentegemeentes by (sien afdeling 4.2.6.). 

Die studente verken ook ander gemeentes. 

Hierdie bevinding is gegrond op die volgende statistiek: 

¶ 69,4% van die studente woon eredienste en/of aktiwiteite by van hul gemeente 

in hul tuisdorp (sien afdeling 4.2.3.). 

¶ Die studente is bykans gelyk verdeel tussen studente wat eredienste en/of 

aktiwiteite van ander gemeentes by woon en die wat dit nie bywoon nie, met 

die meerderheid wat aktiwiteite van ander gemeentes bywoon (51,4% teenoor 

48,7%) (sien afdeling 4.2.4.). 

7.2.3. Psigologiese behoeftes van die studente 

Die studente is nie seker van hul lewensdoel nie. 

¶ 65,8% van die studente is nog nie volkome seker wat hul lewensdoel is nie 

(sien afdeling 5.1.1). 

God en geloof speel Ǌ belangrike rol in die studente se verstaan van hul doel in die 

lewe. 

¶ Die drie mees algemene lewensdoelstellings is God (89,1%), familie (88,2%) 

en geloof (76,6%) (sien afdeling 5.1.2). 

¶ Vir 64,9% van die studente dra hul geloof by tot hul begrip van hul doel in die 

lewe (sien afdeling 5.1.3). 

Die studente is gelyk verdeel tussen diegene wat identifiseer met Fowler se sinteties-

konvensionele geloofsfase en diegene wat identifiseer met die oorbeweeg na en 

beweging tussen die sinteties-konvensionele geloofsfase na Ǌ individueel-reflektiewe 

geloofsfase. 

Na aanleiding van die beskrywing van die geloofsfases beteken dit die volgende (sien 

afdeling 5.2): 

¶ 43,2% van die studente is oortuig van dit wat hulle glo en word nie geraak deur, 

of steur hulle nie aan, geloofoortuigings wat verskil van hul eie nie. Die kerk en 

leraars speel Ǌ belangrike en leidende rol in die studente se geloof. 

¶ 43,2% van die studente bevind hulself tussen die twee fases. Hulle weet wat 

dit is wat hulle glo en hulle weet dat daar mense is wat van hulle verskil. Hulle 

het soms vrae oor geloof, die kerk en dit wat hulle geleer is. Hulle bevraagteken 

soms die leraar en die kerk. 

8. Die bedieningsbehoeftes van Afrikaanssprekende studente 

Ná ontleding van die statistiek is die volgende drie behoeftes geïdentifiseer: 

8.1. Geloofsvorming 

Die navorser het, op grond van die volgende statistiek, geloofsvorming geïdentifiseer 

as die studente se grootste behoefte: 

¶ In antwoord op die vraag oor die student se bedieningsbehoeftes (sien afdeling 

6.1.1.) is die behoefte ñGeestelike tuisteò by uitstek aangewys as die grootste 

behoefte. Die behoefte aan Ǌ geestelike tuiste is omskryf as Ǌ tuiste waar die 

student kan groei in sy/haar verhouding met God en sy/haar geloof kan uitleef. 

¶ 83,8% van die studente het óleer en groeiô aangewys as die faktor wat die 

belangrikste rol in hul keuse van erediens speel (sien afdeling 4.2.5). 

¶ 66,7% van die studente het ñinhoudò aangewys as die tweede belangrikste 

faktor wat Ǌ rol in hul keuse van erediens speel (sien afdeling 4.2.5). 

¶ 60% van die studente het ñgroei in geloofò gekies as die belangrikste eienskap 

van Ǌ studentegemeente (sien afdeling 6.1.2). 

Volgens die voorgenoemde statistiek het die navorser die behoefte aan 

geloofsvorming verdeel tussen Ǌ primêre behoefte en sekondêre behoeftes (sien 

figuur 1): 

 

Figuur 1 

8.2. Mentorskap 

Die navorser het voorts mentorskap geïdentifiseer as die studente se tweede grootste 

behoefte. Dit identifikasie is eerstens gegrond op die volgende statistiek en tweedens 

op die verwantskap tussen geloofsvorming en mentorskap. 

Die identifikasie is eerstens gegrond op die volgende statistiek: 

¶ Mentorskap is deur die studente as die kleinste behoefte aangewys (sien 

afdeling 6.1.1). 

¶ Die eienskap van Ǌ studentegemeente as Ǌ plek waar studente hul vrae kan 

vra oor geloof en die lewe is egter as die tweede belangrikste eienskap van Ǌ 

studentegemeente aangewys (sien afdeling 6.1.2.). Die navorser koppel die 

behoefte aan vrae en leiding aan mentorskap. 

¶ 49,5% van die studente het Ǌ goeie verhouding met een of meer van die 

studenteleraars in die gemeente (sien afdeling 4.4.1). 

¶ 51,4% beskou dit as belangrik om Ǌ goeie verhouding met Ǌ studenteleraar te 

hê (sien afdeling 4.4.2). 

¶ 62,2% van die studente het Ǌ persoon in die gemeente wat hulle as Ǌ mentor 

beskou (sien afdeling 6.2.1). 

¶ 54,8% van die studente wat nie Ǌ geestelike mentor het nie, het die behoefte 

aan Ǌ geestelike mentor (sien 6.2.2). 

Tweedens is daar is Ǌ sterk korrelasie tussen die studente se behoefte aan 

geloofsvorming en die behoefte aan mentorskap. Die motivering vir die begrip van 

mentorskap is gebaseer op die volgende bevinding: 

¶ Vir die studente wat identifiseer met die sinteties- konvensionele geloofsfase 

speel die kerk en die leraars Ǌ belangrike en leidende rol in hul geloof. 

¶ Die studente wat identifiseer met Ǌ beweging tussen die sinteties-

konvensionele fase en die individueel-reflektiewe geloof het soms vrae oor 

geloof, die Kerk en dit wat hulle geleer is. Hulle bevraagteken soms die leraar 

en die Kerk. 

Volgens die voorgenoemde statistiek het die navorser die behoefte aan mentorskap 

verdeel tussen Ǌ primêre behoefte en sekondêre behoeftes (sien figuur 2): 

 

Figuur 2 

8.3. Gemeenskap van gelowiges 

Die navorser het gemeenskap van gelowiges geïdentifiseer as die studente se derde 

grootste behoefte. Die identifikasie is gegrond op die volgende statistiek: 

¶ Die volgende drie behoeftes is deur die studente aangewys as die tweede, 

derde en vierde kleinste behoeftes (sien afdeling 6.1.1.) Die behoeftes word 

deur die navorser verstaan as deel van die behoefte om deel te wees van Ǌ 

gemeenskap van gelowiges. Die behoeftes in volgorde van die grootste na die 

kleinste is: 

o Ǌ Plek waar ek ander mense kan ontmoet. Mense met wie ek kan 

óconnectô en diepgaande vriendskappe kan vestig. 

o Ǌ Plek waar ek kan deel wees van Ǌ gemeenskap/vriendekring wat 

verskil van enige van die ander gemeenskappe/vriendekringe wat ek op 

kampus kan vind. 

o Ǌ Plek om te behoort. Ǌ Plek waar die student veilig voel, 

homself/haarself kan wees en aanvaar word. 

¶ In kontras hiermee is om te ñconnect met anderò en ñveilige ruimte en tuisteò as 

die onbelangrikste eienskappe van Ǌ studentegemeente aangewys (sien 

6.1.2). 

¶ So ook is ñbywoning van vriendeò as die onbelangrikste faktor in die studente 

se keuse van erediens aangewys (sien afdeling 4.2.5). 

Daarom plaas die navorser die behoefte aan Ǌ gemeenskap van gelowiges as die 

derde behoefte van studente. 

Volgens die voorgenoemde statistiek het die navorser die behoefte aan Ǌ 

gemeenskap van gelowiges verdeel tussen Ǌ primêre behoefte en sekondêre 

behoeftes (sien figuur 3): 

Figuur 3 

9. Samevatting 

Hierdie hoofstuk is die eerste van die drie empiries-deskriptiewe hoofstukke in die 

proefskrif. Volgens die statistiek uit die vraelyste wat die studente voltooi het, is die 

volgende drie bedieningsbehoeftes van Afrikaanssprekende universiteitstudente 

geïdentifiseer: geloofsvorming, mentorskap en gemeenskap van gelowiges. In die 

volgende hoofstuk word die data en bevindinge van die onderhoude wat die navorser 

met 11 studente gevoer het, weergegee.  

HOOFSTUK 4 

EMPIRIESE NAVORSING ï KWALITATIEWE NAVORSING 

GESTRUKTUREERDE ONDERHOUDE MET 

UNIVERSITEITSTUDENTE 

 

1. INLEIDING 

Die navorsingsprobleem, navorsingsvraag en doel van hierdie studie is reeds in 

hoofstuk 1 soos volg geformuleer: 

Die navorsingsprobleem van die studie is dat daar gebrekkige begrip en kennis 

is van die behoeftes van Afrikaanssprekende studentelidmate van die Gereformeerde 

studentegemeentes in Suid-Afrika. Studentegemeentes kom voor groot uitdagings te 

staan weens die vinnig-veranderende konteks van universiteite en die 

studentegemeenskap in Suid-Afrika. Daar is tans weinig resente navorsing oor 

Studentebediening in die Suid-Afrikaanse konteks om leraars in hul onderskeie 

bedienings te ondersteun. Die navorsingsvraag is om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van Afrikaanssprekende universiteitstudente te 

identifiseer. Die doel van die navorsing is om die bedieningsbehoeftes van 

universiteitstudente in Suid-Afrika te identifiseer en om studentegemeentes prakties-

teologies te bemagtig, om studente meer sinvol en effektief te bedien. 

Hierdie hoofstuk verteenwoordig, nes hoofstuk 3, die eerste van die vier 

kerntake van Osmer (2008:31-218) se praktieseteologie-interpretasie. Die eerste taak 

is die empiries-deskriptiewe taak en die doel van die taak is om inligting te versamel 

wat die navorser sal help om die dinamika van en patrone in spesifieke episodes, 

situasies of kontekste te onderskei (sien Osmer 2008:4). Die hoofstuk beantwoord die 

rigtinggewende vraag van die empiries-deskriptiewe taak, naamlik ñWat is aan die 

gebeur?ò (Osmer 2008:4; 31-78). Die hoofstuk sluit aan by die empiriese navorsing in 

hoofstukke 3 en 4. 

Soos reeds in hoofstuk 3 opgemerk, is die empiriese navorsing wat onder die 

studente gedoen is kronologies ná die kwalitatiewe onderhoude met die 

studenteleraars gedoen. Die empiriese navorsing word egter in die proefskrif eerste 

geplaas en die kwalitatiewe onderhoude met die studenteleraars word laaste geplaas. 

Die rede hiervoor is dat die empiriese navorsing wat onder die universiteitstudente 

gedoen is, die primêre empiriese bron vir die navorsing is (sien hoofstukke 3 en 4) 

terwyl die onderhoude met die studenteleraars as Ǌ sekondêre ondersteunende bron 

dien (sien hoofstuk 5). 

 Hierdie hoofstuk is die tweede empiries-deskriptiewe hoofstuk in die proefskrif 

en bevat die bevindinge van die semigestruktureerde onderhoude wat die navorser 

met 11 studente wat ewekansig vanuit die studente wat die vraelys voltooi het, gevoer 

het. 

 Die hoofstuk is gestruktureer volgens die gespreksvrae wat aan die studente 

gevra is. Die doel van die hoofstuk is om Ǌ dieper verstaan te verkry van die statistiek 

wat in hoofstuk 3 aangebied is en om vanuit die perspektief van die studente Ǌ 

antwoord te bied op die vraag oor die bedieningsbehoeftes van Afrikaanssprekende 

universiteitstudente. 

2. BESKRYWING VAN DIE DATABRON 

2.1. Beskrywing van die databron 

Die navorser het gestruktureerde onderhoude met 11 studente gevoer en slegs van 

die voorafopgestelde vrae afgewyk indien daar onduidelikheid was oor wat gevra word 

of as die navorser bykomende vrae moes vra omdat die gegewe antwoord 

onvoldoende was. 

Die voorvereiste vir die studente met wie Ǌ onderhoud gevoer is, was dat 

elkeen van die studente deel moes wees van die kwalitatiewe navorsing. Die databron 

is weer saamgestel met behulp van statistikus mev. Tanita Cronjé. Sy het die 

verteenwoordigende studentegemeentes ewekansig gekies vanuit die gemeentes wat 

aan die kwantitatiewe navorsing deelgeneem het. Sy het ook Ǌ student verbonde aan 

elkeen van die gemeentes ewekansig verkies. Die navorser het op 30 Maart 2022 

etiese klaring vir die kwalitatiewe navorsing ontvang. 

Die navorser het begin deur die gekose studente via e-pos te kontak, maar 

hulle het nie op die e-pos gereageer nie. Die navorser het daarna die ander studente 

wat verbonde is aan die onderskeie gemeentes en die vraelys voltooi het ook 

gekontak. Elf studente het ingestem om deel te neem aan die kwalitatiewe navorsing. 

Hierdie elf studente is dus nie die elf studente wat ewekansig gekies is nie, maar die 

studentegemeentes, uitsluitend NGK Kopanong (UFS), is wel ewekansig verkies. 

NGK Kopanong (UFS) was ingesluit by die ewekansige seleksie van 

gemeentes. Daar het een student van NGK Kopanong (UFS) deelgeneem aan die 

kwantitatiewe navorsing. Die student was nie beskikbaar vir Ǌ onderhoud nie en  Ǌ 

student van GKA Die Bult het die student se plek ingeneem. 

Die navorser het aan die studente wat sy gekontak het Ǌ brief per e-pos gestuur 

waarin sy die volgende fase van die empiriese navorsing beskryf het. Die navorser het 

die eerste onderhoud op 5 April 2022 gevoer en die laaste onderhoud op 1 Junie 2022. 

Elkeen van die studente wat ingestem het, het ook Ǌ toestemmingsbrief geteken (sien 

addendum 4). Die navorser het die onderhoude met die studente wat aan UP en NWU 

Potchefstroom studeer in persoon gevoer. Die onderhoude met die studente wat aan 

US studeer, was Zoom-onderhoude. Elkeen van die onderhoude is opgeneem met die 

toestemming van die student en verbatim getranskribeer. Die transkripsies is met 

behulp van ATLAS.ti gekodeer en verwerk. 

Die studente en hul studentegemeentes word in Tabel 6 weergegee: 

  Geslag Universiteits-

kampus 

Denominasie Gemeente Fakulteit 

Student 1 S1 Vroulik UP NGK Universiteitsoord Natuur- en 

Landbouwetenskappe 

Student 2  S2 Manlik US NGK Kruiskerk Ingenieurswese, Bou-omgewing 

en IT 

Student 3 S3 Vroulik NWU 

Potchefstroom 

NGK Kandelaar Natuur- en 

Landbouwetenskappe 

Student 4 S4 Vroulik US NGK

  

Kruiskerk Ekonomiese en 

Bestuurswetenskappe 



109 

Student 5 S5 Manlik NWU 

Potchefstroom 

NGK Kandelaar Natuur- en 

Landbouwetenskappe 

Student 6 S6 Manlik NWU 

Potchefstroom 

GKA Cachet Teologie 

Student 7 S7 Vroulik NWU 

Potchefstroom 

GKA Die Bult Ekonomiese en  

Bestuurswetenskappe 

Student 8 S8 Manlik NWU 

Potchefstroom 

GKA

  

Die Bult Ingenieurswese, Bou-omgewing 

en IT 

Student 9 S9 Vroulik UP GKA Brooklyn Opvoedkunde 

Student 10 S10 Manlik US GKA GKA 

Stellenbosch 

Regsgeleerdheid 

Student 11 S11 Vroulik UP NGK Universiteitsoord Natuur- en 

Landbouwetenskappe 

Tabel 6 

Die studente was in die tweede jaar van hul studie toe hulle die vraelys voltooi het. 

Die studente was dus in hul derde jaar toe die navorser die onderhoude met hulle 

gevoer het. Die studente was in 2020 in hul eerste jaar. Soos verduidelik in hoofstuk 

3 het die studente vanweë die Covid-19 pandemie, die eerste twee jaar van hul studie 

grotendeels tuis deurgebring en aanlyn studeer. Die studente kon eers in 2022 vir die 

eerste keer in persoon op hul onderskeie kampusse klas bywoon. 

 Die studente se antwoorde op die vrae is uiteenlopend en elkeen tot Ǌ mate 

uniek. Om hierdie rede het die navorser dit nodig geag om talle aanhalings uit die 

studente se antwoorde in te sluit sodat elke stem op dié manier gehoor kon word. 

2.2. Motivering vir die vrae 

Die navorser het die vraelys (sien addendum 5) opgestel aan die hand van die 

kwalitatiewe navorsing (onderhoude met die studenteleraars) en die kwantitatiewe 

navorsing (vraelyste aan die studente) wat reeds gedoen is. Van die vrae is ook 

geformuleer met huidige navorsing oor studentebediening in gedagte. Elke vraag wat 

die navorser gevra het, is in die vraelys ingesluit met Ǌ bepaalde doel. Die motivering 

vir elke vraag word soos volg uiteengesit. 

2.2.1. Vraag 1 

Die eerste vraag lees soos volg: 

Uit die antwoorde van 86% van die studente blyk dit dat studente wat aan die 

ondersoek deelgeneem het, weet wat dit is wat hulle glo. As iemand jou sou vra 

ñWat glo jy?ò, hoe sal jy hom/haar antwoord? 

Die navorser wou met hierdie vraag iets van die inhoud van die studente se geloof 

verstaan. 

Die vraag sluit op die volgende wyse aan by die onderhoude met die leraars: 

¶ Een van die konsepte wat geïdentifiseer is as Ǌ bedieningsfilosofie van die 

gemeentes is geloofsvorming (sien hoofstuk 3 afdeling 3.3.2). Geloofsvorming 

word op verskeie maniere verstaan en die leraars het verskillende praktiese 

benaderings tot geloofsvorming. Sommige van die benaderings tot 

geloofsvorming veronderstel dat studente kom studeer met Ǌ bepaalde begrip 

van geloof of in Ǌ bepaalde verhouding met God leef, al dan nie. 

Die navorser wou vasstel wat die inhoud van die studente se geloof is, hoe 

hulle om in Ǌ verhouding met God te leef verstaan en of die studenteleraars se 

veronderstellings ooreenstem met die studente se begrip en uitleef van geloof. 

¶ Die meeste leraars het gesê dat hulle nie die vrug van kategese sien nie (sien 

hoofstuk 5 afdeling 4.4). Na hul mening beskik die studente oor gebrekkige 

geloofskennis. Die navorser wou vasstel of die waarneming geldig en sigbaar 

is vanuit die studente se verwoording van dit wat hulle glo. 

Die vraag sluit op die volgende wyse aan by die studente se antwoorde op die vraelys: 

¶ In antwoord op die vraag oor die geloofsfases het 86% van die studente 

aangedui dat hulle weet wat dit is wat hulle glo en waarom hulle so glo (sien 

hoofstuk 3 afdeling 5.2). Die studente kon egter nog nie in hul eie woorde hul 

geloof verwoord en die inhoud daarvan deel nie. 

¶ Roeping, toerus en stuur was drie konsepte wat na vore gekom het in die 

leraars se verduideliking van hul onderskeie bedieningsfilosofieë (sien hoofstuk 

5 afdeling 3.3), maar in antwoord op die vraag oor lewensdoelstellings, was die 

doelstellings wat met die konsepte geassosieer sou kon word, nie deel van die 

doelstellings wat voorkeur onder die studente geniet het nie (sien hoofstuk 4 

afdeling 5.1.2). Die navorser wil weet of die konsepte deel is van die studente 

se verstaan van hul geloof en of die studente se geloof, soos voorgestel deur 

die statistiek, individualisties en na binne gefokus is. 

Die vraag sluit aan by bestaande navorsing oor studentebediening op die volgende 

wyse: 

¶ In die teorie oor studentebediening word daar baie gewerk met en gefokus op 

Smith en Denton (2005) en Smith (2009) se opsomming van ontluikende 

volwassenes se geloof as moralistiese terapeutiese deïsme. Die doel van die 

vraag is ook om Ǌ aanduiding te kry of dit moontlik waar kan wees van die 

studente se geloof al dan nie. 

2.2.2. Vraag 2 

Die tweede vraag lees soos volg: 

Uit die antwoorde van 75% van die studente blyk dat hulle geloof bydra tot hul 

begrip van hulle doel in die lewe. Dra jou geloof by tot jou begrip van jou doel in 

die lewe? Indien wel, hoe dra jou geloof by? En indien nie, waarom nie? 

Die vraag sluit op die volgende wyse aan by die onderhoude met die leraars: 

¶ Die vraag kan die navorser help om te verstaan hoe konsepte soos roeping en 

gestuur deel uitmaak van die studente se begrip van geloof veral as die 

konsepte in hul antwoord op vraag een genoem is. 

Die vraag sluit op die volgende wyse aan by die studente se antwoorde op die vraelys: 

¶ 64,9% van die studente het aangedui dat hul geloof bydra tot hul begrip van hul 

doel in die lewe (hoofstuk 4 afdeling 5.1.3). Die navorser wou graag vasstel op 

watter wyse die studente se geloof bydra tot hul begrip van hul doel in die lewe. 

¶ Hul antwoord op die vraag kan ook vergelyk word met die antwoorde op die 

gekose lewensdoelstellings soos gevra in die vraelys (sien hoofstuk 4 afdeling 

5.1.2). 

2.2.3. Vraag 3 

Die derde vraag lees soos volg: 

Watter rol het geloof in jou grootwordjare, voor jou universiteitslewe, gespeel? 

Die vraag sluit op die volgende wyse aan by die onderhoude met die leraars: 

¶ Die navorser het gehoop dat die vraag insigte kan bied in die aard van die 

geloofsgrondslag wat by die studente gelê is tydens hul grootwordjare. 

¶ In die onderhoude het die leraars genoem dat die studente wat oor Ǌ goeie 

geloofskennis beskik en in verhouding met God leef, meestal diegene is wat dit 

in hul ouerhuise geleer is (sien hoofstuk 5 afdeling 4.4). Hoewel dit nie uitsluitlik 

die geval is nie, is dit Ǌ algemene tendens. 

Vanuit die kwantitatiewe navorsing het die navorser die afleiding gemaak dat 

die studente wat die vraelys voltooi het, meelewende lidmate is en erns maak 

met hul geloof en hul verhouding met God (sien hoofstuk 4 afdeling 8). Die 

vraag het aan die navorser verdere insigte gegee in die rol van die ouerhuis in 

die studente se geloofsvorming. 

¶ Die vraag het ook vir die navorser Ǌ aanduiding gee van die invloed wat die 

studentegemeente op die student se geloofsvorming gehad het. 

Die vraag sluit op die volgende wyse aan by bestaande navorsing oor 

studentebediening: 

¶ Navorsing toon dat geloofsvorming primêr in die ouerhuis plaasvind. Dit toon 

ook dat adolessente wat tuis voel in Ǌ gemeente en daar goeie verhoudings 

bou, meer geneig is om as ontluikende volwassenes by Ǌ gemeente aan te sluit 

(sien Smith 2009:282-283). Die navorser wou vasstel of dit ook waar is vir die 

studente wat die vraelys voltooi het en ook watter rol die kerk in hul 

geloofsvorming as kinders en adolessente gespeel het. 

2.2.4. Vrae 4 en 5 

Die vierde vraag lees soos volg: 

Wat is jou grootste behoefte/s waarin jou studentegemeente kan voorsien? 

Die vyfde vraag lees soos volg: 

Met jou kennis van medestudente van jou ouderdom: wat is hierdie groep se 

grootste behoeftes waarin studentegemeentes kan voorsien? 

Die bedieningsbehoeftes van studente is die sentrale navorsingsvraag van die 

navorsing. Die navorser het aan die studenteleraars gevra wat hulle dink die antwoord 

op hierdie vraag is (sien hoofstuk 5 afdeling 5.4). Daarna het die navorser hul antwoord 

op die vraag gebruik as opsies waaruit die studente hul bedieningsbehoeftes kon kies 

(sien hoofstuk 4 afdeling 6). Die onderhoude bied aan die studente die geleentheid 

om in hul eie woorde, sonder enige voorveronderstellings, die vraag te beantwoord. 

2.2.5. Vraag 6 

Die sesde vraag lees soos volg: 

Watter impak het jou ervaringe op universiteit op jou geloof gehad? 

Die vraag sluit op die volgende wyse aan by die onderhoude met die leraars: 

¶ Die studenteleraars het na verskeie ervaringe verwys wat, uit hul eie ervaringe, 

Ǌ impak op die studente se geloof het. Die ervaringe sluit in die ervaring van Ǌ 

koshuis, waar die studente met studente van ander gelowe en rasse moet 

saambly, en die inhoud van hul studie ï veral diegene wat BSc studeer. Van 

die gemeentes het hul bedienings ook so ingerig om die studente te probeer 

help om sin te maak van die ervaringe en antwoorde op hul vrae te bied (sien 

hoofstuk 5 afdelings 5.1, 5.2 en 5.3). 

Die vraag sluit op die volgende wyse aan by die studente se antwoorde op die vraelys: 

¶ Die studente het aangedui dat Ǌ plek waar vrae gevra kan word die tweede 

belangrikste eienskap van Ǌ studentegemeente moet wees, naas ôn plek waar 

studente kan groei in hul geloof (sien hoofstuk 4 afdeling 6.1.2). Die navorser 

wou die studente se ervaringe beter verstaan en vasstel of die 

studentegemeente die studente help om, ten opsigte van hul ervaringe, 

geestelik te groei. 

Die vraag sluit op die volgende wyse aan by bestaande navorsing oor 

studentebediening: 



114 

¶ Die navorsing fokus op Ǌ spesifieke groep ontluikende volwassenes, naamlik 

universiteitstudente. Vanuit die teorie en ander navorsing wat gedoen is oor 

universiteitstudente is dit duidelik dat hul ervaringe op universiteit Ǌ groot 

invloed gehad het op hul spiritualiteit (sien Parks 2011). Die navorser wou 

vasstel of dit ook waar is vir die studente wat deel is van die navorsing en indien 

wel, wat die impak is. 

2.2.6. Vraag 7 

Die sewende en laaste vraag aan die studente lees soos volg: 

Dink jy dit is nodig dat studentegemeentes multikulturele gemeentes moet wees? 

Ja of nee? Waarom sê jy so? 

Die vraag sluit op die volgende wyse aan by die onderhoude met die leraars: 

¶ Die leraars het tydens die onderhoude verskeie redes gegee waarom hul 

studentegemeentes nie multikulturele gemeentes is nie en die uitdagings wat 

eers oorkom moet word, uitgelig (sien hoofstuk 5 afdelings 4 en 8). Van die 

leraars het genoem dat een van die redes is dat die studente daarteen gekant 

is. 

Die vraag sluit op die volgende wyse aan by die studente se antwoorde op die vraelys: 

¶ 68% van die studente het aangedui dat Ǌ studentegemeente, na hul mening, Ǌ 

multikulturele gemeente moet wees (sien hoofstuk 4 afdeling 6.4). Nie een van 

die studente wat die vraelys voltooi het, is egter deel van Ǌ multikulturele 

studentegemeente nie. 

¶ Multikulturele gemeentes is Ǌ besprekingspunt in elke studentegemeente. Die 

vraag het ten doel om te verstaan waarom 68% aangedui het dat 

studentegemeentes multikulturele gemeentes moet wees en of multikulturele 

gemeentes aan studente ook onoorkombare uitdagings bied. 

3. WAT GLO DIE STUDENTE? 

Die eerste gespreksvraag aan die studente lees soos volg: 

Uit die antwoorde van 86% van die studente blyk dit dat studente wat aan die 

ondersoek deelgeneem het, weet wat dit is wat hulle glo. As iemand jou sou 

vra ñWat glo jy?ò, hoe sal jy hom/haar antwoord? 

3.1. Datarapportering  

Twee studente het ges° dat hulle sal begin deur te s° dat hulle ñChristen gelowigesò 

is (sien S2 en S8). S8 het verder gespesifiseer deur te sê dat hy Ǌ ñGereformeerde 

Christenò is. 

Drie studente het begin deur sê dat die inhoud van hul geloof vir hulle verwoord word 

in die Apostoliese geloofsbelydenis (sien S6, S7 en S9) en dat hulle dus met die 

geloofsbelydenis sal antwoord. 

Die studente het die volgende sewe algemene konsepte gebruik om die inhoud van 

hul geloof te verwoord: God, redding, Jesus, Heilige Gees, verhouding met mense, 

kerk, en die Bybel. Vervolgens word elkeen van hierdie konsepte aan die hand van 

voorbeelde uit die onderhoude bespreek. 

3.1.1. God 

Sewe studente het as deel van hul antwoord gesê dat hulle in God glo (sien S1, S2, 

S3, S5, S6, S7, S9). Vier studente het gespesifiseer hulle glo in God Drie-enig (sien 

S1, S2, S7 en S9). Twee studente het genoem dat hulle glo dat God bestaan (sien S1 

en S6). 

Vyf studente het gesê dat hulle glo dat God die Skepper van die aarde is (sien S3, S6, 

S9, S10, S11). S11 het soos volg uitgebrei op haar verstaan van God as Skepper: 

é ek glo God het die w°reld gemaak. Evolusie maak nie wetenskaplik sin nie. Om dit 

te kan doen is Hy almagtig en Hy is alwetend. 

S11 

Enkele studente het uitgebrei op hul begrip van God en Hom beskryf as ñaltyd nabyò 

(S1), ñǊ God van liefdeò (S2), en ñalmagtigò (S9). 

Twee studente het ook gesê dat hulle glo dat God Ǌ verhouding met mense wil hê 

(sien S6 en S11). 

... Hy het ons in Ǌ perfekte toestand gemaak waar ons hierdie verhouding met Hom 

gehad het, maar ons as mense het gekies om Hom te wantrou en ons eie pad te volg 

en as gevolg daarvan, lewe ons in Ǌ gebroke wêreld waar goeters sleg gaan met baie 

mense as gevolg van ander mense se verkeerde keuses en dit is nie God se wil vir ons 

nie, maar omdat Hy vir ons Ǌ vrye wil gegee het, laat Hy dit toe. En ons kan in Ǌ regte 

verhouding met Hom staan en ons kan lewe soos wat Hy wil hê ons moet lewe. Dit los 

nie al jou probleme hierso op nie, maar dit gee mens Ǌ ander siening oor die wêreld en 

goeters wat gebeur met jou en wie mense is. As jy weet hoe God oor jou voel en God 

oor ander mense voel. 

S11 

3.1.2. Redding 

Slegs twee studente het verduidelik dat God hulle redder is (sien S1 en S10). S10 

verduidelik verder dat hy glo dat God ons red van die dood en van die duiwel. S5 

verduidelik dat hy glo dat ñas mens soos die Bybel lewe, soos wat Hy gelewe het en 

jy wel glo dat Hy opgestaan het, sal jy wel gered word.ò 

3.1.3. Jesus Christus 

Agt studente het verder ook gesê dat hulle in Jesus Christus glo (sien S2, S4, S5, S6, 

S7, S8, S9, S11) en dat daar net een Here is (S5). Twee studente glo dat Jesus deur 

God na die aarde toe gestuur is (sien S3 en S6). 

Vyf studente het verder gesê dat hulle glo dat Jesus aan die kruis gesterf het (sien S4, 

S6, S8, S9 en S11). Drie van die studente het verder uitgebrei op die rede waarom 

hulle glo dat Jesus moes sterf. S9 het ges° ñom my te red van my sondesò. S11 

verduidelik haar siening soos volg: 

... Jesus het kom sterf vir ons é Want God het eerste die wet vir die mense gegee en 

gesê maar as julle hierdie goeters onderhou dan kan julle met My in Ǌ verhouding staan. 

Maar niemand is perfek nie. En niemand van ons kan dit regkry nie. En daarom was dit 

nodig dat Jesus aarde toe kom en as Ǌ mens kom en vir ons sterf in ons plek sodat ons 

vergewe kan word sodat é Want as God jou net randomly vergewe, danôs dit nie 

regverdig nie. Daar moet Ǌ prys betaal word en dit is waarom Jesus moes doodgaan. 

S11 

S8 verduidelik sy begrip soos volg: 

... die drie pilare van die evangelie, é dat [ek] in my natuur Ǌ gebroke en sondige mens 

is en dat ek nie self kan betaal daarvoor nie é my eie versoening kan verdien op enige 

manier nie é ek glo dat é Jesus Christus die Seun van God self gesterf het en daai 

prys betaal het é en dat dit dan my ook [lei] na Ǌ nuwe lewe uit dankbaarheid vir my 

verlossing. 

S8 

Twee studente het verder ook gesê dat hulle glo dat Jesus opgestaan het (sien S4 en 

S5) en drie studente het gesê dat Hy weer gaan kom (sien S4, S9 en S11). S11 

verduidelik haar siening soos volg: 

... Jesus het vir alle mense doodgegaan en as gevolg daarvan kan ons na Hom toe gaan 

en ons kan bid tot Hom en Hy hoor ons en Hy antwoord ons gebede. Ja, en Jesus gaan 

terugkom. Hy gaan ons kom haal en of jy nou doodgaan of jy lewe tot die einde, ons 

gaan eendag almal saam met God in die hemel wees en ons gaan in Sy 

teenwoordigheid lewe. Nie dat ons nou nie doen nie, maar baie meer tasbaar. En as jy 

dit nie kies nie en as jy Hom nie nou ken nie, dan gaan jy hel toe gaan en dit is é Ek 

weet baie mense twyfel daaraan maar ek glo dit is Ǌ vlammende put en Ǌ plek van soos 

Jesus sê Ǌ plek van Ǌ geween en Ǌ kners van tande en Ǌ aaklige plek waar niemand 

wil wees nie. Maar dis wat jy kies as jy kies om nie by God te wees nie. 

S11 

3.1.4. Die Heilige Gees 

Vier studente het gesê dat hulle glo in die Heilige Gees (sien S2, S3, S7 en S9). Die 

studente het verder ook gesê dat hulle glo dat die Heilige Gees betrokke is op aarde 

(S2), dat die Gees ons almal help (S3) en dat die Gees in mense werk om hulle te 

verander (S9). 

3.1.5. Die kerk 

Twee studente het in antwoord op die vraag na die kerk verwys. S5 het gesê dat hy 

glo dat die kerk daar is om die Here te dien. S11 glo dat: 

... ons as kerk is Ǌ familie. Ons is daar om mekaar te ondersteun en mekaar te help om 

te groei in geloof en ook om te leer van mekaar, want baie ander mense het al verder 

geloop in hulle journey met God, dan kan hulle jou ook soos help om te verstaan wat 

aangaan in die lewe en om oor God te dink. 

S11 

3.1.6. Die Bybel 

S5 het ook in antwoord op die vraag gesê dat hy glo dat 

... die Bybel die volle woord é van die Here is. Daar is nie enige iets anders nie. Daar 

is nie mense wat sê, oukei Hy het dit gesê, so dis eintlik so om en ander mense sê 

soortgelyk dieselfde, so dis eintlik so om nie. Nee. Wat die Bybel sê is basies soos wet. 

S5 

3.2. Skematiese voorstelling en beskrywing van die onderlinge verbande 

 

Figuur 4 



120 

Die twee mees algemene konsepte wat deur die studente gebruik is om hul geloof te 

verwoord is God en Jesus Christus. Die twee mees algemene beskrywings om God 

te beskryf is ñdrie-enigò en ñskepperò. 

 Die mees algemene beskrywings van Jesus Christus is dat Hy aan die kruis 

gesterf het vir ons sondes.  

 Vanuit die data kom daar ook vier ander konsepte na vore, naamlik redding, 

die Heilige Gees, kerk en die Bybel. Slegs twee studente het na die kerk verwys en 

net een student het na die Bybel verwys.  

 Redding is beskryf as redding van sonde, van die dood en van die duiwel. Die 

konsep van redding sluit nou aan by die konsepte van God en Jesus Christus.  

 Die Heilige Gees is beskryf as betrokke op aarde, wat werk in gelowiges en wat 

gelowiges help. 

3.3. Resultate en bevindinge 

Die studente se antwoorde is oorwegend dogmatiese stellings en leringe oor God en 

die Christengeloof. In sommige studente se antwoorde was daar enkele opmerkings 

wat gedui het op Ǌ meer verpersoonlikte geloof. Die opmerkings sluit in: ñGod is altyd 

nabyò, ñGod is Ǌ God van liefdeò en die ñHeilige Gees help en verander onsò. 

4. DIE BYDRAE WAT STUDENTE SE GELOOF LEWER TOT HUL BEGRIP VAN 

HUL DOEL IN DIE LEWE 

Die tweede gespreksvraag aan die studente lees soos volg: 

Uit die antwoorde van 75% van die studente blyk dat hulle geloof bydra tot 

begrip van hulle doel in die lewe. Dra jou geloof by tot jou begrip van jou doel 

in die lewe? Indien wel, hoe dra jou geloof by? En indien nie, waarom nie? 

4.1. Datarapportering 

Al 11 studente het gesê dat hul geloof bydra tot hul begrip van hulle doel in die lewe. 

4.1.1. Geloof is ons lewensdoel 

Twee studente het in antwoord op die vraag eers gesê dat die mens sonder geloof nie 

Ǌ doel op aarde het nie en daarna die stelling opgevolg met die vraag ñWaarom anders 

is ons dan hier?ò (sien S9 en S11). God het die mens met Ǌ doel op die aarde geplaas 

(sien S2 en S3) en vir S3 en S11 is die mens se doel hul geloof. 

... die Here het ons geskep met Ǌ visie vir ons elkeen, geskep na Sy beeld, Hy wil hê 

ons moet goed doen in die lewe. My motivering vir wat ek wil doen in die lewe, om alles 

in Sy naam te doen, soos in my studies en wat ek doen buite my studies. 

S2 

Twee studente verstaan die mens se doel op aarde as om die Here God te prys (sien 

S8 en S9). 

... as jy sê jy glo, eerstens jy glo in God ons Skepperswese, dat jy glo dat jou hele natuur 

verander word en bepaal word deur God en deur Christus. Wel, obviously gaan daai 

implikasies hê vir hoe jy jou lewe é dit het implikasies vir wat die hele doel is van die 

hele mensdom é die doel van die mensdom self wat ek glo is om God te verheerlik. Dis 

waarom ons hier geplaas is é  maar dan ook die lewensdoel vir my as Ǌ individu is 

natuurlik ook om God te verheerlik é 

S8 

Twee studente antwoord dat die mens se doel is om vir God te lewe en nie vir die 

wêreld nie (S5 en S11) en om alles wat die mens doen vir God te doen (S2 en S11).  

... ek wil graag gaan boer. Of, enige iets met landbou te doen hê. So, dit is alles vertroue 

in die Here. Byvoorbeeld jy kan nie é Ons plant droë land, so dit is sonder besproeiing. 

Ek kan nie my pitte in die grond sit en verwag dat dit nou moet reën en dat dit nou, die 

mielies moet opkom nie. Dis nie hoe dit werk nie. Jy glo basies dat die Here vir jou gaan 

reën stuur en dat Hy jou gaan seën en dat jou pitte gaan opkom. [Vir] alles glo jy in Hom. 

Jy maak Hom die hoofdoel van jou é Of die fokuspunt van alles wat jy doen. 

S5 

S6 se antwoord op die vraag sluit nie aan by enige van die ander studente se 

antwoorde nie. S6 verduidelik dat hy glo dat Christenskap Ǌ wêreldbeskouing is, want 

dit bied aan ons ñobjektiewe morele waardesò. 

4.1.2. Medemens 

Die studente verstaan hulle lewensdoel ook as om ander mense na God te lei (sien 

S3, S9), mense lief te hê (sien S8) en om hulle te help (sien S6 en S11). S7 vertel dat 

daar waar sy lewe, sy haar geloof uitleef. S8 verduidelik sy standpunt soos volg: 

... wanneer Christus gevra word wat is nou die grootste gebooie is dit ook om God lief 

te hê en ook my naaste lief te hê en natuurlik ook op die ou einde van die dag behoort 

my lewensmissie daaruit te vloei, is om te lewe uit liefde aan my é aan God en aan my 

naaste, so om diens aan die Here te lewer en diens ook aan my naaste, my 

medegelowiges é ek kan nie Ǌ lewe lei wat op die ou einde van die dag net te make 

het met wat é wat ek voel, of vir my die lekkerste is, of vir my die beste is é ek probeer 

sover moontlik dat daai die kern van my lewensdoel is en dan natuurlik kan ek nie bedoel 

é glo dat Ǌ mens as gelowige kan ontspan of kan jou eie goed navolg nie, maar op die 

ou einde van die dag moet daai doel é half Ǌ é sigbaar wees in jou lewenspad. 

S8 

4.1.3. Studierigting 

Drie studente glo dat dit wat hulle studeer deel is van hulle doel in hulle lewe, of juis 

hulle doel is (sien S2, S6 en S11). S7 voel egter nie dat haar studierigting Ǌ lewensdoel 

is nie, maar dat sy wel eendag in haar werkplek haar geloof kan uitleef.  

God het vir jou gawes gegee en die gawes gebruik jy om jou doel in die lewe uit te leef. 

As Hy vir jou die gawe gegee het om wiskunde te doen en jy doen wiskunde leef jy tog 

uit wat Hy vir jou gegee het. 

S2 

My doel is om ander mense te help, want dit is God se hart vir hulle. So almal van ons 

doen dit op Ǌ verskillende manier. Ek is nie eintlik goed daarmee om met mense te werk 

noodwendig nie, so ek persoonlik wil eendag medisynes maak en mense langer laat 

lewe en dit é Soos wetenskap is Ǌ extension van God wat die geneser is. 

S11 

4.1.4. Spesifieke lewensdoel 

S1 het weens gebeure in haar lewe Ǌ baie spesifieke lewensdoel wat sy glo God vir 

haar gegee het: 

Ek wil eendag my eie fabriek hê en die idee is dat Ǌ gedeelte van die fabriek gaan oor 

werkskepping om mense te leer hoe om naaldwerk te doen en hulle bietjie oplei en dan 

wanneer hulle opgelei is om dan na die fabriekgedeelte toe te gaan en dan eintlik te werk 

é dan die projekte wat ek ontwerp of aanneem. Ek sou sê die idee, hierdie rol, of hierdie 

doel is eintlik so bietjie in my geplant é in graad 10 het my pa sy werk verloor vir die hele 

jaar. En ek is nogals iemand wat glo daar is doel met alles wat met jou gebeur in die lewe 

é my passie vir werkskep het daaruit gestam é Ek dink dit was Ǌ spesifieke doel en Ǌ 

spesifieke manier hoe die Here dit gebruik het om iets in my te kom wakker maak. 

S1 

4.1.5. Onseker oor wat my lewensdoel is 

S4 het in antwoord op die vraag verduidelik dat sy worstel met haar lewensdoel en 

wat dit is: 

Ek sou graag in Ǌ eerlike kapasiteit wil kan sê my wortels is eenhonderd persent in 

Christus. Maar ek is uit die aard van die saak Ǌ sondaar soos almal anders in die wêreld. 

So mens sukkel maar partykeer om jou werklike doel in Christus en in God te kan vestig 

en te kan vind. Maar ja, ek sou nie sê dat ek weet wat my doel is hier op aarde nie, maar 

dat ek aktief hier met God aan my sy werk om uit te vind wat my doel op aarde is. 

S4 

S7 het ook nie sekerheid oor wat haar lewensdoel is nie, maar sy s° dat sy ñlewe met 

die Here in [haar] gedagtes die hele tydò en dit navolg wat sy glo die Here vir haar s°: 

Ek dink my doel in die lewe is soos danôs daar natuurlik daai deel soos die werksdeel en 

soos é daai akademiese doele wat jy wil bereik, maar ook nou é soos bietjie meer 

geloofsgewys dink ek volg ek ook die Here soos wat Hy vir my sê is ek nogal soos my 

besluite wat ek maak en ek glo dit het te doen met jou doele, my besluite wat ek maak in 

é vir my toekoms gaan ek na met die Here, soos ek sê, voel ek rustig hieroor, dan maak 

ek daai besluite 

S7 

4.2. Skematiese voorstelling en beskrywing van die onderlinge verbande 

 

Figuur 5 

Soos gesien in die voorafgaande skematiese voorstelling (figuur 5) is geloof Ǌ 

kernkonsep in die data. Die studente beskou geloof as hul lewensdoel en hul geloof 

speel ook Ǌ bepalende en invloedryke rol in die ander konsepte wat uit die data na 

vore gekom het. 

 Vanuit die data kan die afleiding gemaak word dat die studente geloof as 

lewensdoel verstaan, om God te prys en om alles wat jy doen vir God te doen.  

Die tweede konsep wat na vore gekom het uit die data is studente se 

medemens. Die studente se geloof bepaal ook dat hul medemens moet deel wees 

van hul lewensdoel. Die studente maak hul medemens deel van hul lewensdoel op 

die volgende maniere: eerstens om mense na God te lei, tweedens om vir ander 

mense lief te wees en derdens om mense te help. 

 Die derde konsep wat na vore gekom het uit die data is die studente se 

studierigtings. Vir van die studente is dit wat hul studeer hul lewensdoel en is hul 

oortuig dat hul studierigting ook God se doel vir hulle is. Vir ander is dit wat hul studeer 

nie hul lewensdoel nie, maar eerder om hul geloof eendag in hul werk en in hul 

werkplek te gaan uitleef. 

 Die vierde konsep is dat daar twee studente is wat onseker is oor hul 

lewensdoel. Vanuit die twee studente se antwoorde maak die navorser die afleiding 

dat hul onsekerheid spruit uit Ǌ interne stryd om die breë begrip van geloof as 

lewensdoel te integreer en te vereenselwig met Ǌ unieke persoonlike lewensdoel. Die 

studente steun op hul verhouding met God en Sy leiding om hul lewensdoel te vind en 

uit te leef.  

4.3. Resultate en bevindinge 

Die studente se geloof speel Ǌ invloedryke en bepalende rol in elkeen se begrip van 

hul lewensdoel. Die bevinding sluit aan by en bevestig die bevindinge van die 

kwantitatiewe navorsing, naamlik dat geloof vir die meerderheid van die studente 

(64,9%) bydra tot hul verstaan van hul doel in die lewe. 

 Twee van die drie mees algemene lewensdoelstellings wat aangewys is in die 

kwantitatiewe navorsing was God (89,1%) en geloof (76,6%). Die studente se 

antwoorde op die vraag korreleer met die statistiek. God as lewensdoel is omskryf as 

ñom vir God lief te wees en aan Hom eer te bringò en geloof as lewensdoel is omskryf 

as ñdie uitleef van my geloof is vir my Ǌ doelwitò. 

 Die konsepte geloof, medemens en studierigting, verkry vanuit die studente se 

antwoorde, resoneer met die statistiek. Geloof sluit nou aan by God as lewensdoel en 

medemens, terwyl studierigting nou aansluit by geloof as lewensdoel. 

5. DIE ROL WAT GELOOF IN DIE STUDENTE SE GROOTWORDJARE GESPEEL 

HET 

Die derde gespreksvraag aan die studente lees soos volg: 

Watter rol het geloof in jou grootwordjare, voor jou universiteitslewe, gespeel? 

5.1. Datarapportering 

Twee studente het begin deur te sê dat geloof nog altyd deel was van hul lewe en dat 

hulle dit nie anders ken nie (sien S1 en S3). Vanuit die antwoorde van die studente 

blyk dit dat die stelling waar is vir die meerderheid van die studente met wie daar 

onderhoude gevoer is. 

5.1.1. Die rol van die studente se ouers 

Vyf studente het die vraag beantwoord deur te noem dat hul ouers baie gelowige 

mense is (sien S1, S2, S3, S4 en S9). Twee studente het spesifiek na hul maôs verwys 

en na die groot invloed wat hul maôs se geloof in hul lewe gespeel het en steeds speel 

(sien S7 en S11). S2 en S4 se paôs is beide predikante en beide het verduidelik watter 

groot rol dit in hul grootwordjare en in hul geloofsvorming gespeel het. S8 het 

grootgeword by sy grootouers en het vertel van die invloed wat sy grootouers se geloof 

op hom gehad het. 

Vier studente het verder ook genoem dat geloof Ǌ onderwerp is wat met groot 

gemak en gereeld in hul huise bespreek word (sien S2, S4, S7 en S11). S2 vertel dat 

sy ouers geloof by elke aspek van hul lewe betrek het. S4 sluit hierby aan wanneer sy 

vertel dat haar ouers haar geleer het dat sy alles vanuit Ǌ geloofsperspektief moet 

assesseer deur byvoorbeeld vir haarself die vraag te vra ñWhat would Jesus do?ò 

S7 vertel dat sy en haar ouers haar hoërskool gekies het op grond van die feit dat 

die skool steeds Christelike waardes en praktyke beoefen, soos byvoorbeeld om te 

open met Skriflesing. 

5.1.2. Die rol van die kerk 

Tesame met die rol wat hul ouers gespeel het, noem die studente ook die rol wat die 

kerk gespeel het. Sewe studente het verder verduidelik dat hulle as gesinne gereeld 

eredienste bygewoon het en meelewende lidmate was in hul tuisgemeentes (sien S1, 

S2, S3, S4, S7, S9 en S11). 

 S8 het verwys na die feit dat hy gedoop is toe hy klein was. 

5.1.3. Die rol van kategese 

Drie studente het genoem dat hulle as kinders gereeld kinderkerk bygewoon het (sien 

S1, S4 en S11). Vier studente het verwys na die kategese wat hulle deurgegaan het 

(sien S1, S4, S8 en S9) en drie van die studente het spesifiek ook verwys na hul 

belydenisjaar (sien S1, S8 en S9). Elke student het sy/haar katkisasie as genotvol en 

positief beleef. 

 S4 vertel dat sy self ook as hoërskoolleerling baie betrokke was in die kerk en 

leierskaprolle vertolk het in byeenkomste van die VCSV. 

 S1 vertel dat haar kategese ñalles deel gevorm [het] van wie ek is en hoe ek na 

die lewe kyk.ò S9 vertel dat hy tydens sy katkisasie baie van sy eie ñpersoonlike 

filosofie± daar gegrondò het. S8 getuig van die katkisasie tydens haar belydenisjaar: 

... dit [het] my baie meer insig gegee. Baie goed wat ek nie eintlik geweet het nie. Wat 

ek dan by geleer het é Dit was nog altyd vir my soos Ǌ rigtingwyser. 

S9 

S1 en S8 vertel dat hul predikante vir hul mentors was tydens hulle tienerjare. S1 vertel 

dat predikante Ǌ groot invloed op haar lewe gehad het en dat sy met vrymoedigheid 

na hulle kon gaan wanneer sy vrae gehad het soos ñWaarom is daar iets soos geloof?ò 

of ñBestaan God regtig?ò 

5.1.4. Die wyse waarop geloof die studente gevorm het 

Drie studente het in antwoord op die vraag gesê dat hul geloof hulle gevorm het en 

steeds vorm. Van die studente sê dat hulle geloof hulle uitkyk op die lewe bepaal en 

vorm (sien S1, S2, S4 en S10). S1 vertel dat sy die lewe in swart en wit sien, maar dat 

sy nou ook probeer om die grys areas in die lewe raak te sien.  

S4 het gesê dat sy geloof sy gedrag bepaal en S10 vertel dat hy geleer het om ander 

mense te aanvaar en nie te veroordeel nie. 

S3 vertel dat haar geloof haar juis gehelp het om voor te berei vir universiteit. Sy sê 

haar goeie geloofsgrondslag keer dat sy nie ingesluk word deur die dinge wat vir haar 

in die wêreld daarbuite wag nie. 

5.1.5. Studente in wie se lewens geloof nie Ǌ groot rol gespeel het nie 

Twee studente vertel dat geloof deel was van hul grootwordjare, maar dat dit nie Ǌ rol 

in hul lewens gespeel het nie (sien S5 en S6). Beide studente het eers as studente 

besluit om verantwoordelikheid vir hul eie geloofslewe te aanvaar en sedertdien speel 

hul geloof Ǌ uiters belangrike en deurslaggewende rol in hul lewens. 

S6 vertel dat geloof slegs Ǌ ñkulturele rolò in sy grootwordjare gespeel het. Hulle het 

as gesin elke Sondag kerk toe gegaan, maar dit was nie vir hom Ǌ ñhartsaakò nie. Hy 

het geen verhouding met God gehad nie. Hy het onlangs eers die besluit geneem om 

verantwoordelikheid vir sy eie geloof te aanvaar. 

S5 het as Ǌ universiteitstudent homself weer opnuut tot God en sy geloof verbind. S6 

het grootgeword in die NGK en in die middel van 2021 oorgeskuif na die Christelike 

Vereniging van Suid-Afrika. Hy vertel van die rol wat sy geloof nou in sy lewe speel: 

... ek het deur Ǌ baie, baie groot verandering gegaan. Ek het ophou vloek. Ek het ophou 

lelik praat. Ek het ophou rook. Dit was die heel eerste stap wat ek as mens geneem het 

om meer vir die Here te lewe. 

S5 

As S5 nou terugdink aan die rol wat geloof in sy grootwordjare gespeel het, verduidelik 

hy dit soos volg: 

... ek het basies met Ǌ wanpersepsie grootgeword, kan ek maar so stel é want die 

wanpersepsie waarmee ek grootgeword het, is die feit dat, normale kerke sê, glo en jy 

sal gered word. En ek stry nie met dit nie. Dit is so. Maar, uhm, there contributes a lot 

more to the fact, dan as net glo, verstaan? 

S5 

S5 glo nou dat hy nie deur geloof alleen gered kan word nie, maar dat hy ook eendag 

voor God, die Regter, gaan moet verantwoording doen. 

5.2. Skematiese voorstelling en beskrywing van die onderlinge verbande 

 

Figuur 6 

Soos gesien in die voorafgaande skematiese voorstelling van die data is daar vyf 

kernkonsepte wat na vore gekom het vanuit die studente se antwoorde. Die konsepte 

kan in drie groepe gegroepeer word: (1) primêre faktore wat Ǌ rol gespeel het in die 

studente se geloofsvorming tydens hul grootwordjare; (2) die wyse waarop geloof 

studente gevorm het; en (3) studente in wie se grootwordjare geloof nie Ǌ groot rol 

gespeel het nie. 

 Die drie primêre faktore wat Ǌ rol gespeel het in die vorming van die studente 

se geloof tydens hul kinderjare en adolessensie is eerstens hul ouers en tweedens die 

kerk, waarvan kategese Ǌ groot deel was en ook Ǌ rol gespeel het. Die studente se 

geloof is ook gevorm as deel van Ǌ geloofsgemeenskap tydens hul grootwordjare. 

Twee van die studente het ook genoem dat hul leraars in hul tienerjare vir hulle Ǌ 

mentor was. 

Daar is voorts Ǌ verband tussen die rol van die ouers en die rol van die kerk. 

Die kerk het Ǌ rol gespeel omdat die ouers self ook meelewende lidmate was en as 

gesin gereeld eredienste bygewoon het. Vanuit die studente se antwoorde blyk dit dat 

die rol wat hul ouers gespeel het meer invloedryk was as die rol van die kerk. 

 Vanuit die data is daar twee algemene wyses waarop geloof die studente 

gevorm het. Die eerste is dat dit die studente se lewensbeskouing gevorm en bepaal 

het en tweedens bepaal hul geloof hul gedrag. 

 Die twee studente in wie se grootwordjare geloof nie Ǌ groot rol gespeel het 

nie, het die volgende gemeen; eerstens het hulle in gelowige ouerhuise grootgeword, 

maar daar is nie erns met geloof gemaak nie. Tweedens het beide as studente die 

besluit geneem om verantwoordelikheid vir hul geloof te aanvaar en erns met hul 

geloof te maak. Derdens is hulle die enigste twee studente uit die 11 wat die meeste 

klem gelê het op gedrag en moraliteit en die wyse waarop geloof ons gedrag en 

moraliteit moet beïnvloed en bepaal. 

5.3. Resultate en bevindinge 

Soos bevind in die kwantitatiewe navorsing, bevestig nege van die 11 studente ook 

dat hulle getroue lidmate is van die denominasie waarin hulle grootgeword het. 



132 

In die kwantitatiewe navorsing is bevind dat die studente wat deelgeneem het aan 

die studie ook getroue, meelewende lidmate van hul studentegemeentes is. Die data 

verkry uit die kwalitatiewe navorsing toon dat die studente wat in Ǌ ouerhuis 

grootgeword het waar erns met geloof en kerkdeelname gemaak is, volg in die 

voorbeeld wat aan hulle geleer is. 

Die data beklemtoon die belang en die rol van die ouers in die vorming van kinders 

en adolessente se geloof. 

6. DIE PERSOONLIKE BEHOEFTES VAN UNIVERSITEITSTUDENTE 

Die vierde gespreksvraag aan die studente lees soos volg: 

Wat is jou grootste behoefte/s waarin jou studentegemeente kan voorsien? 

6.1. Datarapportering 

6.1.1. Gemeenskap van gelowiges 

Agt van die 11 studente het in antwoord op die vraag hoofsaaklik verwys na hul 

behoefte aan Ǌ gemeenskap van gelowiges (sien S1, S2, S3, S4, S7, S8, S9 en S11). 

Vyf van die studente het verduidelik dat gemeenskap vir hulle Ǌ groep mense 

is waarvan hulle deel kan wees (S2), met wie hulle kan praat en gesels (S2, S3 en 

S4), kan praat oor die week, oor slegte dinge wat gebeur het (S3), waar hulle in die 

gesprekke nuwe perspektiewe kan deel (S3), bemoedig kan word deur te hoor wat 

God in ander se lewe doen (S11), saam geestelik kan groei (S5) en mekaar 

verantwoordbaar kan hou (S6). 

Ek is in Ǌ selgroep en dit is vir my verskriklik lekker en dis Ǌ verskriklike spesiale plek 

waar mens rêrig kan, kan deel in ander mense se lewens en ook met Ǌ geloofinslag. 

Want jy kan nie altyd met enige random persoon waarmee jy praat en sê, o jy weet, dit 

gaan sleg met my maar ek weet God gaan hierdie laat uitwerk, of God het vir my hierdie 

belofte gegee. Maar by Ǌ selgroep kan ek dit doen en niemand dink ek is weird of mal 

of probeer hulle bekeer en word offended nie. 

S11 

Twee studente het genoem dat dit vir hulle lekker is om deel van Ǌ gemeenskap 

te wees van mense wat in dieselfde lewensfase is (sien S1 en S11). S8 sluit aan by 

die twee studente, maar noem verder ook dat hy die behoefte het om sy hele 

gemeente te leer ken ï ook die ouer lidmate. 

Drie studente het genoem dat sodanige gemeenskap vir hulle belangrik is 

omdat hulle vêr van hul ouerhuise is (sien S3, S4 en S9). 

... om die ondersteuning en Ǌ familie te gee, want obviously, ek is nie by my familie nie 

é en baie keer, dit kan alleen raak é Die kerk is daar vir Ǌ ondersteuningsisteem en 

om my te help. 

S9 

Twee studente noem ook dat dit vir hulle belangrik is om deel van sodanige 

gemeenskap te wees, want dit laat hulle veilig voel in die vreemde nuwe 

universiteitskonteks (S3 en S7). 

... die regte community, dat jy jouself nie in situasies kry waar jy nie moet wees nie. 

S3 

Vyf studente het gesê dat dit vir hulle belangrik is om deel van Ǌ gemeenskap te wees 

en vriende te hê wat ook Christengelowiges is: ñǊ plek om met medegelowiges te wees 

veral medegelowiges wat glo wat jy glo.ò (S8) en wat ñdieselfde kyk na dinge in die 

leweò (S3) (sien ook S1, S4, en S7). 

... om te kan praat met mense in Ǌ konteks é oor geloof en oor daai tipe goed, maar 

met mense wie jy weet sekere basiese aannames deel met jou, is Ǌ verskriklike voorreg 

eintlik vir jou om te kan hê. Want é daarôs al baie keer in die lewe wat ek é of baie keer 

al vroeër gewees wat ek met iemand sal stry oor soos in hoe moet mens lewe é en dan 

op die ou einde van die dag dan é jy werk dit af tot op Ǌ punt en dan op Ǌ punt kom jy 

agter o, maar daarôs sekere basiese é basiese aannames wat ons het en deel. Daarôs 

Ǌ sekere é dis é soos Ǌ bitter vrug is ek praat van sulke dinge soos ek glo dat dit Ǌ 

gelowige se verantwoordelikheid is om te lewe vir sy medemens, of vir haar medemens 

ook, daarsô [sic] is mense wat nie dit glo nie, wat é mense wat dalk in ander 

denominasies behoort en hulle self as Christene beskou maar wat nie é maar wat half 

aan Ǌ individualistiese wêreldbeeld behoort. 

S8 

6.1.2. Eredienste 

S1 vertel dat Sondae se eredienste vir haar Ǌ ruimte skep waar sy tot rus kan kom en 

haarself kan oriënteer vir die week wat voorlê: 

... [Dit is Ǌ] Plek waarnatoe jy kan terug gaan as jy Ǌ besige of moeilike week gehad het. 

Eintlik net half weer geground kan word. Jouself in die worship inleef en iets dieper voel. 

Kerk, die plek waar jy jouself net weekliks weer kan centre. 

S1 

Twee studente het genoem dat hulle waardering het vir die prediking tydens Ǌ 

erediens en, spesifiek, die ñWoordbedieningò (sien S8 en S10). 

... wat ek baie leer by die gemeentes is ook die les na elke verhaal. Soos ooré Ek het 

Ǌ paar weke terug het ons Ǌ preek gehad van jou identiteit oor hoe God gesê het jy moet 

jou identiteit aanvaar en nie net van dit probeer wegbly of van dit wegkruip nie, want hy 

het self vir jou Ǌ identiteit gegee sodat jy jou eie identiteit kan uitleef. So dit het ook vir 

my Ǌ baie groot impak vir my gemaak toe ek myself probeer vind het Ǌ paar jaar terug, 

want ek het so bietjie van Ǌ afdwaling gehad é Maar dit het vir my definitief laat besef, 

hoor hier, jy het Ǌ doel in die lewe. So, dit het my baie gehelp om meer positief en oop 

te dink oor situasies. 

S10 

6.1.3. Aktuele gesprekke en leiding 

Drie studente het gesê dat hulle graag leiding van die kerk sal wil ontvang oor hoe 

hulle moet leef en hoe om moeilike situasies waarmee hulle gekonfronteer word, te 

hanteer (sien S1, S5 en S9). 

S5 sê dat hy graag riglyne van die kerk wil hê: 

... ek wil boodskappe hê van die kerk af en ek wil, hoe kan ek dit stel, ek wil groei. Ek 

wil groei in my geloof. Ek wil nader aan die Here leef é Ek wil die boodskap in so mate 

hê, dat ek weet wat om te doen, wat ek moet verander. Wat ek kan gebruik om te kan 

toepas. Om in my lewe te kan floreer é 

S5 

S1 sê dat sy graag oor kwessies sal wil gesels en dat sy graag leiding wil hê: 

... Ek dink party onderwerpe wat maar taboe is in die kerk soos seks voor die huwelik 

en goeters wat nogals aktueel is vir student, is iets wat ek dink ons van wegskroom [sic] 

en as iemand wat grootgeword het met die idee daté Ja, mens moenie seks voor die 

huwelik h° nie. Is dit iets wat ek wensé Ek voel daarôs Ǌ leemte wat verhoudings 

aanbetref. Mens praat maar, mens weet maar alle student het verhoudings, maar ek 

voel daarôs Ǌ leemte wat dit aanbetref. 

S1 

S9 maak die volgende voorstel: 

... Ek sal wel Ǌ voorstel wou maak, dat hulle meer daarop fokus om nie te wag tot iemand 

kom vra oor dit nie maar meer soos inligtingsessies amper te gee, in die sin dat baie 

keer é Ek weet baie van ons word gekonfronteer met goed wat ons nie noodwendig 

weet hoe om te hanteer nie en dan moet iemand nou eers gaan vra. Jy weet, sê nou 

maar, ek word gekonfronteer met hierdie situasie, ekôs nie die enigste een nie. So as 

hulle Ǌ inligtingsessie daaroor kan hê, dan sal dit nice wees, want dan hoef die ander 

mense nie ook te kom vra nie. 

S9 

6.2. Skematiese voorstelling en beskrywing van die onderlinge verbande 

 

Figuur 7 



137 

Uit die data het drie behoeftes na vore gekom, naamlik die behoefte aan (1) 

gemeenskap van gelowiges; (2) eredienste; en (3) aktuele gesprekke. Die behoeftes 

wat verband hou met die erediens is elk spesifiek tot Ǌ student. Dit is dus nie algemene 

behoeftes nie. Die behoefte aan Ǌ gemeenskap van gelowiges en aktuele gesprekke 

en leiding is algemene behoeftes. Die behoefte aan Ǌ gemeenskap van gelowiges is 

meer algemeen as die behoefte aan aktuele gesprekke en leiding. 

 Die behoefte aan Ǌ gemeenskap van gelowiges kan verdeel word in Ǌ primêre 

behoefte en sekondêre behoeftes. Die primêre behoefte is om in gemeenskap met 

medegelowiges geestelik saam te groei. Vanuit die data is daar behoeftes wat deel 

uitmaak van en insig gee in die studente se begrip van wat dit beteken om saam in Ǌ 

gemeenskap geestelik te groei. Die behoeftes is om perspektiewe met mekaar te deel 

en te leer uit ander se perspektiewe, gesprekke te voer, bemoedig te word en mekaar 

verantwoordbaar te hou. Elkeen van die behoeftes kan as Ǌ sekondêre behoefte 

geklassifiseer word. Verdere sekondêre behoeftes sluit in dat die gemeenskap 

bestaan uit mense wat in dieselfde lewensfase is. Kontrasterend hiermee is ook die 

behoefte van Ǌ ander student om deel te wees van Ǌ gemeenskap met mense wat in 

ander fases van hul lewe is. Die data toon te min oor hierdie kontras om Ǌ beslissende 

uitspraak oor die behoeftes van die studente hieroor te maak. Die behoefte aan Ǌ 

veilige ruimte waar die studente kan tuiskom in die nuwe vreemde konteks van die 

universiteit. 

 

Figuur 8 

 Die primêre behoefte aan aktuele gesprekke en leiding en die behoefte aan 

leiding sluit in die behoefte aan leiding oor uitdagende situasies waarmee die studente 

gekonfronteer word, moraliteit, verhoudings en temas wat dikwels vermy word. Elkeen 

van die behoeftes kan as Ǌ sekondêre behoefte beskou word tesame met die behoefte 

om te groei in geloof. 

 

Figuur 9 

 Die behoefte om te groei in geloof is sekondêr tot elkeen van die primêre 

behoeftes. Die navorser beskou die behoefte om geestelik te groei as motivering vir 

van die studente vir die twee primêre behoeftes om deel te word van Ǌ gemeenskap 

van gelowiges en om mentorskap op te soek. 

6.3. Resultate en bevindinge 

Die behoefte aan geloofsvorming is ingebed in die studente se verwoording van hul 

behoeftes aan Ǌ gemeenskap van gelowiges en aan aktuele gesprekke en leiding. 

Vanuit die data plaas die navorser die behoeftes van die studente in die volgende 

volgorde van belang: die behoefte aan geloofsvorming, die behoefte aan Ǌ 

gemeenskap van gelowiges en die behoefte aan mentorskap. 

Die behoeftes en verdeling van die behoeftes in primêre en sekondêre behoeftes 

sal verder in afdeling 7.3 saam met die bevindinge en resultate van die vyfde 

gespreksvraag bespreek word. 

7. DIE BEHOEFTES VAN DIE STUDENTE SE MEDESTUDENTE 

Die vyfde gespreksvraag aan die studente lees soos volg: 

Met jou kennis van medestudente van jou ouderdom: Wat is hierdie groep se 

grootste behoeftes waarin studentegemeentes kan voorsien? 

7.1. Datarapportering 

7.1.1. Die behoefte aan Ǌ gemeenskap van gelowiges 

Nege van die 11 studente het gesê dat hulle dink hul medestudente het die behoefte 

aan Ǌ gemeenskap van gelowiges waar hulle kan behoort (sien S1, S2, S3, S4, S7, 

S8, S9 en S10). Die studente het verduidelik dat Ǌ gemeenskap van gelowiges Ǌ 

veilige ruimte (S1 en S4) moet wees waar studente welkom voel (sien S4, S7 en S9), 

waar hulle aanvaar sal word net soos hulle is (sien S3, S4 en S10) en waar studente 

nuwe mense kan leer ken en kan saamkuier, veral ná die Covid-19-inperkings (sien 

S1, S3 en S10). 

Vier studente dink ook dit is vir hul medestudente belangrik dat die gemeenskap uit 

mede-Christengelowiges moet bestaan (sien S4, S8, S10 en S11). Die rede hiervoor 

is dat hul vriendskappe met medegelowiges wil bou (S4 en S10), sodat 

medegelowiges kan saamkuier en mekaar kan ondersteun (S8) en dat hulle Ǌ veilige 

ruimte kan hê waar hulle hul geloof kan uitleef sonder enige ongemak (S10). 

S8 voeg by dat daar ook in die materiële behoeftes in die gemeente ook voorsien moet 

word: 

... ons leef in Ǌ vreeslik geïsoleerde tyd, nie net nou oor die pandemie van die laaste 

paar jaar nie, ek dink daarôs Ǌ é in Ǌ kulturele sin, is daar baie klem op selfstandig wees 

en op jou eie wees en vir jouself omsien al daai tipe goed ï dat die é dat daai 

gemeenskapsnood wat elke mens eintlik maar het, uhm é soos nie vervul word nie. En 

ek voel daarôs baie mense se probleme kom van daai af ï van nie in Ǌ gemeenskap 

wees nie, van op hulle eie wees sonder é sonder deel-wees ï en ek dink bloot daai 

deel-wees aan iets is alreeds Ǌ behoefte wat vervul é moet vervul word rondom ons 

actual fisiese uitreik na uh é studente of jong mense wat dalk uhm é emosionele nood 

het of finansiële nood 

S8 

7.1.2. Mentorskap en geestelike leiding 

Twee van die studente het in antwoord op die vraag gesê dat hulle dink hul 

medestudente het mentorskap nodig (sien S6 en S8). 

S6 verduidelik dat hy glo dat daar objektiewe morele waarhede is en dat daar nie Ǌ 

objektiewe reg en verkeerd kan wees as daar nie Ǌ objektiewe morele standaard is 

nie. Die enigste manier hoe dit kan wees, is as daar Ǌ objektiewe morele gewer is en 

dit is God. Anders besluit elkeen vir homself. S6 vertel dat hy sien hoe studente wat 

nie gehoor gee aan en lewe volgens hierdie waarhede nie ongelukkig is en dat 

diegene wat dit wel doen, gelukkig is. 

S8 verduidelik die rede waarom hy so dink soos volg: 

... ek dink in vandag se lewe en se omgewing is daar redelik jong mense wat Ǌ tekort 

het aan enige soort mentorskap é daarôs soveel verskillende w°reldsbeskouings, daarôs 

soveel verskillende soos idees waarmee mense rondloop en een ding wat Ǌ gemeente 

in staat is om te doen vir die jong mense in die gemeente is om leiding te gee in die soos 

é godsdiens en geloofsaspekte é om plek te gee vir jong gelowiges om ouer gelowiges 

é om van hulle af te leer é en ook om van mekaar af te leer. 

S8 

S11 verduidelik dat sy dink die kerk moet studente opvoed en lei deur middel van 

suiwer Woordverkondiging: 

... die kerk moet ook Ǌ suiwer woordverkondiging doen want, mense kom uit verskillende 

agtergronde uit en party mense het baie weird opinies oor die Bybel en sulke goeters. 

So dat dit mooi uitgespel kan word en party mense ook, hulle kom é As studente kom 

hulle kerk toe maar hulle het nie toe hulle klein was baie van die Bybel geleer of so iets 

nie en dit is ook dink ek goed dat mens dit kan é Soos, sekere key points kan hê oor 

wat is geloof en wat is belangrik wat ons glo, sodat hulle dit kan leer. 

   S11 

S5 sê hy dink nie daar is veel wat die kerk kan doen nie. Hy is van mening dat die 

besluit om te verander eers deur die student self gemaak moet word: 

Ekôs eintlik bekommerd oor hulle. Vir die blote feit dat baie van hulle s°, nee jissie, ek 

glo in die Here en ek glo dat dit en dit en dit. Man, twee minute later as hy met Ǌ ander 

tjommie praat, dan laster hy links, regs, voor, elke tweede sin. En, ek glo nie daarôs r°rig 

iets wat Ǌ kerk kan doen om, hoe kan ek dit stel é Om hulle é Wat Ǌ kerk vir hulle kan 

voorsien om hulle beter te maak nie. So, dit sal eers van Ǌ keuse van hulle kant af moet 

kom. Dit sal eers Ǌ besluit, Ǌ verandering van hulle kant af moet kom, om te wil verander. 

Om te kan wil kerk toe gaan. En dan sal hulle self eers weet wat hulle kort. Wat hulle 

needs is. Wat hulle graag wil hê Ǌ kerk vir hulle moet voorsien. 

S5 

7.1.3. Pastorale sorg en pastorale gesprekke 

S1 vertel dat sy dink dat daar Ǌ groter bewustheid en beweging moet wees vir studente 

om geestelik gesond te wees. As iemand wat self met depressie sukkel, dink sy daar 

moet ruimte geskep word vir studente om te kan praat: 

Ek dink dit is Ǌ plek waar jy na toe kan gaan met vrae en baie van my vriende en ek 

inkluis het al met dominee é spesifiek individuele gesprekke ook kon hê oor 

kindertrauma wat mens nooit oor praat nie. So ek dink daarôs definitief Ǌ behoefte é 

Dalk Ǌ groter behoefte vir meer, amper berading, of net iemand om mee te kan praat en 

te kan oopmaak. Ek dink mens é Mens krop nogals baie op. En wanneer jy kom op die 

fase wanneer jy half begin dink aan jou eendag en jou gesin, dan is dit tyd om bietjie 

met daai goeters te deal. 

 S1 



142 

7.2. Skematiese voorstelling en beskrywing van die onderlinge verbande 

 

Figuur 10 

Vanuit die data is die volgende drie behoeftes geïdentifiseer: (1) behoefte aan Ǌ 

gemeenskap van gelowiges; (2) behoefte aan mentorskap en geestelike leiding; (3) 

behoefte aan pastorale sorg en gesprekke. Die behoefte aan pastorale sorg is slegs 

deur een student geopper en is dus nie Ǌ algemene behoefte nie. Die ander twee 

behoeftes kan weer verdeel word in Ǌ primêre behoefte en sekondêre behoeftes. 

Die behoefte aan Ǌ gemeenskap van gelowiges is primêr die behoefte aan Ǌ veilige 

ruimte. Die behoefte aan Ǌ gemeenskap wat Ǌ veilige ruimte bied, is verder omskryf 

deur die behoeftes om welkom te voel, aanvaar te word net soos jy is, ander 

Christengelowiges te ontmoet en Ǌ gemeenskap waar die individu kan behoort. 

Verdere sekondêre behoeftes sluit in dat die gemeenskap uit medegelowiges moet 

bestaan en dat die gemeenskap Ǌ veilige ruimte bied waar individue hulle geloof kan 

uitleef. 

 

Figuur 11 

Die behoefte aan mentorskap en geestelike leiding is primêr die behoefte om te leer. 

Die studente is van mening dat hul medestudente die behoefte het om geleer te word 

en dat hulle geleer moet word. Die behoefte aan lering kan verder verdeel word as die 

behoefte om te leer van mekaar, te leer by ouer gelowiges en te leer by wyse van 

Woordverkondiging. Daar is ook Ǌ sekondêre behoefte aan leiding in Ǌ konteks met 

soveel verskillende wêreldbeskouings en idees sowel as Ǌ behoefte aan morele 

leiding. 

Figuur 12 

7.3. Resultate en bevindinge 

Die verskil tussen die studente se persoonlike behoeftes en behoeftes van 

medestudente word in Tabel 7 uitgebeeld: 

Persoonlike behoeftes van student Behoeftes van medestudente 

DIE BEHOEFTE AAN √N GEMEENSKAP VAN GELOWIGES 

Medegelowiges wat geestelik saamgroei Veilige ruimte 

Geestelik te groei Welkom voel 

Perspektiewe deel Aanvaar word net soos jy is 

Gesprekke voer Ander Christengelowiges ontmoet 

Bemoedig word Behoort 

Mekaar verantwoordbaar hou Veilige ruimte waar geloof kan uitleef 

Gemeenskap wat bestaan uit mense in 

dieselfde lewensfase en ook uit mense wat in 

ander lewensfases is 

 

Veilige ruimte in onbekende konteks  

AKTUELE GESPREKKE EN LEIDING MENTORSKAP EN GEESTELIKE LEIDING 

Leiding Leer 

Leiding in uitdagende situasies Leer van mekaar 

Leiding oor moraliteit Leer by ouer gelowiges 

Leiding oor verhoudings Leer deur Woordverkondiging 

Leiding oor taboetemas 
Leiding in konteks met verskillende 

wêreldbeskouinge en idees 

Groei in geloof Morele leiding 

Tabel 7 

Daar is opmerklike verskille tussen die studente se persoonlike behoeftes en wat hulle 

dink die behoeftes van hul medestudente is. 

Oor die verskil tussen die behoeftes aan Ǌ gemeenskap van gelowiges maak 

die navorser die volgende twee bevindinge. Vanuit die studente se antwoorde kom die 

navorser tot die gevolgtrekking dat die behoeftes wat verwoord word as die behoeftes 

van die medestudente ook die behoeftes van die studente is met wie die onderhoude 

gevoer is. Ǌ Moontlike verklaring waarom die studente dit nie noem as hul eie 

behoeftes nie, is omdat hulle ervaar dat hul studentegemeente reeds in die behoeftes 

voorsien. 

Die noemenswaardige verskil tussen die behoeftes aan mentorskap is die 

studente se behoeftes aan leiding en hul bewoording van hul medestudente se 

behoeftes aan lering. Vanuit die studente se antwoorde maak die navorser die 

afleiding dat van die studente van mening is dat hul medestudente onder wanindrukke 

en verkeerde geloofsoortuigings en sieninge beskik en gevolglik reg geleer moet word. 

Die studente is dan verder van mening dat hulself oor die regte leringe beskik en slegs 

verdere leiding benodig in die uitleef daarvan. 

Vir die doeleindes van die res van die studie gaan die navorser die data oor die 

behoeftes aan Ǌ gemeenskap van gelowiges en die behoefte aan mentorskap 

saamvoeg in twee stelle behoeftes. 

Figuur 13 

 

Figuur 14 

8. DIE IMPAK VAN DIE STUDENTE SE ERVARINGE OP UNIVERSITEIT OP HUL 

GELOOF 

Die sesde gespreksvraag aan die studente lees soos volg: 

 Watter impak het jou ervaringe op universiteit op jou geloof gehad? 

8.1. Datarapportering 

8.1.1. Die invloed van die Covid-19-pandemie 

Drie studente het begin deur te sê watter inpak die Covid-19-pandemie op hul 

universiteitservaring gehad het (sien S1, S4 en S8). S1 en S8 vertel dat hulle Ǌ 

ñbeskermde weergawe van universiteitò (S1) gehad het, omdat hulle die eerste twee 

jaar van hul studie hoofsaaklik van die huis af studeer het. S4 vertel dat dit vir haar Ǌ 

groot aanpassing was om van hoërskool na universiteit te gaan, en toe ná die 

verslapping van die Covidregulasies, haar studie op die kampus voor te sit. Sy sê dat 

dit depressie en angs in haar veroorsaak het. S4 vertel: 

Ek het verlede jaar redelik gesukkel met angstigheid en depressie en so. En ek dink dit 

het my geloof in God net sterker gemaak, want alhoewel daar hierdie klomp wêreldse 

dinge was wat aangegaan het in my en om my, kon ek nog steeds eenhonderd persent 

vasklou aan God en Hyôt my op die ou einde van die dag regtig daar uitgehelp en vir my 

eintlik kom wys waarom ek deur daai goedjies moes gaan en so verskriklike slegte jaar 

verlede jaar moes hê é Daar was Ǌ verskriklike groot aanpassing wat ek moes maak 

van skool na universiteit en na Covid na universiteit na al die dinge. So daar was, soos 

ek sê, Ǌ klomp wêreldse dinge wat aangegaan het. Maar op die ou einde van die dag 

het dit my positief laat draai ï nie dat ek rêrig weggedraai het van God af nie, maar net 

nog meer standvastigheid gegee in my geloof dat God regtig daar is en Hy sorg en daar 

gebeur slegte dinge maar God gee vir jou die moed en die krag om daar uit te kom. 

Universiteit op sigself want dit het tot Ǌ groot mate bygedra tot wat in my lewe 

aangegaan het, het definitief Ǌ positiewe impak op my geloofslewe gehad omdat dit sleg 

was. 

S4 

S7 sluit aan by S4 deur te vertel dat haar ervaring van universiteit haar laat besef het 

hoeveel sy God nodig het omdat sy amper op haar eie is. 

8.1.2. Blootstelling aan verskeie mense, sieninge en kerklike denominasies 

Vier van die studente het gesê dat blootstelling aan die verskillende mense en hul 

verskillende sieninge en maniere van dink, wat aan hulle onbekend was, vir hulle Ǌ 

skok was (S1, S8, S9 en S11). 

S9 verduidelik dat die blootstelling tot gevolg gehad het dat sy: 

Baie van die goed waaroor ek my hele lewe seker was en heeltemal oor vasgestaan 

het, het Universiteit my laat sê, maar waarom? Of, is dit regtig die waarheid? 

S9 

S9 het beleef dat die blootstelling haar getoets, maar ook haar geloof versterk het. 

S11 verduidelik dat die blootstelling: 

... dit het ook nogals vir my gemaak dat dit belangrik is om te weet wat ek glo en ek moet 

verduidelik waarom ek dit glo, want as jy nie dit weet nie, hoe kan jy vir iemand anders 

sê, maar wat hulle glo is verkeerd. 

S11 

S11 vertel verder dat die blootstelling nie Ǌ impak op haar geloof gehad het nie, maar 

wel op haar wêreldbeskouing. Sy het besef dat daar baie ander mense is wat nie soos 

sy glo nie. 

Twee studente sluit hierby aan wanneer hulle vertel van hulle blootstelling aan 

verskillende denominasies (sien S3 en S8). 

S3 vertel: ñEk was al bietjie getoets é daarso [is] baie kerkopsies é wat jou bietjie 

laat jou wonder of jy nog in die regte kerk is en of dit is waar jy behoort, want die kerk 

sê dit en daai kerk sê dat éò. Sy vertel dat sy gevolglik die eredienste van verskeie 

denominasies bygewoon het, maar dat sy tuisgekom het in haar studentegemeente 

waar sy aanvanklik aangesluit het. 

S8 sê dat die blootstelling aan verskillende kerke, veral aan charismatiese kerke, en 

die wyse waarop hulle sieninge en geloofsoortuigings syne kontrasteer, hom laat 

nadink het oor dit wat hy glo. Hy het van sy geloofoortuigings verfyn, verander hoe hy 

dink oor sekere goed en van sy ander geloofsoortuigings is versterk. 

S2 vertel dat die blootstelling aan verskillende mense en opinies nie Ǌ impak op hom 

gehad het nie omdat hy klaar gevestig en gemaklik was in sy denominasie. 

8.1.3. Die vryheid en onafhanklikheid van universiteitslewe 

S7 en S10 het vertel dat hulle as universiteitstudente besef het dat hulle self 

verantwoordelikheid moet aanvaar vir hulle geloofslewens. Vir S7 was dit moeilik om 

van haar tuisgemeente, waar daar die roetine was van hulle wat as Ǌ gesin eredienste 

bygewoon het en ná die erediens hulle kategese bygewoon het, te gaan na die 

studentegemeente, waar sy nou self kan besluit of sy kerk toe wil gaan of nie. S7 en 

S10 sê ook albei dat hulle nou besef het dat hulle self moet Bybelstudie doen en tyd 

daarvoor moet inruim in hul dag. 

S5 vertel van betekenisvolle ervaringe as Ǌ universiteitstudent: 

... my hele eerste jaar en bietjie van my tweede jaar het ek vir die wêreld gelewe. Ek het 

baie meer misleidende goete gedoen é Ek het baie lelik geword. Ek het baie gesoek 

na aanvaarding en baie gesoek na mense é In my eerste jaar het ek vier van die vyf 

aande gaan kuier é universiteit is jou eerste stap as volwasse mens. So, alles wat jy 

hierso doen. Alles wat jy hierso ervaar, vorm jou tot die volwasse persoon wat jy eendag 

gaan word of reeds is. So, dit is Ǌ baie é Jy begin baie onafhanklik word. So, die rede 

waarom ek dit vir jou noem is omdat jy onafhanklik word dan voel jy oukei, jis, nouôs ek 

vry en nou kan jy maak net wat jy wil. So, jy vergeet eintlik van jou jare wat jou gevorm 

het as kind. So, jy dwaal van die pad af wat jou, gevorm het, kan mens maar sê. Jy 

vergeet so bietjie dat jy é Hoor hier eintlik is ek é Maak ek nou verkeerd. Eintlik is ek 

nou nie heeltemal reg nie. En dit is alles met universiteit te doen vir my. 

S5 

8.2. Skematiese voorstelling en beskrywing van die onderlinge verbande 

 

Figuur 15 

Vanuit die data is daar drie algemene ervaringe wat Ǌ impak op die studente se geloof 

gemaak het, naamlik (1) Covid-19; (2) blootstelling; en (3) vryheid en onafhanklikheid 

van universiteitslewe. 

Die Covid-19-pandemie het Ǌ groot invloed op die studente se ervaring gehad. 

Hoofsaaklik omdat die studente vanweë die inperkings vir die eerste twee jaar van hul 

studie nie studentelewe op die universiteitskampus kon beleef nie. 

Die blootstelling wat die studente wel beleef het in die beperkte tyd wat hulle op 

kampus was, het Ǌ groot impak op hul geloof gehad. Die studente het die blootstelling 

gespesifiseer as blootstelling aan verskillende mense, verskillende sieninge en 

denkwyses, verskillende denominasies en geloofsoortuigings en aan die onbekende. 

Die blootstelling het Ǌ impak op die studente se geloof gehad. Van die studente het 

beleef dat hul geloof getoets word omdat die blootstelling hulle hul geloofsoortuigings 

laat bevraagteken. Die studente het ook beleef dat die blootstelling hul geloof versterk. 

Laastens het die vryheid en onafhanklikheid van die lewe as student Ǌ impak op die 

studente se geloof gehad. Die mees algemene impak was dat die studente besef het 

dat hulle self verantwoordelikheid vir hul geloofslewe moet aanvaar en selfdissipline 

moet toepas. 

8.3. Resultate en bevindinge 

Die meerderheid van die studente se ervaringe op universiteit het Ǌ impak op hul 

geloof gehad. Die studente beleef hierdie impak op hul geloof as Ǌ negatiewe impak. 

Die navorser maak die afleiding dat die studente se ervaringe en die blootstelling ook 

Ǌ aanleidende faktor is in die studente se behoefte aan mentorskap. 

9. MULTIKULTURELE STUDENTEGEMEENTES 

Die sewende gespreksvraag aan die studente lees soos volg: 

Dink jy dit is nodig dat studentegemeentes multikulturele gemeentes moet 

wees? Ja of nee? Waarom sê jy so? 

9.1. Datarapportering 

Nege van die 11 studente was ten gunste van die idee van multikulturele bediening. 

S5 en S6 was nie gekant teen multikulturele bediening nie, maar dink nie Ǌ 

studentegemeente hoef noodwendig Ǌ multikulturele gemeente te wees nie. 

9.1.1. Motiverings vir Ǌ multikulturele studentegemeente 

S1 en S8 het hul antwoorde op die vraag begin deur erkenning te gee dat ons in Ǌ 

multikulturele land en wêreld leef. 

... ek dink dit is gevaarlik om Ǌ gemeente te wil afsluit veral in Ǌ konteks waar ons in Ǌ 

multikulturele land woon. Dis nie é dis een ding as jy Ǌ Deenssprekende gemeente is 

in Denemarke waar almal dieselfde é dit is. Dis Ǌ ander ding om Ǌ Afrikaanse, soos Ǌ 

Afrikaanse meerderheid wit gemeente in Suid-Afrika te wees. 

S8 

S3, S4 en S11 vertel dat hulle ten gunste van Ǌ multikulturele gemeente is omdat dit 

nie saak maak wat die kulturele agtergrond van die studente is nie  ï as 

Christengelowiges is almal deel van dieselfde geloofsfamilie en daarom is almal 

welkom. 

Ek dink nie dat Christenskap net vir een kultuur bedoel is nie. Ek is Ǌ baie groot 

voorstander daarvan dat God skep alle mense. Hy skeer almal onder dieselfde kam en 

Hy het almal perfek gemaak en op die ou einde van die dag é God gee partykeer vir 

jou Ǌ keuse. Hy sê vir jou ek wil graag jou Pa wees, sal jy my kind wees? En jy moet die 

keuse maak, ja of nee. So of jy nou van Ǌ singende kultuur of Ǌ dansende kultuur of 

waar ook al. Ek wil nou nie enigsins enige vreemde name noem nie, maar ongeag van 

jou kultuur as jy daai keuse maak dat jy Ǌ Christen wil wees, is dit net so goed soos 

iemand anders van Ǌ ander kultuur wat daai selfde keuse gemaak het. So, ja ek is 

definitief Ǌ baie groot voorstander vir multikulturele geloofsgemeenskappe. 

S4 

... hoe ook al Ǌ mens dit wil regverdig of daaroor praat, dis nie hoe die gemeentes in die 

Nuwe Testament lyk nie. In Handelinge is die gemeentes multikultureel, multitalige é 

hulle gebruik Grieks as voertaal, maar almal se huistaal is eintlik Hebreeus of Latyn of 

Aramees of wat ook al é in die konteks van Handelinge en daai was die kulturele gaping 

eintlik é groter gewees as wat ons vandag ervaar. Ek bedoel daar is verskillende kulture 

in Suid Afrika maar é mens lewe ook vandag in Ǌ moderne tyd waar daar Ǌ tipe van Ǌ 

kulturele é eenheid is, selfs tussen mense van verskillende groepe é as gevolg van 

media en daai tipe goed, wat nie die geval was in Handelinge nie. Soos ek bedoel, daarôs 

Ǌ baie, massiewe groot gaping tussen die Hebreër en Ǌ Griekse wêreldbeskouing é dis 

Ǌ massiewe verskil tussen hoe hulle die wêreld beskou het é selfs hulle metafisiese 

beskouing van hoe hierdie wêreld operate é groter as wat ons vandag ervaar é Ek 

bedoel vandag ook is mens meer gewoond aan ander kulture é as jy nou Ǌ Jood in 

Damaskus was het jy nou nie dieselfde blootstelling gehad aan ander wêreldbeskouings 

as wat iemand in vandag se lewe in Suid Afrika het nie é so die vraag is dan, watse 

verskoning het ons dan eintlik nou dat ons dat wil ons gaan segregeer volgens ons 

kultuurgroepe é wanneer die vroeë Christene blykbaar nie enige besondere probleem 

gehad het daarmee nie, inteendeel dat hulle Ǌ punt daarvan gemaak het partykeer é jy 

lees baie van gemengde gemeentes van gelowiges in gemengde verhoudings é waar 

jy Ǌ vrou of Ǌ man het in Ǌ verhouding met iemand wat nie Ǌ Christen is nie é ek dink 

hulle was in baie meer ongemaklike posisies as wat ons kan ervaar é ek vermoed, 

meeste Afrikaanssprekende gelowiges baie ongemaklik maak as jy nou sê okay ons 

gaan nou saamsmelt met Ǌ Tswanagemeente, en ons gaan nou die dienste in Engels 

hou en al daai goed. Dit sal Ǌ massiewe skok wees op die gemiddelde gemeentelid, 

maar soos é die punt wat ek probeer maak, is é daai skok sal nou nie so groot wees 

soos wat die vroeë Christene sou ervaar het nie en tog het hulle dit nog steeds gedoen 

het. Ek voel nog steeds soos dalk die antwoorde is nou nie noodwendig om dit te gaan 

doen wat ek sê nie, maar ek dink nie dis Ǌ maklike vraag om te antwoord nie en é ek 

dink daar is dalk op die minste Ǌ nood vir meer dialoog tussen die verskillende 

kultuurgroepe in die kerk, ek bedoel die sustergemeentes het almal swart gemeentes 

é Daar behoort dalk meer interaksie te wees tussen die verskillende groepe en minder 

é skeiding in daai opsig. Hoe Ǌ mens nou te werk sal gaan met so Ǌ proses om dit te 

probeer aanspreek, is Ǌ ander vraag en ek dink nie Ǌ maklike een om te antwoord nie 

é veral ten opsigte van nou maar nie op tone trap nie en sulke goed nie é ek dink 

enige kant toe sal gebeur. Maar ek dink dis Ǌ probleem wat sal aangespreek moet word 

as mens daai pad wil stap é ek dink dis Ǌ probleem. Ek weet nie wat die oplossing is 

nie. 

S8 

Drie studente verduidelik ook waarom Ǌ multikulturele bediening, na hul mening, 

voordelig sal wees (sien S1, S7 en S10). S1 en S10 verduidelik dat hulle dink dit sal 

goed wees om mense van soveel verskillende kulture, tale en agtergronde saam te 



154 

bring, want dan is daar ook verskeie uiteenlopende perspektiewe en kan Ǌ mens groei. 

S7 verduidelik dat sy dink Ǌ multikulturele gemeente kan om die volgende rede goed 

wees: 

... soos in my koshuis is daar multikulturele meisies en dit sal lekker wees om vir hulle 

te sê kom na my kerk toe, want dis vir my moeilik om te sê kom ons gaan na Ǌ kerk toe 

op waar ek nog nooit was, maar ek weet dit is Ǌ kerk waarby jy aanklank sal vind. So dit 

is é so dalk as dit by my eie kerk was dan sou ek meer gemaklik voel om mense van 

ander kulture te nooi é 

S7 

9.1.2. Die uitdagings van Ǌ multikulturele studentegemeente 

Vyf van die studente het gesê dat hulle ten gunste van multikulturele 

studentebediening is, maar dat daar faktore is wat die bediening bemoeilik of verhinder 

om te gebeur (sien S1, S2, S5, S6 en S11).  

S1, S5 en S8 verwys na die kwessie van taal wat multikulturele bediening bemoeilik. 

Omdat ons Afrikaanssprekend is, trek ons Afrikaanse mense en is dit daarom soms 

moeilik om ander kulture te inkorporeer. Ek geniet dat ek in Afrikaans kerk toe kan gaan. 

Ek dink daar is baie verskillende kerke wat meer multikulturele gemeenskappe trek, dink 

dit is goed dat daar Ǌ plek daarvoor is. Maar dit is ook goed dat daar Ǌ Afrikaanse kerk 

is waar jy mense kry wat half meer dieselfde as jy grootgeword het of dieselfde as jy 

dink. 

S1 

S2 en S11 het in antwoord op die vraag gesê dat baie mense gemakliker daarmee is 

om saam met mense van hul kultuur te aanbid, bloot omdat hul gebruike dieselfde is. 

So in daai opsig maak dit miskien dat mense van dieselfde kultuur makliker saam 

aanbid, bloot omdat hulle gemakliker voel met Ǌ sekere manier van doen en daai manier 

van doen is nie verkeerd net omdat dit anders is as ons sôn nie 

S11 

S2 sê verder ook dat Ǌ verskeidenheid van kerke wat Ǌ verskeidenheid van mense 

akkommodeer ook interne konflik sal voorkom en verminder en dat meer mense 

moontlik op dié manier by Ǌ gemeente sal inskakel. 

Drie studente het ook gesê dat hulle ten gunste is van Ǌ multikulturele bediening, maar 

dat Ǌ multikulturele bediening ook voorwaardelik is (sien S6, S9 en S11). 

S9 sê dat sy glo daar moet ruimte in Ǌ gemeente wees vir veral verskillende tale en 

alle mense moet welkom voel in die gemeente, maar die kerk mag net nie haar 

geloofsoortuigings of waardes verander of aanpas om mens te akkommodeer nie. 

S6 sê dat hy nie dink Ǌ studentegemeente hoef noodwendig Ǌ multikulturele gemeente 

te wees nie. Hy sê verder dat indien Ǌ gemeente multikultureel wil wees, moet dit 

organies gebeur, want as dit geforseer word, gaan dit nie werk nie. 

9.2. Skematiese voorstelling en beskrywing van die onderlinge verbande 

 

Figuur 16 

Die meeste van die studente was ten gunste van multikulturele bediening. Vanuit die 

data het die studente drie algemene reaksies op die vraag gehad. Eerstens het die 

studente motiverings aangebied waarom hulle ten gunste is van multikulturele 

bediening, tweedens het van die studente die uitdagings van sodanige bediening 

uitgewys en derdens het enkele studente voorwaardes genoem waaronder 

multikulturele bediening moet plaasvind. 

Die eerste motiveringspunt wat die data toon, is die feit dat die kerk in Ǌ 

multikulturele konteks bedien. Die ander motiveringspunte vir multikulturele bediening 

sluit aan by die studente se beskrywing van hul behoeftes aan Ǌ gemeenskap van 

gelowiges en geloofsvorming. Die motiverings, wat aansluit by Ǌ gemeenskap van 

gelowiges, dat alle mense welkom moet voel, dat alle Christengelowiges, ongeag 

kultuur, deel is van een geloofsfamilie en multikulturele bediening daarstel, maak dit 

vir die studente moontlik om vriende van ander tale en kulture saam te nooi kerk toe. 

Die behoeftes wat aansluit by geestelike groei sluit in dat Ǌ bediening wat uit so Ǌ 

verskeidenheid van mense bestaan, ook die geleentheid bied om blootgestel te word 

aan verskeie perspektiewe en dit weer die geleentheid skep om geestelik te groei. 

 Twee uitdagings word in die data beklemtoon. Die eerste is die kwessie van 

taal en tweedens dat multikulturele bediening baie konflik in Ǌ gemeente tot gevolg 

kan hê. 

Die volgende voorwaardes vir multikulturele bediening is in die data opgeteken. 

Eerstens moet multikulturele bediening organies plaasvind en nie geforseer word nie. 

Tweedes mag die kerk nie haar geloofoortuigings aanpas om mense te akkommodeer 

nie en derdens moet alle mense welkom voel en verskillende tale geakkommodeer 

word. 

9.3. Resultate en bevindinge 

In die kwantitatiewe navorsing is bevind dat 68% van die studente ten gunste is van 

multikulturele bediening. Die data staaf die bevinding dat die meerderheid van die 

studente ten gunste is van multikulturele bediening. Die data toon ook dat die studente 

bewus is van die uitdagings van sodanige bediening, maar nietemin ten gunste 

daarvan is. Vanuit die data blyk dit wel dat dit vir die studente uiters belangrik is dat 

hul gemeenskap van gelowiges bestaan uit medegelowiges wat hul geloofoortuigings 

deel. Buiten dit maak taal en kultuur nie soveel vir hulle saak nie. 

10. BEDIENINSGBEHOEFTES VAN AFRIKAANSSPREKENDE 

UNIVERSITEITSTUDENTE 

Vanuit beide die kwantitatiewe en kwalitatiewe data is diepgaande insig in die drie 

bedieningsbehoeftes van die studente verkry. Die navorser lys die behoeftes in die 

volgende volgorde van belang: die behoefte aan geloofsvorming, die behoefte aan 

mentorskap en die behoefte aan Ǌ gemeenskap van gelowiges.  

Die volgende gedeelte bevat Ǌ grafiese uitbeelding van die inhoud van die behoeftes, 

soos verkry uit die kwantitatiewe en kwalitatiewe empiriese navorsing, naamlik die 

vraelyste wat die studente voltooi het en die onderhoude wat met die studente gevoer 

is. Die grafika word gevolg deur Ǌ omskrywing van die behoefte. Laastens word Ǌ kort 

verduideliking gegee van die navorser se begrip van die manier waarop die behoeftes 

in mekaar pas. 

10.1. Behoefte aan geloofsvorming 

 

Figuur 17 

Die studente se behoefte aan geloofsvorming kan soos volg omskryf word: 

Afrikaanssprekende universiteitstudente het die behoefte om in gemeenskap met 

medegelowiges te groei in hul geloof en in hul verhouding met God. Die behoefte aan 

geloofsvorming vind plaas deur te leer en geskied in Ǌ veilige ruimte waar hulle hul 

geloof kan uitleef. 

10.2. Behoefte aan mentorskap 

 

Figuur 18 

Die studente se behoefte aan mentorskap kan soos volg omskryf word: 

Afrikaanssprekende universiteitstudente het Ǌ behoefte aan geestelike mentors wat 

aan hulle geestelike leiding kan gee en hulle meer kan leer sodat hulle geestelik kan 

groei. 

10.3. Behoefte aan gemeenskap van gelowiges 

 

Figuur 19 

Die studente se behoefte aan gemeenskap van gelowiges kan soos volg omskryf 

word: 

Afrikaanssprekende universiteitstudente het die behoefte aan Ǌ gemeenskap van 

gelowiges wat aan hulle Ǌ ruimte bied waar hulle veilig voel, voel dat hulle behoort en 

geestelik kan groei saam met ander gelowiges. 

10.4. Die rede waarom geloofsvorming as die belangrikste behoefte geag word  

Die navorser skryf die belang van geloofsvorming toe aan die rol van geloof in die 

studente se begrip van hul lewensdoel. Soos verduidelik in afdeling 4.3, verstaan die 

studente hoofsaaklik hul lewensdoel as om God te verheerlik en om hul geloof uit te 

leef. Dit het ook herhaaldelik in die empiriese navorsing duidelik geword dat die 

studente erns maak met hul geloof en dat hul geloof Ǌ belangrike rol in hul lewens 

speel. Die bevindinge dien vir die navorser as die motivering van die studente om 

geloofsvorming as hul belangrikste behoefte aan te wys. 

10.5. Die wyse waarop die behoeftes in mekaar pas 

Vanuit die bevindinge van die kwantitatiewe en kwalitatiewe navorsing, verstaan die 

navorser die bedieningsbehoeftes van die Afrikaanssprekende universiteitstudente 

wat deelgeneem het aan die studie as konsentriese sirkels soos uitgebeeld in Figuur 

20. Die navorser beskou die behoefte aan geloofsvorming as die kernbehoefte waaruit 

die ander behoeftes uitkring. Die behoefte aan Ǌ gemeenskap van gelowiges word 

beskou as die omsluitende behoefte. Daar word in gemeenskap met gelowiges 

voorsien in die behoeftes aan geloofsvorming en mentorskap. 

 

Figuur 20 

11. Samevatting 

Hierdie hoofstuk is die tweede van die drie empiriese hoofstukke in die proefskrif. 

Vanuit die data verkry uit die onderhoude wat met die studente gevoer is, kon die 

navorser Ǌ dieper begrip vorm van die studente se bedieningsbehoeftes. Tesame met 

die kwantitatiewe navorsing is die bedieningsbehoeftes van Afrikaanssprekende 

universiteitstudente geïdentifiseer en omskryf. In die volgende hoofstuk word die data 

en bevindinge van die onderhoude wat die navorser met die studenteleraars gevoer 

het, weergegee.  

HOOFSTUK 5 

KWALITATIEWE EMPIRIESE NAVORSING 

SEMIGESTRUKTUREERDE ONDERHOUDE MET 

STUDENTELERAARS 

 

1. INLEIDING 

Die navorsingsprobleem, navorsingsvraag en doel van hierdie studie is reeds in 

hoofstuk 1 soos volg geformuleer: 

Die navorsingsprobleem van die studie is dat daar gebrekkige begrip en kennis 

is van die behoeftes van Afrikaanssprekende studentelidmate van die Gereformeerde 

studentegemeentes in Suid-Afrika. Daar is tans weinig resente navorsing oor 

studentebediening in die Suid-Afrikaanse konteks om leraars in hul onderskeie 

bedienings te ondersteun.  

Die navorsingsvraag is om vas te stel wie die hedendaagse 

Afrikaanssprekende universiteitstudent is en hoe die leefwêreld van sodanige student 

lyk ten einde die bedieningsbehoeftes van Afrikaanssprekende universiteitstudente te 

identifiseer. Die doel van die navorsing is om die bedieningsbehoeftes van 

universiteitstudente in Suid-Afrika te identifiseer en om studentegemeentes teologies 

te bemagtig om studente meer sinvol en effektief te bedien. 

Hierdie hoofstuk verteenwoordig, nes hoofstukke 3 en 4, die eerste van die vier 

kerntake van Osmer (2008:31-218) se praktieseteologie-interpretasie. Die eerste taak 

is die empiries-deskriptiewe taak. Die doel van die taak is om inligting in te samel wat 

die navorser sal help om die dinamika van en patrone in spesifieke episodes, situasies 

of kontekste te onderskei (sien Osmer 2008:4). Die hoofstuk beantwoord die 

rigtinggewende vraag van die empiries-deskriptiewe taak, naamlik: Wat is aan die 

gebeur? (Osmer 2008:4; 31-78). 

Hierdie hoofstuk is die derde empiries-deskriptiewe hoofstuk in die proefskrif. 

Die hoofstuk bevat die bevindinge soos afgelei uit die semigestruktureerde 

onderhoude wat die navorser met die gekose studenteleraars gevoer het. 

Die hoofstuk is gestruktureer volgens die gespreksvrae wat aan die 

studenteleraars gevra is. Die doel van die hoofstuk is om vanuit die onderhoude Ǌ 

realistiese beeld te skets van huidige studentebediening in Suid-Afrika en vanuit die 

perspektief van die studenteleraars Ǌ antwoord te bied op die vraag ñWat is die 

bedieningsbehoeftes van Afrikaanssprekende universiteitstudente in Suid-Afrika?ò 

2. BESKRYWING VAN DATABRON  

Soos verduidelik in hoofstuk een word hierdie navorsing gedoen in antwoord op Ǌ 

versoek vir navorsing oor die bedieningsbehoeftes van Afrikaanssprekende 

universiteitstudente in Suid-Afrika. 

Na aanleiding van die versoek is vyf universiteite geïdentifiseer. Die 

universiteite is gekies omdat hulle van die grootste universiteitskampusse in Suid-

Afrika is, die meerderheid van die Gereformeerde studentegemeentes verbonde is 

aan die universiteite en die meerderheid Afrikaanssprekende universiteitstudente een 

van die universiteite kies om by te gaan studeer. Die universiteite is die Noordwes-

Universiteit (NWU) (slegs die Potchefstroomkampus), die Universiteit van die Vrystaat 

(UFS), die Universiteit van Johannesburg (UJ), die Universiteit van Pretoria (UP) en 

Universiteit Stellenbosch (US). 

Die drie Gereformeerde kerkverbande wat ingesluit is in die navorsing is die 

Nederduitse Gereformeerde Kerk (NGK), die Nederduitsch Hervormde Kerk in Afrika 

(NHKA) en die Gereformeerde Kerk in Afrika (GKA). Die studentegemeentes van die 

onderskeie kerkverbande is deur die navorser genader. Nie al die kerkverbande het 

egter Ǌ studentegemeente verbonde aan al die universiteite nie. Tabel 8 toon die 

aantal gemeentes wat deelgeneem het aan die kwalitatiewe navorsing en die name 

van die betrokke gemeentes: 

Die name van die gemeentes wat deel is van die studie 

Universiteit NGK NHKA GKA Totaal 

NWU Kandelaar 
NHKA Potchefstroom 

Studentegemeente 

Cachet 

Die Bult 

4 

UFS Kopanong Church NHKA Bloemfontein - 2 

UJ Melville Kruiskerk - - 1 

UP Universiteitsoord Philadelphia GKA Brooklyn 3 

US Kruiskerk NHKA Stellenbosch GKA Stellenbosch 3 

Totaal 5 4 4 13 

Tabel 8 

Die leraars van die 13 gemeentes wat verantwoordelik is vir die studentebediening 

van die betrokke gemeente is genader vir Ǌ onderhoud. Daar is in totaal met 18 

studenteleraars onderhoude gevoer. Tien van die leraars is leraars in NGK-

gemeentes, vier in NHKA-gemeentes en vier in GKA-gemeentes.  Een van die 

studenteleraars waarmee Ǌ onderhoud gevoer is, is nie meer werksaam in een van 

die gemeentes nie. Dié leraar is Ǌ voormalige leraar van die NGK Kandelaargemeente 

in Potchefstroom. Hy het aan die einde van 2018 die gemeente verlaat. Daar is besluit 

om onderhoude met die leraars te voer omdat hulle beskik oor ondervinding en 

relevante inligting wat van waarde is vir die empiriese navorsing. 

Tabel 9 toon die uiteensetting van die aantal leraars wat deelgeneem het aan 

die empiriese navorsing. 

Aantal leraars wat deel is van die studie 

Universiteit NGK NHKA GKA Totaal 

NWU 2 1 2 5 

UFS 2 1 - 3 

UJ 1 - - 1 

UP 3 1 1 5 

US 1 1 1 3 

Totaal 10 4 4 17 

Tabel 9 

Aan die begin van 2019 het die navorser onderhoude gevoer met al die leraars by die 

betrokke gemeentes wat verantwoordelikheid is vir studentebediening in die 

gemeente, behalwe by twee gemeentes, naamlik NHKA (UP) en NGK (US). Die rede 

hiervoor is dat slegs een van die twee studenteleraars beskikbaar was vir Ǌ 

onderhoud. 

Die navorser het elkeen van die betrokke studenteleraars in persoon gesien en 

Ǌ semigestruktureerde onderhoud met elkeen gevoer (sien addendum 6). Elkeen van 

die studenteleraars het Ǌ toestemmingsbrief geteken (sien addendum 7). Die kerkrade 

van die gemeentes het ook toestemming gegee dat hul gemeentes mag deelneem 

aan die navorsing (sien addendum 8). Die navorser het slegs van die 

voorafopgestelde vrae afgewyk indien daar onduidelikheid was oor wat gevra word of 

indien die navorser bykomende vrae moes vra omdat die gegewe antwoord 

onvoldoende was. 

Soos genoem, is die onderhoude in 2019 gevoer voor die uitbreek van die 

Covid-19-pandemie in Suid-Afrika. Die pandemie en gepaardgaande regulasies wat 

deur die regering ingestel is, het Ǌ reuse-impak op die gemeentes en hul bediening 

gehad. Hierdie impak word nie in die hoofstuk verreken nie. Die leraars se antwoorde, 

spesifiek rakende die funksionering van die bediening, kan dalk nou verskil van die 

antwoorde wat hulle toe gegee het. 

Elkeen van die onderhoude is opgeneem met die toestemming van die 

studenteleraar en verbatim getranskribeer. Die transkripsies is met behulp van 

ATLAS.ti gekodeer en verwerk. 

Die afkorting vir elke leraar word in Tabel 10 getoon. Die afkortings is in geen 

spesifieke orde nie. Die navorser het die afkortings toegeken soos wat sy die 

transkripsies verwerk het. 

Afkortings vir studenteleraars 

Universiteit Gemeente Afkorting 

UFS 

NHKA Bloemfontein SL 1 

NGK Kopanong SL 2, SL 3, SL 4 

UJ NGK Melville Kruiskerk SL 5 

NWU 

GKA Cachet SL 6 

NGK Kandelaar Studentegemeente SL 7, SL 8 

NHKA Potchefstroom Studentegemeente SL 9 

GKA Die Bult SL 10 

UP 

NGK Universiteitsoord SL 11, SL 12, SL 13 

 
NHKA Philadelphia SL 14 

GKA Brooklyn SL 15 

US 

NGK Kruiskerk SL 16 

GKA Stellenbosch SL 17 

NHKA Stellenbosch SL 18 

Tabel 10 

3. DIE GEMEENTE 

3.1. Funksionering van die studentegemeentes 

3.1.1. Ǌ Kort oorsig oor die ontstaan van die studentegemeentes 

Die eerste gespreksvraag lees soos volg: 

Gee asseblief vir my Ǌ kort oorsig oor die ontstaan van die gemeente en die 

pad wat die gemeente gestap het tot hier. 

3.1.1.1. Datarapportering 

3.1.1.1.1. Die ontstaan van die gemeentes 

Agt van die studenteleraars het in antwoord op die vraag verwys na die ouderdom van 

die gemeentes (sien SL 6, SL 7, SL 8, SL 9, SL 11, SL 14, SL 17 en SL 18). Die 

meerderheid van die gemeentes is tussen 55 en 62 jaar oud. Die NGK Kandelaar 

Studentegemeente (NWU) is 40 jaar oud en die jongste gemeente. 

Ses van die studenteleraars het verduidelik dat hul studentegemeentes 

afgestig het uit gemeentes in die omgewing (sien SL 1, SL 8, SL 11, SL 14, SL 17 en 

SL 18). Slegs vier gemeentes het afgestig met die doel om te fokus op 

studentebediening. Die vier gemeentes is NGK Kandelaar Studentegemeente, NGK 

Universiteitsoord, NHKA Philadelphia en NGK Kruiskerk. Die studente het te veel 

geword in die oorspronklike gemeentes, en daar het al meer studente na woongebiede 

binne die grense van die gemeentes getrek. Die gemeentes het dus afgestig om 

gemeentes te vestig wat op studentebediening fokus. NGK Kopanong is ook gestig 

met die doel om die toenemende aantal studente te bedien, maar dié gemeente is 

deur die streeksinode gestig. 

Vier studentegemeentes het ontstaan vanuit uit twee of drie vorige gemeentes 

wat saamgesmelt het (sien SL 5, SL 10, SL 15 en SL 16). In elkeen van die gevalle 

was een van die gemeentes wat saamgesmelt het Ǌ studentegemeente en is die 

studentebediening in die saamgestelde gemeente voortgesit. Beide die twee GKA-

gemeentes het ongeveer 13 jaar gelede saamgesmelt (sien SL 10 en SL 15) en die 

NGK Melville het 19 jaar gelede saamgesmelt met buurgemeentes (sien SL 5).  

SL 16 verduidelik dat die studentegemeente NGK Kruiskerk jare ná die 

afstigting om Ǌ selfstandige studentegemeente te word, besef het dat kategoriale 

bediening nie werk nie, veral nie vanuit Ǌ finansiële oogpunt nie. Die 

studentegemeente het daarom saamgesmelt met die NGK Moedergemeente 

Stellenbosch. Die twee gemeentes is sedert 2007 een gemeente, maar met twee 

geboue. SL 16 verduidelik dat veranderinge in die omgewing en politieke landskap 

van die land ook aanleiding gegee het tot die samesmelting. 

3.1.1.1.2. Geboue 

NGK Kopanong en NGK Universiteitsoord se kerkgeboue is deur die gemeentes se 

eerste studentelidmate befonds en gebou.  

GKA Cachet en NGK Kandelaar het sedert hul ontstaan nie hul eie kerkgebou 

nie en het van die fasiliteite op die Potchefstroomkampus gehuur. Weens 

veranderinge in die universiteit se beleid oor die verhuring van fasiliteite, het dit vir die 

gemeentes onbekostigbaar geword om die fasiliteite te huur. Gevolglik het GKA 

Cachet in 2018, met behulp van die breër kerkverband, begin om Ǌ gebou te huur en 

op te gradeer (sien SL 6). NGK Kandelaar Studentegemeente het steeds nie hul eie 

gebou nie, en huur tans die fasiliteite van een van die ander NGK-gemeentes in 

Potchefstroom (sien SL 7 en SL 8).  

3.1.1.1.3. Die rol van die sinode en algemene kerkvergadering 

Vanuit die antwoorde van die studenteleraars blyk dit dat sinodes en die algemene 

kerkverband sedert die ontstaan van die studentegemeentes Ǌ rol gespeel het en 

vandag steeds by van die studentegemeentes Ǌ rol speel.  

Die NGK Kopanong is deur hul streeksinode, die Vrystaatse Sinode, begin: 

Dit het ontstaan want sinode het behoefte raakgesien ï eintlik, vanuit Grey College is 

die universiteit gestig en vanuit die toename van studente in die dorp, het die sinode dit 

raakgesien as Ǌ ongelooflike geleentheid om studentebediening te begin. 

SL 4 

In afdeling 3.1.1.1.2 is verwys na die rol van die kerkverband om gemeentes by te 

staan wat die verkryging van fasiliteite betref. 

3.1.1.1.4. Die verhouding tussen die studentegemeentes en die 

universiteitskampusse 

Vyf van die studenteleraars het genoem dat daar Ǌ direkte korrelasie is tussen die 

gebeure en veranderinge op die betrokke universiteitskampus en die 

studentegemeente (sien SL 3, SL 7, SL 11. ). Hierdie korrelasie is sedert die ontstaan 

van die gemeentes teenwoordig. SL 3 noem byvoorbeeld dat die gemeente voor 1994 

Ǌ ideologiese en strategiese plek was vir die rektor om sy mag uit te leef. 



169 

SL 7 verduidelik hoe die veranderinge op die NWU se Potchefstroomkampus 

die NGK Kandelaar tans raak: 

Die PUK was ook Ǌ klein universiteitjie gewees, laat ons dit bysê ook ï vir lang jare. Dis 

maar die laaste paar jaar wat die PUK uit sy skoene uit gegroei het, wat die universiteit 

aanbetref en ook die feit dat hulle die laaste Afrikaanse universiteit is. So jy kry jou meer 

konserwatiewe ouens wat PUK toe gaan wat in Afrikaans wil leer. So dis die é 

gemeente op hierdie stadium. Hulle is so plus minus 2 000 studente wat op Ǌ 

Sondagaand die dienste bywoon waarvan net een dominee é oor. 

SL 7 

3.1.1.1.5. Residensiële lidmate 

Twee van die studenteleraars het verduidelik dat hul gemeentes Ǌ residensiële 

gemeente is wat slegs oor studentebediening beskik (sien SL 17 en SL 18). SL 6, SL 

14 en SL 18 het genoem dat hulle studentegemeentes is, maar dat daar ook 

residensiële lidmate by die gemeente inskakel. NGK Kruiskerk is deel van die NGK 

Moedergemeente, maar, soos SL 16 sê, die studente is nie eers altyd bewus dat die 

gemeente deel is van die Moedergemeente nie. 

NGK Kandelaar en NGK Kopanong is die enigste twee studentegemeentes van 

die betrokke gemeentes wat slegs studentelidmate het. 

3.1.1.2. Skematiese voorstelling en beskrywing van die onderlinge verbande 

 

Figuur 21 

Die vyf betrokke studentegemeentes wat sedert hul ontstaan steeds as onafhanklike 

gemeentes funksioneer, is Ǌ gemiddeld van 50 jaar oud. Die studentegemeentes is 

gestig met die doel om die toenemende aantal studente in die omgewing te bedien. 

Drie van die gemeentes is studentegemeentes met residensiële lidmate en twee het 

slegs studentelidmate. 

Die drie gemeentes wat sedert hul ontstaan met Ǌ ander gemeente 

saamgesmelt het, is Ǌ gemiddeld van 17 jaar oud. Elkeen van die gemeentes is 

residensiële gemeentes met sterk studentebediening in die gemeente.  

3.1.1.3. Resultate en bevindinge 

Veranderinge op die onderskeie universiteitskampusse het Ǌ direkte invloed op die 

studentegemeentes wat aan die kampusse verbonde is. Dit blyk waar te wees sedert 

die ontstaan van die gemeentes. 

Die navorser kom tot die gevolgtrekking dat studentebediening belangrik geag 

word deur die breër kerkverband en die lidmate betrokke by die gemeentes. Die 

navorser baseer die gevolgtrekking eerstens op die rol wat die sinode en algemene 

kerkverband in die gemeentes gespeel het en steeds speel. Tweedens word die 

gevolgtrekking gebaseer op die rol wat die lidmate gespeel het in die bou van sommige 

van die gemeentes en derdens die motivering vir die stigting van die bedienings wat 

vandag steeds studente bedien. 

3.1.2. Die bedieningsmodelle van die onderskeie studentegemeentes 

Die gespreksvraag lees soos volg: 

 Hoe funksioneer die gemeente? 

a. Wat is julle bedieningsmodel? 

3.1.2.1. Datarapportering 

In antwoord op die vraag het die studenteleraars hoofsaaklik verwys na: (1) die rol van 

die studenteleraar; (2) die operasionele funksies van die gemeente; en (3) uitdagings 

in die bediening. 

3.1.2.1.1. Die rol van die studenteleraar 

Vyf studenteleraars het in antwoord op die vraag na hul rol as leraar verwys.  

SL 18 het begin deur te s°: ñEk is nie hulle maat nie, ek is hulle dominee. Maar ons 

het Ǌ baie goeie verhouding.ò 

SL 1 verduidelik dat hy graag wil hê die studente moet voel soos Ǌ familie. Hy 

poog om Ǌ tuiste te skep vir studente wat ver van die huis af is. Dit is daarom ook vir 

hom belangrik om gereelde kontak met die studente te hê. 

SL 12, in wie se gemeente die studentebediening baie groter is as dié van SL 

1, verduidelik dat sy sukkel om op Ǌ gereelde basis by al die studente uit te kom. Sy 

kom wel gereeld uit by die gemeenteleiers saam met wie sy nou saamwerk, maar 

verder werk sy meestal met studente wat háár kontak. 

SL 16 verduidelik dat hul bediening Ǌ ñbediening aan studente is deur studenteò. 

Daarom verstaan hy ook sy rol soos volg: 

... my werk is om daai leiers te bemagtig, te versorg, nader te beweeg as ek moet, verder 

te staan as ek moet, maar nie in hulle pad te staan nie. Ons tref aanmekaar die 

onderskeid waar moet ek nader kom waar moet ek weg staan? Maar hulle dryf dit. Die 

energie kom van hulle af. Ons doen niks nie as é iemand sy hand opsteek en inkoop 

nie. Jy weet, so ons kom forseer nie Ǌ klomp goed en sê ons dink dit moet gebeur nie, 

natuurlik daar is dinge wat moet gebeur uit die aard van die saak. Maar die energie wat 

kom van hierdie gemeenskap, want as dit goed kom dan volg ons die energie en dit, 

dink ek, werk baie goed. Probeer ouens bemagtig om te hardloop. 

SL 16 

3.1.2.1.2. Operasionele funksies van die gemeente 

a. Eredienste 

Tien studenteleraars het in antwoord op die vraag na hul gemeente se eredienste 

verwys (sien SL 1, SL 3, SL 5, SL 7, SL 10, SL 11, SL 12, SL 14, SL 17). 

Vier van die leraars het genoem dat hul gemeentes aanddienste aanbied wat 

gefokus is op die studente (sien SL 1, SL 5, SL 10, SL 14). 

SL 3, SL 7 en SL 11 het genoem dat die eredienste belangrik is in hul bediening, 

want die ñbediening is prim°r deur die erediensteò (SL 11) en ñvanuit die eredienste 

word Ǌ massa goed gedryfò (SL 7). 

SL 14 en SL 17 noem ook dat die aanddienste vir studente Ǌ geleentheid is om 

saam te kom en te kuier. 

Vier studentegemeentes maak ook voorsiening vir Engelssprekende studente 

in hul eredienste, hetsy deur beide Afrikaans en Engels in die diens te gebruik (sien 

SL 1 en SL 3) of deur eredienste in Engels aan te bied (sien SL 3, SL 5 en SL 10). 

b. Kleingroepe 

Sewe van die studenteleraars het verduidelik dat hul bedienings sterk fokus op en 

gebou is rondom kleingroepe (sien SL 5, SL 10, SL 12, SL 14, SL 15, SL 16, SL 17). 

Vier van die leraars het ook genoem dat die kleingroepsisteem die voormalige 

wyksisteem in hul gemeentes vervang het (sien SL 10, SL 14, SL 15, SL 17).  

SL 1, SL 17 en SL 18 se studentebediening is klein en daarom het hulle slegs een 

groep wat weekliks bymekaarkom. 

SL 16 verduidelik die motivering vir die gebruik van kleingroepe in sy gemeente soos 

volg: 

... kleingroepe is die gemeente se klein vorm. Plek waar studente kan kom land en te 

voel é binne so groot gemeenskap word ek versorg. 

SL 16 

c. Kerkrade 

Ses studenteleraars het in antwoord op die vraag verwys na hul gemeentekerkrade 

(sien SL 1, SL 3, SL 4, SL 6, SL 7, SL 8). 

Elkeen van die onderskeie gemeentes se kerkrade beskik oor studentekerkraadslede. 

Sommige gemeentes se kerkraadslede is almal studente, en ander gemeentes se 

kerkraadslede is studentelidmate en residensiële lidmate. 

Die kerkrade is verantwoordelik vir die beplanning en organisering van 

gemeente-aktiwiteite. NGK Kopanong (UFS) en NGK Kandelaar (NWU) het ook Ǌ 

verkleinde kerkraad wat dien as die besluitnemende kerkraad. 

In die studentegemeentes is daar ook afsonderlike komitees wat 

verantwoordelik is vir die reël van spesifieke gemeente-aktiwiteite. SL 6 en SL 17 het 

byvoorbeeld Verduidelik dat hulle Ǌ sosiale komitee het wat verantwoordelik is vir die 

reël van sosiale geleenthede in die gemeente. 

SL 3 verduidelik dat daar in hul gemeente studenteleiers is wat elkeen een van 

hul bedieningsfokuspunte lei. Hy verduidelik verder dat die gemeente twaalf aksies, of 

uitreike, per jaar het. Die aksies word deur die studente self bestuur en dit is ñso R2 

miljoen Ǌ jaar wat inkom en uitgaan uit hulle uit.ò 

d. Uitreike 

Sewe van die studenteleraars het verwys na die uitreike wat hulle in hul onderskeie 

gemeentes het (sien SL 3, SL 5, SL 11, SL 12, 14, SL 16, SL 17). Vanuit hul kort 

beskrywings van die uitreike wil dit voorkom of die uitreike hoofsaaklik plaaslike 

uitreike is wat in die omgewing van die gemeente plaasvind. Dit sluit in uitreike na die 

plaaslike staatshospitaal, plaaslike sopkombuis en om kinders in die omgewing te 

tutor. 

SL 12 verduidelik dat hulle beleef dat uitreike in hul gemeente die geleenthede 

is waar studente inskakel en deel word van die gemeente. Uitreike is ook die 

geleenthede in die gemeente waar verhoudings die beste gebou kan word. SL 11 

vertel: ñNá Ǌ uitreik [kry] ons mense opgewonde vir die bediening en vir die gemeente 

en vir die Here en ons kry ook ons leiers op die einde meestal uit die uitreike.ò 

SL 16 verduidelik dat uitreike hul manier is om studente te leer en te help om 

hul verantwoordelikheid en identiteit ten opsigte van hul gestuurdheid uit te leef en te 

ontdek. 

e.  Kampe 

Sewe van die studenteleraars het verwys na die verskeie kampe wat in hul gemeentes 

gehou word (sien SL 1, SL 6, SL 11, SL 12, SL 14, SL 16 en SL 17). 

Die studenteleraars van NGK Universiteitsoord (UP), NHKA Philadelphia (UP) 

en NGK Kruiskerk (US) het verwys na hul eerstejaarskampe (sien SL 11, SL 12, SL 

14 en SL 16). Die leraars van NGK Universiteitsoord en NGK Kruiskerk beskryf beide 

hul eerstejaarskampe as hul ñmomentumskeppersò vir die jaar. Die kamp is hul 

ñinkompuntò vir nuwe studente en die hoop is dat Ǌ klomp van die studente wat die 

kamp bygewoon het vir die duur van hul studie meelewende lidmate in die gemeente 

sal word. 

3.1.2.1.3. Uitdagings in die bediening 

a. Toenemende aantal kerke in die omgewing van die studentegemeentes 

SL 11, SL 12 en SL 16 het in antwoord op die vraag genoem dat daar Ǌ toenemende 

aantal kerke van ander denominasies is wat ook studentebediening het. SL 11 noem 

dat daar in Pretoria meer as veertig verskillende studentebedienings is wat studente 

wat aan die Universiteit van Pretoria studeer, wil bedien. 

b. Koshuisstudente en dagstudente 

SL 5 en SL 11 het beide verduidelik dat die onderskeie gemeentes se fokus in die 

verlede baie sterk op koshuisstudente was. Daar het egter oor die afgelope paar jaar 

groot skuiwe in die beleide van die betrokke universiteitskampusse plaasgevind, wat 

tot gevolg gehad het dat al meer Afrikaanssprekende studente verkies om in privaat 

behuising te woon. 

 ... Die gedagte was dat mense, studente, van dorpe buite Pretoria en wat ook al 

hier kom vestig, hier kom bly en hier Ǌ geestelike tuiste moet vind. En daarom was die 

bediening sterk rondom koshuise gerig. Want die soort van logika was dat die mense 

wat in Pretoria bly, waarskynlik nog Ǌ bietjie by hulle gemeentes meer betrokke is. Soos 

wat oor die jare, dink ek, die konteks verander het, die koshuise verander het, kwotas 

het die afgelope 20 jaar baie sterk ingekom. Die koshuise se kulture het verander en 

alles, het die dagstudente komponent in hom é op die é by Tuks self en ook in ons 

gemeente obviously begin groei. Hier het Ǌ verskriklike klomp woonstelblokke ontwikkel, 

hier is baie meer kommunes, en enige vorm van Ǌ plek waar studente bly. Die koshuise 

se struktuur en goed het ook verander. Ek dink die bediening het nogal sterk rondom 

die koshuise gefunksioneer en sterk rondom die feit dat waarskynlik 90% van die ouens 

in die koshuis Afrikaans en wit en blank [sic] was en as jy dan van daai 90% tradisioneel 

vat, is die helfte NG kerk ouens. So jy het Ǌ groot komponent 

SL 11 

3.1.2.2. Skematiese voorstelling en beskrywing van die onderlinge verbande 

 

Figuur 22 

Slegs enkele leraars het na hul rol as studenteleraar verwys. Vanuit dié enkele 

opmerkings is daar geen algemene verstaan van die leraars se rol nie. 

Vanuit die leraars se antwoorde het hul twee uitdagings in hul bedienings 

beklemtoon, naamlik die verblyf van studente en die toenemende aantal kerke in die 

omgewing. Die uitdagings word weer en meer volledig bespreek in antwoord op 

gespreksvraag 7 (sien afdeling 4.2.). 

Vanuit die leraars se antwoorde is daar vyf algemene operasionele funksies in 

studentebediening, naamlik eredienste, kampe, uitreike, kerkrade en kleingroepe. 

3.1.2.3. Resultate en bevindinge 

Daar is raakpunte en oorvleueling in die onderskeie gemeentes se bedieningsmodelle. 

Elke gemeente se bedieningmodel is ook uniek tot elke gemeente. Die unieke aard 

van die bedieningsmodelle kan deels toegeskryf word aan die verskillende kontekste 

waarin die gemeentes bedien, die denominasie waarvan die gemeente deel is en die 

gemeente se bedieningsfilosofie (sien afdeling 3.3.). 

3.1.3. Ruimte vir verskillende spiritualiteitstipes in die onderskeie 

bedieningsmodelle 

Die gespreksvraag lees soos volg: 

a. Laat julle bedieningsmodel ruimte vir studente met verskillende 

spiritualiteitstipes? Indien wel, watter ruimtes skep julle vir studente van 

verskillende spiritualiteitstipes? 

3.1.3.1. Datarapportering 

Vier van die studenteleraars het in antwoord op die vraag gesê dat hul 

bedieningsmodel ruimte laat vir studente met verskillende spiritualiteitstipes, of dat 

hulle minstens probeer om die ruimte te skep (sien SL 1, SL 2, SL 12 en SL 15). Drie 

van die betrokke studenteleraars het geantwoord dat hul bedieningsmodelle nie ruimte 

laat nie of minstens nie genoeg ruimte laat nie (sien SL 8, SL 10, SL 14). 

Die betrokke studenteleraars het die vraag op een van twee maniere verstaan 

ï hulle het óf die vraag verstaan met verwysing na die inrig van die erediens, spesifiek 

die gebruik van musiek in die erediens (sien SL 1, SL 10, SL 13, SL 15 en SL 17), óf 

hulle het die vraag verstaan met verwysing na die vier spiritualiteitstipes en die ruimtes 

vir die verskillende spiritualiteitstipes in hul bedienings (sien SL 2, SL 3, SL 6, SL 8, 

SL 12 en SL 14). 

Vanuit die studenteleraars se antwoorde op die vraag oor spiritualiteit is dit 

duidelik dat die oorgrote meerderheid van studenteleraars spiritualiteit primêr 

assosieer met die erediens en die inrigting van die erediens. Die liturgiese element 

van musiek en lofsang is die element wat die sterkste deur studenteleraars met 

spiritualiteit geassosieer word. Deur die benutting van verskeie musiekinstrumente en 

geestelike liedere, poog studenteleraars om ruimte te skep vir studente met 

verskillende spiritualiteitstipes. Die leraars verstaan spiritualiteit in terme van Ǌ 

bepaalde kerklike tradisie. 

Die teorie van die vier verskillende spiritualiteitstipes is nie Ǌ teorie waarmee 

die meerderheid van die studenteleraars vertroud is nie. Die studenteleraars wat wel 

met die teorie vertroud is, vind dit uitdagend om ruimtes in hul bediening vir die 

verskillende spiritualiteitstipes te skep. Die teorie word in 3.1.3.3.2. verduidelik.  

3.1.3.3.1. Die gebruik van musiek in die erediens 

Die studenteleraars wat die vraag beantwoord het met verwysing na die eredienste 

het uitgebrei oor die verskillende eredienste in die gemeente en die musiek en liedere 

wat gespeel word in die eredienste wat gemik is op die studente. SL 10, SL 15 en SL 

17 het verduidelik dat hul gemeentes die aanddienste inrig met die oog op studente. 

Die aanderedienste is daarom meer informeel as die oggenderedienste. 

Sewe van die betrokke leraars het in hul antwoord op die vraag verwys na die 

musiek wat in die erediens gebruik word. Die eerste aspek van musiek waarna die 

studenteleraars verwys, is die soort musiekinstrumente wat in die erediens gebruik 

word. In die gemeentes van vyf van die studenteleraars word klassieke instrumente, 

soos bv. Ǌ klavier of Ǌ viool, saam met die orrel gebruik (sien SL 6, SL 11, SL 13, SL 

15 en SL 17). 

Ses studenteleraars het verduidelik dat daar nie net Liedboek-liedere in die 

studente-eredienste gesing word nie (sien SL 1, SL 3, SL 11, SL 15 en SL 17). Die 

ander liedere sluit Vonk-, Flam- en kontemporêre aanbiddingsliedere in. Vier 

studenteleraars het verduidelik dat hulle die musiek in die erediens op dié manier inrig 

sodat alle studente daarby aanklank kan vind en soveel moontlik studente 

geakkommodeer kan word (sien SL 1, SL 6, SL 13 en SL 14). 

SL 6 en SL 13 verduidelik verder dat die rede hiervoor is dat studente vanuit 

verskillende kerklike agtergronde die eredienste bywoon. Daar is byvoorbeeld 

studente wat uit meer behoudende gemeentes kom waar slegs Liedboek-liedere met 

orrelbegeleiding gesing word, en dan is daar studente wat uit meer vernuwende 

gemeentes kom waar slegs kontemporêre liedere met orkesbegeleiding gesing word. 

3.1.3.3.2. Ruimtes vir die vier spiritualiteitstipes 

Ses van die betrokke studenteleraars het, benewens die erediens, ook na die vier 

spiritualiteitstipes verwys en na die wyses waarop hulle ruimte vir die spiritualiteitstipes 

in hul onderskeie bedienings skep (sien SL 2, SL 3, SL 6, SL 8, SL 12 en SL 14). Die 

vier spiritualiteitstipes is, soos verstaan deur die leraars, emosionele spiritualiteit, 

intellektuele spiritualiteit, mistieke spiritualiteit en praktiese spiritualiteit (sien Ware 

1995). Ware (1995:31) verduidelik dat mense met die emosionele óf intellektuele 

spiritualiteitstipe geneig is om inligting oor God te versamel. Die intellektuele 

spiritualiteitstipe versamel inligting by wyse van logika en die versameling van feite. 

Die emosionele spiritualiteitstipe versamel inligting deur te fokus op instinkte en 

intuïtiewe gevoelens. Die mistieke spiritualiteit lê klem op die mistieke aard van geloof 

en die onkenbare aard van God (sien Ware 1995:32). Die praktiese spiritualiteit het 

ten doel om God te gehoorsaam en sodoende die samelewing te transformeer deur 

by te dra tot die vestiging van God se Koninkryk (sien Ware 1995:32). 

Drie van die studenteleraars het genoem dat mediatiewe spiritualiteit die minste 

aandag in die gemeente geniet en in van die gemeentes is daar geen ruimte vir 

mediatiewe spiritualiteit nie. In gemeentes waar daar wel ruimte geskep word, is 

sodanige ruimtes slegs enkele of seldsame geleenthede soos byvoorbeeld 

gebedsgeleenthede (sien SL 6) of Ǌ Taizé-diens in samewerking met Ǌ ander 

gemeente (sien SL 12 en SL 13). Die NGK Kopanong is die enigste gemeente wat Ǌ 

weeklikse byeenkoms het wat aan studente die geleentheid bied om stil te word vir 

oorpeinsing. SL 8 noem dat sy nog nie die behoefte vir ruimtes vir mediatiewe 

spiritualiteit in haar gemeente waargeneem het nie. 

Ek het nog nie so baie die behoefte gekry nie, maar ek weet ook nie of mense wat daai 

behoefte het, weet hulle het dáái behoefte nie. 

SL 8 

Volgens vyf van die ses studenteleraars word daar baie ruimte in hul bediening geskep 

vir praktiese spiritualiteit (sien SL 2, SL 6, SL 8, SL 12) by wyse van uitreike. 

Drie studenteleraars het genoem dat intellektuele spiritualiteit sterk 

teenwoordig is in hul onderskeie gemeentes (SL 6, SL 8 en SL 12). Die ruimtes vir 

intellektuele spiritualiteit word geskep by wyse van prediking en Bybelstudie. 

Volgens SL 12 word tyd geskep vir die emosionele spiritualiteit by wyse van die 

musiek wat tydens die erediens gespeel word. 

SL 14 is van mening dat dit vanweë die spesifieke aard van studente nie 

noodsaaklik is om in studentebediening ruimte te skep vir verskillende spiritualiteite 

nie: 

Mens probeer ten minste miskien net die aard van student te wees akkommodeer, want 

vir hulle, dink ek, gaan dit nie soseer oor die spiritualiteit nie, maar oor die 

gemeensaamheid en die saamwees en hier is iemand langs wie ek sit wat ek ken en: 

ñHaai! Ek sien jou darem vanaand weer.ò Ek dink dit is  é my gevoel is ï hulle is nie 

verskriklik gepla oor wat in die erediens gebeur nie. Dit gaan vir hulle oor die 

gemeenskapheid oor die gemeensaamheid, oor die koinonia, oor die hier wees. 

SL 14 

3.1.3.2. Skematiese voorstelling en beskrywing van die onderlinge verbande 

 

Figuur 23 

Die leraars assosieer spiritualiteit hoofsaaklik met die erediens en meer spesifiek die 

inrig van die liturgiese elemente van musiek en lofsang. Die leraars verstaan die 

gebruik van verskeie musiekinstrumente en liedere as ruimteskepping vir verskillende 

spiritualiteitstipes. 

Nie al die leraars is egter vertroud met die vier spiritualiteitstipes nie. Die leraars 

wat wel vertroud is met die teorie vind dit uitdagend om ruimte vir die verskillende 

spiritualiteitstipes in hul bediening te skep. Vanuit die antwoorde van die leraars wat 

wel met die teorie vertroud is, blyk dit dat intellektuele spiritualiteit die dominante 

spiritualiteit in hul gemeentes is. 

Vanuit die leraars se antwoorde maak die navorser die afleiding dat die leraars 

se begrip van spiritualiteit gelykstaande is aan hul verstaan van kerklike tradisie. 

3.2. Studentebediening as bediening in die onderskeie gemeentes 

Die gespreksvraag lees soos volg: 

Is die gemeente uitsluitlik Ǌ studentegemeente? Indien nie, hoe pas die 

studentebediening in by die bediening van die gemeente as Ǌ geheel? 

3.2.1. Datarapportering 

In antwoord op die vraag word die term residensiële lidmate gebruik. Die term verwys 

na al die lidmate in die gemeente wat nie universiteitstudente is nie. Dit sluit kinders, 

tieners, jong werkendes, volwassenes en bejaardes in. 

Die betrokke studentegemeentes is op een van drie maniere saamgestel. Van 

die gemeentes beskik slegs oor studentebediening. Daar is dus meer residensiële 

lidmate in die gemeente as studentelidmate. Ander gemeentes staan bekend as 

studentegemeentes en het dus meer studentelidmate as residensiële lidmate. Twee 

van die betrokke studentegemeentes het slegs studentelidmate en geen residensiële 

lidmate nie. Sien Tabel 11 vir die verdeling van die gemeentes. 

Studentebediening in die 

gemeente 

Studentegemeente met 

residensiële lidmate 

Studentegemeentes met 

geen residensiële lidmate 

nie 

NHKA Bloemfontein (UFS) GKA Cachet (NWU) NGK Kopanong (UFS) 

NGK Melville Kruiskerk (UJ) 
NHKA Potchefstroom 

Studentegemeente (NWU) 
NGK Kandelaar (NWU) 

GKA Die Bult (NWU) NGK Universiteitsoord (UP)  

GKA Brooklyn (UP) NHKA Philadelphia (UP)  

NHKA Stellenbosch (US) NGK Kruiskerk (US)  

GKA Stellenbosch (US)   

Tabel 11 

3.2.1.1. Gemeentes waar studentebediening Ǌ bediening van die gemeente is 

In die gemeentes waar studentebediening een van die gemeente se bedienings is, is 

die studente Ǌ integrale deel van die gemeente en moedig die leraars wisselwerking 

tussen die studente- en residensiële lidmate op verskeie maniere aan. Die ses 

studenteleraars (sien SL 1, SL 5, SL 10, SL 15, SL 17 en SL 18) se antwoorde eggo 

SL 17 se stelling: 

... ons het nie twee bene ï Ǌ studente  en gemeente nie. Dis een gemeente é vorm dit 

Ǌ goeie eenheid. Dit is nie twee afdelings nie. 

SL 17 

Die mees algemene manier waarop eenheid in die gemeente bewerkstellig en versterk 

word, is by wyse van gemeente-aktiwiteite. SL 1 verduidelik dat daar van 

studentelidmate verwag word om by al die gemeente-aktiwiteite in te skakel. SL 5 

verduidelik verder dat in sy gemeente die studente deel gemaak word van alle 

gemeente-aktiwiteite en dat die gemeente ook deelgemaak van die studente se 

aktiwiteite. 

Die gemeente-aktiwiteite sluit gemeente-etes (sien SL 5, SL 10 en SL 17), 

gemeentebasaars (SL 1), Nagmaalvierings (SL 17), gemeentekampe (SL 1 en SL 17) 

en Bybelstudie (SL 18) in. 

Twee studenteleraars noem verder dat die studente net soveel seggenskap in 

die gemeente-aktiwiteite het as die res van die gemeente (sien SL 1 en SL 18). In die 

gemeentes NHKA Bloemfontein (UFS) en NHKA Stellenbosch (US) dien van die 

studente ook op die gemeente se kerkraad. 

Die gemeentes bied ook afsonderlike aktiwiteite spesifiek vir die studente aan. 

Elkeen van die gemeentes, uitsluitend NHKA Stellenbosch (US), het Ǌ aanddiens wat 

met die studente in gedagte ingerig word en wat oorwegend deur studente bygewoon 

word. Ander aktiwiteite sluit in kleingroepe (sien SL 1, SL 5, SL 10, SL 15, SL 17 en 

SL 18), kampe (sien SL 1, SL 10 en SL 17) en uitstappies (sien SL 18).  

In die gemeentes bied die residensiële lidmate vryheid en ondersteuning vir die 

leraars en die studente om die studentebediening in te rig soos hulle goed dink (sien 

SL 1, SL 15 en SL 18). 

Dit wil voorkom of die studente goed by die gemeentes inpas. SL 18 noem dat 

die gemeentelede die studente ken en dat daar goeie verhoudings is tussen die 

studente- en residensiële lidmate. Die residensiële lidmate geniet dit om studente as 

deel van die gemeente te hê en die insette van die studente te hoor (sien SL 1). 

Volgens SL 10 geniet die studente ook die interaksie met die residensiële lidmate. 

Mentorskap is Ǌ konsep wat na vore gekom het vanuit die studenteleraars se 

antwoorde. In sommige gemeentes is daar suksesvolle mentorskapverhoudings 

gevestig tussen die residensiële lidmate en die studente (sien SL 5, SL 10 en SL 17) 

en in ander gemeentes nie (sien SL 15 en SL 11). 

Volgens SL 10 het die studente Ǌ behoefte aan mentorskap en ontvang hulle 

die mentorskap van die residensiële lidmate. SL 17 en SL 6 verduidelik dat die 

residensiële lidmate graag wil sien dat die studente gevorm word vir die toekoms en 

Ǌ aandeel in die vorming wil hê. 

So hulle [die studente] is ongeveer Ǌ derde/kwart van die gemeente en ek dink die 

bediening in terme van ouderlinge, in terme van die Bybelstudies, in terme van die 

kampe is eintlik vanaf die gemeente gerig tot hulle. Bedoelende om leiers te begelei ï 

hulle is maar die leiers van more. Wat  mens nie noodwendig in jou eie gemeente gaan 

gebruik nie maar jy weet, jy  stuur dit eintlik maar é die leiers uit om iewers te gaan 

werk waar hulle ook al  is. 

SL 17 

3.2.1.2. Studentegemeentes met residensiële lidmate 

Die studentegemeentes wat oorheersend uit studentelidmate bestaan, ervaar nie die 

wisselwerking tussen residensiële lidmate en studente nie. SL 6 beleef dat die fokus 

en klem in sy gemeente dikwels net op die studente val en nie op die residensiële 

lidmate nie. SL 12 noem dat die twee bedienings ï bediening aan die studente en 

bediening aan die residensiële lidmate ï los van mekaar kan raak en heeltemal 

onafhanklik funksioneer. Die leraars in beide die NGK Universiteitsoord (UP) en NGK 

Kruiskerk (US) verduidelik dat die oorgrote meerderheid van die studente nie eers 

bewus is daarvan dat die gemeente residensiële lidmate ook het nie. In beide van die 

gemeentes poog die leraars om die verhoudings te versterk en samewerking aan te 

moedig. Die samewerking en interaksie wat daar wel is, is tussen die leiers in die 

gemeente, die studenteleiers en die residensiële leiers. 

In die studentegemeentes is dit ook so dat die residensiële lidmate dit geniet 

om studente as deel van die gemeente te hê en die studentebediening ondersteun. 

Volgens SL 6 en SL 11 kies die residensiële lidmate om in te skakel by die 

studentegemeente: 

die ouer mense het oorgekom juis omdat hier jong mense is en hulle geniet dit om die 

jong mense  te sien wat ook maar gevorm moet word vir die toekoms en graag Ǌ aandeel 

wil hê daarin. 

SL 6 

3.2.2. Skematiese voorstelling en beskrywing van die onderlinge verbande 

 

Figuur 24 

Daar is verskille en ooreenkomste tussen die residensiële gemeentes en die 

studentegemeentes. Die grootste ooreenkoms is dat die residensiële lidmate dit geniet 

om die studente as deel van die gemeente te hê. Die grootste verskil is dat daar min 

tot geen wisselwerking tussen die residensiële lidmate en die studente in die 

studentegemeentes is nie. In die residensiële gemeentes is daar wel wisselwerking 

tussen die studente- en die residensiële lidmate. In sommige gemeentes is daar 

suksesvolle mentorskapverhoudings tussen residensiële lidmate en die studente.  

3.3. Bedieningsfilosofie 

Die gespreksvraag lees soos volg: 

Wat is die gemeente se bedieningsfilosofie? Wat is die oogmerk van jul 

studentebediening? 

3.3.1. Datarapportering 

Vanuit die studenteleraars se antwoorde op die vraag het die volgende vyf 

kernkonsepte na vore gekom: tuiste, geloofsvorming, roeping, toerus en stuur. 

3.3.1.1. Tuiste 

Drie van die studenteleraars het genoem dat hulle Ǌ tuiste wil skep (sien SL 1, SL 11 

en SL 18) vir universiteitstudente wat ver van hul ouerhuise is. SL 11 en SL 18 het 

tuiste verder gedefinieer deur te spesifiseer dat hulle poog om vir universiteitstudente 

Ǌ geestelike tuiste te skep. 

Gemeenskap is Ǌ integrale deel van die tuiste wat studenteleraars vir 

universiteitstudente wil skep. SL 1 en SL 5 het die metafoor van Ǌ familie gebruik om 

hul bediening te beskryf. SL 1 verduidelik sy gebruik van die metafoor soos volg: 

My filosofie is, as ek dit net kan noem, is om klomp jong mense te laat besef maar ons 

is almal verskillend maar ons kan saam werk. Ons kan saam aanbid. Ons kan saam 

dien. En by baie van die outjies kan ek sien jy vat die ding half al pos, al stem Ǌ mens 

nie altyd met mekaar ooreen nie, al hou jy nie altyd van die goeters wat die ander ouens 

doen nie, jy weet, ons bly Ǌ familie; ons bly Ǌ geloofsfamilie. 

SL 1 

Drie studenteleraars het genoem dat dit vir hulle baie belangrik is dat alle studente tuis 

moet voel in hul gemeente en die vrymoedigheid moet hê om in die gemeente hom- 

of haarself te wees (sien SL 1, SL 5 en SL 9). SL 5 en SL 9 het bygevoeg dat dit vir 

hulle belangrik is dat geen universiteitstudent uitgesluit word nie. Alle studente, 

ongeag hul seksuele oriëntasie, kulturele agtergrond of ras, is welkom. 

Twee studenteleraars het genoem dat hulle graag vir universiteitstudente Ǌ plek 

wil skep waar hulle kan heel word (sien SL 5 en SL 11). 

3.3.1.2. Geloofsvorming 

Twee studenteleraars het die term geloofsvorming in hul verduideliking van hul 

bedieningsfilosofie gebruik (sien SL 5 en SL 13). Konsepte soos verhouding, pad met 

die Here stap en identiteit is ander algemene konsepte wat deur die betrokke 

studenteleraars gebruik is en word deur die navorser verstaan as deel van Ǌ filosofie 

van geloofsvorming. 

Vier studenteleraars het genoem dat hulle graag sal wil sien dat 

universiteitstudente Ǌ pad saam met die Here stap en erns maak met die pad wat hulle 

saam met Hom stap (SL 3, SL 6, SL 12 en SL 17). SL 6 koppel die pad wat studente 

saam met die Here stap aan die verdieping en uitbreiding van die studente se kennis 

van die Woord van die Here. SL 18 sluit aan by S6 wanneer hy verduidelik dat sy 

eerste mikpunt is om studente geestelik toe te rus. Hy doen dit deur klem te lê op 

diepgaande Bybelstudie en soliede Woordverkondiging in sy prediking. 

3.3.1.3. Roeping 

Sewe van die 18 studenteleraars het die term roeping as deel van hul 

bedieningsfilosofie gebruik. Vanuit die studenteleraars se gebruik van die term kan die 

afleiding gemaak word dat die studenteleraars roeping koppel aan Ǌ bepaalde begrip 

van self of identiteit. Sommige van die studenteleraars se begrip van identiteit spruit 

voort uit hul begrip van hul roeping (sien SL 6, SL 8 en SL 16). Vir ander 

studenteleraars spruit hul begrip van roeping voort vanuit hul begrip van identiteit (sien 

SL 2 en SL 13). 

Drie studenteleraars het genoem dat dit vir hulle baie belangrik is dat 

universiteitstudente moet besef dat daar nie mindere of meerdere roepings is nie (sien 

SL 8, SL 13 en SL 16). Dit is vir die studenteleraars belangrik dat studente toegerus 

moet wees om hulle roeping te gaan uitleef in hul werkplek.  

Drie studenteleraars se verstaan van roeping behels ook om goeie 

landsburgers te wees (sien SL 2, SL 12 en SL 16). 

So ons het Ǌ sterk fokus daarop om, met alle respek gesê, nie die ouens net te kry om 

hulle hartjie vir Jesus te gee en hier gaan ons die lewe in nie, en lief vir die kerk en lief 

vir Jesus nie, maar om te s°: ñMaar oukei wat is my roeping in ons land?ò é Daar is nie 

geestelike werk en sekulêre werk nie é jy is God se gestuurde, so waar jy gaan daar 

dra jy Sy lig en lewe. 

SL16 

3.3.1.4. Toerus 

Nege studenteleraars het aangedui dat hulle studente wil toerus om hul roeping uit te 

leef ï beide in die werkplek en in Ǌ volgende gemeente. 

SL 8 en SL 15 het verduidelik dat studente, uit hul ervaring, bedien wil word en 

Studentebediening geniet omdat dit alleenlik op hulle gerig is en vir hulle ingerig word. 

Daarom noem die twee studenteleraars dat hulle hul senior studente daarop voorberei 

dat geen ander gemeente gaan wees soos die studentegemeente nie. Die leraars 

poog om die studente toe te rus en aan te moedig om diensbaar te wees in hul 

volgende gemeente en daar Ǌ verskil te maak. 

Saam met SL 8 en SL 15, poog SL 14 en SL 10 ook om studente toe te rus om 

Ǌ verskil in Ǌ volgende gemeente te gaan maak.  

Drie studenteleraars verduidelik dat Ǌ deel van hul bedieningsfilosofie 

leieropleiding is. Hulle beskou die studente in hul gemeentes as toekomstige leiers ï 

beide in hul onderskeie gemeenskappe en as kerkleiers (sien SL 11, SL 14 en SL 17). 

Daarom poog hulle om op verskeie maniere die studente toe te rus om leiersposisies 

te kan vervul. SL 11 verduidelik dat een van die maniere waarop hul gemeente 

studente toerus is deur studente die geleentheid te gee om volledig beheer te neem 

van die bediening. Op dié manier word studente bemagtig. 

Twee studenteleraars ag dit belangrik dat daar in hul bediening ruimtes geskep 

moet word waar studente moeilike vrae kan vra en gesprekke kan voer oor uitdagende 

en aktuele sake (sien SL 10 en SL 12). 

3.3.1.5. Stuur 

Drie van die studenteleraars het na die studente verwys as sendelinge (sien SL 8, SL 

15 en SL 10). Die gedagte is dat studente ná hul kort tydjie in die studentegemeente 

die wêreld ingestuur word. 

Nege ander studenteleraars het ook aangedui dat hulle bewus is daarvan dat 

hulle studente toerus en dan die wêreld instuur. Vanuit die studenteleraars se 

antwoorde is twee verskillende motiverings en fokuspunte geïdentifiseer. Die eerste is 

Ǌ Koninkrykfokus en die ander Ǌ kerkfokus. 

Vyf studenteleraars het uitdruklik gespesifiseer dat hulle nie werk met Ǌ 

kerkbesef nie, maar met Ǌ Koninkryksbesef (sien SL 2, SL 8, SL 12, SL 15 en SL 16). 

Dit is nie vir hulle belangrik dat die studente lojale lidmate van hul betrokke 

kerkverband moet wees nie, maar dit is wel vir hulle belangrik dat studente as 

gelowiges in die Koninkryk moet leef. Hulle doel is dat studente daar waar hulle gaan 

woon en werk as gelowiges moet leef. SL 2, SL 12 en SL 16 het genoem dat dit vir 

hulle belangrik is dat die studente goeie landsburgers moet wees. 

SL 11 en SL 18 het gespesifiseer dat dit vir hulle belangrik is dat studente moet 

groei in hul liefde vir hul spesifieke kerkverband en ná die afloop van hul studie weer 

moet diensbaar wees in Ǌ gemeente van dieselfde kerkverband. 

Sewe studenteleraars, beide studenteleraars met Ǌ Koninkryksfokus en/of met 

Ǌ kerkfokus, het genoem dat dit vir hulle belangrik is dat studente moet inskakel by Ǌ 

volgende gemeente en in die gemeente diensbaar moet wees (SL 8, SL 11, SL 14, 

SL 15 SL 17, SL 18). 

... my verhouding met die Here moet grond vat in Ǌ konkrete inskakeling in Ǌ  

geloofsgemeenskap, waar ek my gawes kan uitleef en waar ek ook bedien kan word  

deur ander. 

SL 10 

3.3.2. Skematiese voorstelling en beskrywing van die onderlinge verbande 

 

Figuur 25 

Geeneen van die betrokke studenteleraars se bedieningsfilosofieë bestaan uit al vyf 

konsepte nie. Die studenteleraars se bedieningsfilosofieë betrek hoofsaaklik twee of 

drie van die konsepte. Die uitgebreide konsepte wat die meeste voorkom is 

geloofsvorming, toerus en stuur.  

Die konsep van Ǌ persoonlike verhouding met God is Ǌ kernkonsep in die 

studenteleraars se begrip van geloofsvorming. Geloofsvorming beteken om studente 

te begelei in Ǌ persoonlike verhouding met God. Dit sluit in om die studente se 

geloofskennis te verbreed en hulle toe te rus. Die navorser kom tot die gevolgtrekking 

dat lering deur die studenteleraars beskou word as die primêre aspek van 

geloofsvorming. 

Die konsepte toerus en stuur sluit nou aan by mekaar. Die leraars rus die 

studente toe met die doel om hulle die wêreld in te stuur. Die wyse waarop die leraars 

die studente toerus kan nie vanuit hul antwoorde afgelei word nie. Dit is wel duidelik 

dat die leraars óf Ǌ Koninkrykfokus óf Ǌ kerkfokus het wat die stuur en gevolglike 

toerusting van studente betref. 

Die betrokke studenteleraars werk met Ǌ sterk bewustelikheid dat 

studentebediening tydelik van aard en Ǌ soort voorbereidende bediening is. 

4. DIE STUDENTELERAARS SE BELEWENIS VAN 

UNIVERSITEITSTUDENTE EN DIE KONTEKS VAN 

UNIVERSITEITSTUDENTE 

4.1. Die veranderende konteks van universiteite en studentegemeenskappe 

Die twee gespreksvrae lees soos volg: 

Studentegemeentes kom voor groot uitdagings te staan weens die vinnig 

veranderende kontekste van universiteite en die studentegemeenskap in Suid-

Afrika. Watter veranderinge in die konteks raak die gemeente direk? 

Hoe is die konteks en die studente besig om te verander? 

4.1.1. Datarapportering 

Die twee gespreksvrae word saam bespreek omdat die studenteleraars se antwoorde 

op die twee vrae oorvleuel. Die veranderinge wat reeds in die konteks bewerkstellig 

is, is ook die veranderinge wat steeds besig is om die konteks te verander. 

Die primêre uitdaging wat deur die oorgrote meerderheid van die betrokke 

studenteleraars beleef word, is die afname in getalle van Afrikaanssprekende studente 

en gevolglik studentelidmate (sien SL 1, SL 6, SL 10, SL 11, SL 13, SL 14, SL 15, SL 

16 en SL 18). Daar is verskeie veranderinge in die konteks wat die afname 

voortdurend tot gevolg het. Vanuit die studenteleraars se antwoorde het twee redes 

vir die veranderinge na vore gekom. Die eerste rede is die verandering van die 

onderskeie universiteite se taalbeleide en tweedens die belewenis van die tendens 

van dislojaliteit aan die kerk en Ǌ bepaalde kerkverband. 

4.1.1.1. Veranderde taalbeleide 

Vanuit die studenteleraars se antwoorde kan die afleiding gemaak word dat die 

afname in studentelidmaatgetalle primêr toe te skryf is aan die verandering van 

universiteite se taalbeleide. 

Vier van die betrokke universiteite het hul taalbeleid verander. By hierdie 

universiteite word Afrikaans nie meer as Ǌ onderrigtaal gebruik nie. Slegs Engels word 

as onderrigtaal gebruik. Die universiteite is UP, UJ, UFS en US. Die NWU het, ten 

tyde van die onderhoude, nog nie die onlangse verandering aan hul taalbeleid 

aangebring nie. Volgens vyf van die betrokke studenteleraars is die verandering van 

taalbeleide die grootste verandering wat beterekking op hul konteks het (sien SL 11, 

SL 12, SL 14, SL 15 en SL 18). Die rimpeleffek van die veranderinge is ook steeds 

besig om die konteks te verander (sien SL 8, SL 9, SL 13, SL 15 en SL 18). 

Die verandering van onderrigtaal na Engels het eerstens Ǌ direkte invloed op 

die gemeente se lidmaatgetalle gehad. Sewe studenteleraars noem dit as Ǌ feit dat 

daar minder Afrikaanssprekende studente is wat aan die vier universiteite kom studeer 

(sien SL 1, SL 11, SL 12, SL 13, SL 14, SL 15, SL 16 en SL 18). Dit is die belewenis 

van vyf van die betrokke studenteleraars dat Afrikaanssprekende studente as gevolg 

hiervan kies om eerder aan die NWU se Potchefstroomkampus te gaan studeer (sien 

SL 8, SL 12, SL 13, SL 15 en SL 18). 

... ek dink die taal en die studentelewe is wat maak dat baie studente verby ander 

universiteite ry om Potch toe te kom. Want daar is baie wat van Pretoria af hiernatoe ry. 

Of wat verby Bloem, verby Kovsies ry. En ek dink dit gaan daaroor ï dis veilig, dis 

Afrikaans.  

SL 8 

Tesame met die verandering in die taalbeleide het daar ook Ǌ demografiese skuif op 

die kampusse plaasgevind. Daar is al meer studente wat nie Afrikaans magtig is nie, 

wat aan die universiteite kom studeer. Dit het, volgens die studenteleraars, tot gevolg 

dat daar ook al minder studentelidmate in hul gemeentes is: 

... [O]ns lidmate is blank [sic] en hulle is Afrikaanssprekend en omdat Tukkies eintlik nie, 

jy weet, hulle taalbeleid maak nie meer voorsiening vir Afrikaans nie é hier is heelwat 

meer swart mense en dit is nie ons lidmate nie. Ons maak nie voorsiening vir hulle in 

terme van hulle taal en dit is nie ons fokusgroep nie. 

SL 14 

Vier studenteleraars het verduidelik dat omdat hulle in Afrikaans bedien, dit die aantal 

studente wat hulle kan bedien beperk (sien SL 1, SL 11, SL 13, SL 14 en SL 15). Twee 

studenteleraars het verder verduidelik dat hulle ook vind dat dit oorwegend 

Afrikaanssprekende studente is wat aanklank vind by hul styl van aanbidding en 

bediening (sien SL 1 en SL 13). SL 11 het verduidelik dat hul konteks en hul bediening 

vervreemd geraak het. 

Twee studenteleraars het genoem dat hulle wel studentelidmate van ander 

rasse het wat by hul gemeente inskakel, maar dat die studentelidmate almal Afrikaans 

magtig is (sien SL 9 en SL 17). 

Vanweë die afname in getalle en die demografiese veranderinge op die 

universiteitskampusse worstel die studenteleraars met die vraag oor hoe en of hulle 

bediening moet verander en hoe hulle as gemeentes steeds relevant kan bly (sien SL 

14). Twee studenteleraars het genoem dat hulle vanweë hul roeping nie Ǌ wit, 

Afrikaanse gemeente wil wees nie (sien SL 13 en SL 16). Vanuit die studenteleraars 

se antwoorde is die twee grootste struikelblokke vir die verandering. Eerstens, die taal, 

waarin bedien word en, tweedens, of die bediening Ǌ multikulturele bediening moet 

word (sien SL 7, SL 9, SL 12, SL 13 en SL 16). 

Wie wil ons wees in ons land? Ons wil regtig nie Ǌ homogene gemeenskap wees nie. 

Ons is dit nou nog. Ons wil nie net Afrikaanssprekende, wit studentjies wees wat eintlik 

besig is om Ǌ iets in stand te hou wat lankal verby is nie. Glad nie! Geensins nie! Ons 

probeer hard om daai brûe te slaan, om mense Ǌ plek te gee van oor die kultuurgrense 

heen, maar, onmiddellik, wat is jou eerste barrier? Dis Engels. 

SL 16 

Twee studenteleraars het verduidelik dat hulle gemeentes gekies het om in Afrikaans 

te bedien (sien SL 7 en SL 12): 

... [D]ie vraag is maar moet ons nie nou al Ǌ meer multikulturele bediening of Engelse 

bediening sterker dryf omdat ons konteks meer Engels is, dan sit ons met daai ding van 

ï maar ons sit met Ǌ klomp. Ons is nog nie net 30 in die erediens nie, wat ons voel okay 

as ons nie nou skuif nie gaan ons toemaak nie, é maar ek dink my ding is, as ons nie 

Ǌ Afrikaanse kerk is nou nie, gaan ons Ǌ klomp outjies wat na ons toe kom, dadelik 

verloor, hulle gaan net nie kom nie. Hulle gaan nie na Ǌ Engelse bediening toe kom nie, 

hulle gaan net na Ǌ ander Afrikaanse kerk toe gaan, want daar is genoeg van hulle in 

die omgewing. 

SL 12 

Ons het gekies, nee, ons bly vir die wit, studente omdat dit nog Ǌ Afrikaanse universiteit 

is. Reg of verkeerd, ons het gesê: maar hulle is daar om te swot en ons is daar om hulle 

te bedien. 

SL 7 

Twee studenteleraars verduidelik verder dat hulle poog om as wit Afrikaanse 

gemeentes hul studentelidmate te begelei om as Christene in die veranderde konteks 

te leef (sien SL 12 en SL 17). 

So my vertrekpunt é is om die Afrikaanse outjies wat kom ook darem die ruimte te skep 

en blootstelling te gee, dat ons moet in ons land anders dink oor ras as wat hulle dalk 

noodwendig het é met die samewerking hoop ons om daai ruimte te skep van ek kan 

nog steeds myself wees, in my moedertaal my geloofstaal uitleef, maar dat ek nie in 

Suid-Afrika  jy weet moet laer trek nie maar nog steeds as Christen in hierdie 

veranderende konteks leer hoe om goeie bande te bou é 

SL 12 

In antwoord op die uitdagings het twee studentegemeentes begin met afsonderlike 

studentebediening in Engels as deel van hul bediening aan die studente (sien SL 6 en 

SL 10). Sedert die onderhoude in 2019 gevoer is, het die NGK Universiteitsoord (UP) 

ook studentebediening in Engels in hul gemeente begin. 

Drie studenteleraars het in antwoord op die vrae genoem dat hulle ook 

spanning by die studentelidmate waarneem rakende die veranderinge in die 

universiteitskonteks (sien SL 10, SL 12 en SL 16). Dit is SL 12 se ervaring dat die 

studente nie oor kwessies soos die rassekwessie wil praat of daarmee gekonfronteer 

wil word nie. In teenstelling hiermee beleef SL 16 dat die studente saam dink en 

worstel met die uitdagings en aandring op verandering. SL 10 verduidelik sy belewenis 

van die tweespalt in die studente-omgewing en die invloed wat dit op die gesprekke 

oor taal en multikulturele bediening het: 

... [M]y ervaring is dat, jy kry so half Ǌ tweespalt binne die studente-omgewing vandag, 

waar jy kry outjies wat baie sterk teruggryp na iets van Ǌ verlede tyd toe so, eintlik baie 

fel rassisme so en negatiwiteit oor hoe dit in Suid-Afrika gaan en Ǌ wantroue oor enige 

iets wat dit gaan oor besigheidsgeleenthede, werksgeleenthede, sulke tipe dinge. Maar 

dan kry jy ook jong mense wat nie daai bagasie dra nie en wat eintlik juis afgesit word 

deur daardie tipe denke en jy weet, ek dink dit gaan Ǌ deurslaggewende rol binne die 

volgende klompie jaar ï oor hoe ons dit as kerk gaan aanspreek en waar ons, onsself 

gaan posisioneer [in] die gesprek rondom Afrikaans, die gesprek rondom die meer  

multikulturele bediening é 

SL 10 

Twee studentegemeentes, NGK Kopanong (UFS) en NGK Melville Kruiskerk (UJ), het 

Ǌ multikulturele, Engelse bediening gekies en reeds die skuif gemaak. 

So die demographics [by ons] is tagtig persent swart en twintig persent wit op ons 

kampus. So op Ǌ manier wil ons sê die kerkdiens moet iets daarvan reflekteer; en dit 

vat Ǌ klomp introspeksie in ons tradisie in, maar ook in soort van ons eie teologie in en 

in ons eie identiteit in wat ek dink konstant challenging is, maar, so Ǌ exciting challenge. 

Ek dink vir my die grootste  uitdaging é is om mense begrip en liefde vir mekaar te gee, 

om eenheid te  behou tussen mense, ons wil hê dat mense rêrig verder dink as hulle 

neuse wat  hierdie goed aanbetref. So dit is maar soort van ons grootste uitdaging. Maar 

ja, die taal is moeilik, maar ja, ons sien dit rêrig as ons kernroeping  

SL 2 

4.1.1.2. Dislojaliteit aan die kerk en die kerkverband 

Twee studenteleraars het genoem dat die tendens dat studente nie meer lojaal is aan 

die kerk nie Ǌ verandering is wat hulle waarneem in die universiteitskonteks (sien SL 

8 en SL 11). Vier studenteleraars het dieselfde tendens beskryf as een van die 

maniere waarop die konteks besig is om te verander (sien SL 3, SL 10, SL 14 en SL 

15). 

SL 11 verduidelik die tendens soos volg: 

Die lojaliteitsgedagte waarop ek dink Ǌ tradisionele kerk nog altyd sy fondament gebou 

het, bestaan ook nie meer nie. Ouens ken ook é daar is ook nie vir ouens Ǌ groot verskil 

tussen kerke nie. Hulle dink ook nie daaroor nie. Hulle voel ook nie dis belangrik nie 

SL 11 

SL 10, SL 14 en SL 15 beaam die stelling van SL 11. Studente het nie meer Ǌ saak 

met die kerkverband nie; hulle weet dikwels nie eers van watter kerkverband die 

studentegemeente deel is nie, en dit raak hulle ook nie dat die studentegemeente deel 

is van dieselfde kerkverband waarin hulle grootgeword het of nie (sien SL 10, SL 14 

en SL15). SL 8 het verder verduidelik dat dit haar belewenis is dat studente gemaklik 

daarmee is om te erken dat hulle nie glo nie en voel hulle hoef ñnie eers ordentlik te 

wees en te maak of ek wil kerk toe gaan nieò. 

Verder beleef die studenteleraars dat studente ook baie gemaklik is met 

ñchurch-hoppingò (sien SL 15). Die leraars ondervind dat studente baie vinnig en 

maklik sonder enige waarskuwing die gemeente verlaat indien hulle byvoorbeeld nie 

van die prediking of aanbiddingstyl hou nie (sien SL 10 en SL 12). SL 14 en SL 15 

ondervind ook dat studente op Ǌ gemeente besluit op grond van waarheen hul vriende 

gaan. 

Van die studenteleraars beleef dat veranderinge in die breër kerkverband ook 

hul studentegemeentes beïnvloed en Ǌ invloed het op hul studentelidmaatgetalle (sien 

SL1, SL 15 en SL 18). 

4.1.2. Skematiese voorstelling en beskrywing van die onderlinge verbande 

 

Figuur 26 

Vanuit die studenteleraars se antwoorde blyk dit dat die grootste gevolg van die 

veranderende konteks vir die studentegemeentes die afname in die aantal 

Afrikaanssprekende studente en lidmate is. Volgens die leraars is daar hoofsaaklik 

twee redes hiervoor. Eerstens die veranderende taalbeleide van die onderskeie 

universiteite en tweedens die studente se dislojaliteit aan die gemeentes en die 

kerkverband. 

Die verandering na Engels as die enigste onderrigtaal aan die universiteite het 

tot gevolg dat minder Afrikaanssprekende studente aan die universiteite kom studeer 

en verkies om aan die NWU se Potchefstroomkampus te studeer. Die veranderende 

taalbeleid het ook tot gevolg dat daar Ǌ demografiese skuif op kampusse plaasgevind 

het, wat spanning onder die Afrikaanssprekende studente veroorsaak. Die 

verandering in die konteks laat die studenteleraars met die vraag oor hoe hulle hul 

bediening moet aanpas om relevant te bly in die konteks. 

Dit is die belewenis van die studenteleraars dat dit nie meer vir studente 

belangrik is om te weet van watter kerkverband hulle deel is nie en ook nie om lojaal 

te wees aan die kerkverband nie. Aansluitend hierby beleef die leraars ook dat 

studente met groot gemak tussen gemeentes van verskillende denominasies beweeg. 

4.1.3. Resultate en bevindinge 

Vanuit die leraars se antwoorde op die vrae maak die navorser die afleiding dat beide 

die leraars en die studente dit moeilik vind om aan te pas by die veranderende konteks. 

Beide van die leraars en van die studente is geneig om meer behoudend te wees en 

poog om die status quo te preserveer en te handhaaf. Daar is ook Ǌ verlange en Ǌ 

teruggryp en verlange na die verlede, hoe gemeentes gefunksioneer het en hoe 

lidmate se houding teenoor die kerk was. 

4.2. Die uitdagings wat studentegemeentes beleef 

Die gespreksvraag lees soos volg: 

Wat is jul grootste uitdagings as studentegemeente? 

4.2.1. Datarapportering 

Daar is vyf algemene uitdagings wat deur die betrokke studenteleraars beleef word, 

naamlik finansies, die aard van studentebediening, die toenemende aantal 

charismatiese kerke wat op die universiteitskampusse bedien, die toenemende aantal 

dagstudente en die politieke spanning in die land en op universiteitskampusse. 

4.2.1.1. Finansies 

Vier studenteleraars het genoem dat finansies vir hulle Ǌ groot uitdaging is (SL 1, SL 

2, SL 8 en SL 11). Elkeen van die gemeentes van die vier studenteleraars word deur 

hul onderskeie sinodes gesubsidieer. Die subsidies maak die studentebediening 

moontlik. Die studenteleraars van die betrokke gemeentes se salarisse word ook 

onder andere deur die sinodes betaal. SL 1 en SL 8 verduidelik dat die subsidies 

jaarliks gesny word. SL 1 verduidelik verder dat indien die subsidies gestaak word, dit 

nie meer vir die gemeente moontlik sal wees om voort te gaan met die 

Studentebediening nie. SL 8 is die enigste studenteleraar by NGK Kandelaar omdat 

die gemeente nie nog Ǌ leraar kan bekostig nie. Gevolglik moet sy alleen die ongeveer 

drie en Ǌ half tot vierduisend studente in die gemeente bedien. 

4.2.1.2. Die aard van studentebediening 

Vir SL 3 en SL 8 is die wisselende aard van studentebediening moeilik. Die konstante 

wisseling van studentelidmate maak dit moeilik om kontinuïteit in die gemeente te 

handhaaf en diepgaande verhoudings met die studente te vestig. SL 3 verduidelik 

verder: 

Mense moet in kultuur reeds instap en hulle het nie so groot deel om daarin te vorm nie, 

want mens kan nie te afhanklik raak van hulle nie, want hulle loop weer te vinnig. 

SL 3 

SL 8 sluit hierby aan wanneer sy sê: 

... [E]lke jaar is daar Ǌ heel nuwe leierskap é jy is eintlik basies net besig om toe te rus 

en dan net wanneer die goed begin loop en jy weet dinge begin eienaarskap vat, dinge 

gebeur mooi dan gaan hulle. 

SL 8 

Daarmee saam beleef die studenteleraars ook dat die studente dikwels nie lojaal en 

getrou is aan die gemeente nie (sien SL 3, SL 6 en SL 8; sien ook afdeling 4.1.). 

Die volgende uitdaging is studente se besige skedules en dat daar vanuit soveel 

verkillende oorde aanspraak gemaak word op hul tyd. SL 12, SL 15 en SL 17 

verduidelik dat studente bloot net te besig is en gevolglik neem minder studente deel 

aan gemeente-aktiwiteite. 

4.2.1.3. Die toenemende aantal charismatiese kerke 

Agt van die betrokke studenteleraars vind die toenemende aantal charismatiese kerke 

wat op en om die onderskeie kampusse studente bedien, uitdagend (sien SL 7, SL 9, 

SL 10, SL 12, SL 16, SL 17 en SL 18). SL 16 en SL 18 beleef dat die kerke aktief 

probeer om studente van ander gemeentes oor te wen vir hul gemeente. Vier 

studenteleraars het verduidelik dat die kerke verwarring onder hul studentelidmate 

veroorsaak en studente met baie vrae oor hul geloof laat (SL 9, SL 10, SL 16 en SL 

17). SL 17 verduidelik die gevolg hiervan:  

Apologetiek of daai moeilike vrae wat gevra word: Is dit waar? En is die Bybel waar? Is 

Christenskap waar? Is Christus die enigste weg? Hoekom sê ons dit? So daai vrae word 

studente baie mee gekonfronteer en ek dink dit is Ǌ uitdaging om daai é vrae te kan 

antwoord en dan ook toe te rus sodat hulle dit kan antwoord. 

SL 17 

4.2.1.4. Die toenemende aantal dagstudente 

Drie studenteleraars het verder ook genoem dat die toenemende aantal dagstudente 

vir hul bediening Ǌ uitdaging is (sien SL 5, SL 7 en SL 16). Die tendens is dat studente 

óf privaat verblyf verkies of verkies om in hul ouerhuise aan te bly. Dit maak dit vir die 

gemeentes moeilik om die studente te bereik en te bedien. SL 12 en SL 15 sluit hierby 

aan deur te noem dat hulle dit uitdagend vind om toegang tot die studente te verkry. 

Daarom, sê SL 12, werk hulle meer met die studente wat vanself by die gemeente 

kom aanmeld of wat hulle, die leraars, kontak. 

4.2.1.5. Politieke spanning in die land en op universiteitskampusse 

SL 13 en SL 16 noem dat die politieke spanning en politieke groeperinge in die land 

hul bediening uitdagend maak. SL 16 beleef dat daar studente is wat teruggryp na die 

verlede en konserwatief is. SL 13 sluit hierby aan wanneer sy verduidelik dat sy 

waarneem dat daar Ǌ toenemende aantal studente is wat aansluit en aktief betrokke 

is by politieke partye soos die Vryheidsfront Plus en die burgerregteorganisasie 

AfriForum. SL 16 verduidelik die uitdaging wat dit aan die bediening stel: 

... [O]m al die verskillende groepe in jou kerk te laat voel hulle mag daar wees, maar nie 

é die waarheid van die evangelie af te water nie é Ons het reekse gedoen oor, 

spesifiek oor, wat is geregtigheid? Wat is white privilege? ï daai goeters. Daar sit voor 

jou, sit AfriForum, Solidariteit, DA, jy weet al die groeperinge ï fees must fall ï almal sit 

daar. Hoe engage jy met al die ouens sinvol é ons het nie die reg om mense sommer 

net voor die voet te laat skuldig voel oor goed, maar ons het ook die voorreg om Ǌ plek 

te kan skep waar ouens met die waarheid gekonfronteer word, en sê, oukei, vanuit dit 

moet ek reageer. Nie vanuit my oortuiging oor ander goed nie.  

SL 16 

SL 13 se begrip van die uitdaging sluit aan by SL 16 se verduideliking: 

Ek dink waarskynlik is ons grootste uitdaging om ons studente te help om hulleself binne 

Suid-Afrika te sien en te voel dat hulle hier tuishoort, dat hulle Ǌ roeping het, dat hulle Ǌ 

verskil kan maak. En om hulle positief te hou oor die toekoms. 

SL 13 

4.2.2. Skematiese voorstelling en beskrywing van die onderlinge verbande 

 

Figuur 27 

Die vyf uitdagings word ook deur die leraars in antwoord op van die ander 

gespreksvrae bespreek of aangeroer. 

Finansiële druk is vir studentegemeentes Ǌ groot uitdaging aangesien hulle deur 

sinodes gesubsidieer word en van die subsidies voortdurend gesny word. 

Studentegemeentes verkry min tot geen inkomste van hul studentelidmate nie. 

Die toenemende aantal dagstudente bemoeilik ook studentebediening omdat 

dit moeiliker is om die studente te bereik. Die uitdagings wat die toenemende aantal 

dagstudente aan die bediening bied, is ook in afdeling 3.1.2.3.5. bespreek, waarvan 

die vernaamste is dat studentebediening in die verlede, en steeds vandag in sommige 

bedienings, sterk rondom koshuise gestruktureer is en gefunksioneer het. 

Deel van die uitdaging wat die politieke spanning in die land en op die kampusse vir 

die bediening bied, is volgens sommige leraars om die studente wat konserwatief is in 

hul denke te begelei. Die uitdaging sluit aan by en eggo sommige van die leraars se 

opmerkings oor die veranderende konteks van die kampusse (sien afdeling 4.1.). 

Die toenemende aantal charismatiese kerke is Ǌ uitdaging vir die leraars, omdat 

dit onder andere verwarring onder die studente veroorsaak. Die uitdaging word weer 

deur van die leraars bespreek in afdeling 6.1. 

Die aard van studentebediening is Ǌ sambreelterm wat deur die navorser 

gebruik word vir verskeie uitdagings wat deur die leraars beleef word. Dit sluit in die 

konstante beweging van studente (sien afdeling 6.1.), die belewing dat studente is 

getrou en lojaal is aan die gemeente nie (sien afdeling 4.1.) en dat studente baie besig 

is (sien ook 6.2). 

4.3. Die verskil tussen studente wat op die platteland grootgeword het en 

studente wat in die stad grootgeword het 

Die gespreksvraag lees soos volg: 

Sien julle Ǌ groot verskil tussen studente wat van die platteland af kom en 

studente wat uit die stad kom? 

4.3.1. Datarapportering 

Nege van die 17 leraars het ñjaò geantwoord op die vraag wat beteken dat hulle Ǌ 

definitiewe verskil tussen plattelandse en stedelike studente sien (sien SL 2, SL 5, SL 

7, SL8, SL 9, SL 11, SL 15, SL 16, SL 18). 

Twee studenteleraars het geantwoord dat die verskil wat hulle sien van korte 

duur is en dat studente gou aanpas in die nuwe omgewing (sien SL 13 en SL 14). Drie 

studenteleraars het ñja en neeò geantwoord op die vraag. Hulle sien Ǌ verskil, maar 

die verskil is genuanseerd en kompleks (sien SL 1, SL 3 en SL 12). 

Drie studenteleraars het ñneeò geantwoord op die vraag. Hulle sien nie Ǌ verskil 

nie (sien SL 6, SL 10 en SL 17). 

In antwoord op die vraag het die studenteleraars die verskil tussen die studente, 

soos uit hul ervaring, omskryf. Die studenteleraars het meer uitgebrei oor hul 

belewenis van die plattelandse studente as van hul belewenis van die studente wat in 

stede grootgeword het. 

Die enkele beskrywings van die studente wat in die stad grootgeword het, sluit 

in dat hulle meer ñstreet-wiseò is (sien SL 5 en SL 9), meer ontvanklik is vir verandering 

en ook verandering teweeg wil bring (sien SL 8, SL 15 en SL 16), en groter gemeentes 

met baie lidmate verkies (sien SL 1 en SL 8).  

Drie studenteleraars het verduidelik dat hulle ondervind dat studente wat in dieselfde 

stad as die universiteitskampus woon dikwels nie aktief inskakel by die 

studentegemeente nie omdat hulle steeds betrokke bly by hul tuisgemeentes (sien SL 

11, SL 12 en SL 18). 

In hul beskrywing van plattelandse studente het die studenteleraars hoofsaaklik 

twee eienskappe van die plattelandse studente beklemtoon, naamlik dat hulle meer 

geneig is om meelewende lidmate te wees en ook meer geneig is om konserwatief en 

behoudend te wees. 

Vyf studenteleraars noem dat hulle in hul onderskeie gemeentes beleef dat die 

plattelandse studente meer geneig is om die meelewende lidmate te wees en 

leierskaprolle in die gemeente te vertolk (sien SL 3, SL 11, SL 12 en SL 15). 

Vyf studenteleraars het verduidelik dat hulle die plattelandse studente as 

konserwatief en behoudend in hul uitkyk op die lewe beleef (sien SL 3, SL 7, SL 8, SL 

13 en SL 15). Drie studenteleraars het verder genoem dat hulle ook beleef dat die 

studente Ǌ konserwatiewe en behoudende bedieningstyl verkies (SL 12, SL 15 en SL 

17). 

Drie studenteleraars voeg by hulle beleef dat daar ook studente is wat uit stede 

kom wat konserwatief en behoudend is (SL 7, SL 8 en SL 12). SL 7 en SL 8 meen dit 

is juis die rede waarom hulle verkies om by die NWU Potchefstroomkampus te kom 

studeer. 

Drie studenteleraars verskil heelwat van mekaar oor die mate waarin die 

omgewing waarin studente grootgeword het hulle blootgestel het aan die diverse, 

multikulturele konteks van Suid-Afrika en hulle gehelp het om Ǌ integrale deel te word 

van die konteks. 

SL 11 is van mening dat studente wat op die platteland grootgeword het meer 

blootgestel en dus meer geïntegreer is. SL 13 en SL 16 verskil van hom. 

Ek glo natuurlik baie keer die platteland is voor baie bevoorregte plekke in die stad, of 

miskien is dit benadeelde plekke in die stad, het hulle sekere goed wat in hierdie Menlyn 

bubble nog nie beleef is nie, lankal al beleef. Ekonomiese realiteite van Suid-Afrika. Ras, 

kultuur, Engels, skole. As jy in die platteland is, kry jy met al hierdie goed te doen, ryk, 

arm, as jy in Pretoria-Oos bly en jy bly in Midstream hoef jy nie daaruit te gaan nie é 

En daar is die platteland dink ek by verre voor, wat integrasie betref. 

SL 11 

Daarteenoor sê SL 16: 

... moeiliker vir hulle [om] brûe te slaan na mekaar toe as jy kom uit Ǌ eng plattelandse 

konteks, waar jy nie regtig ódie anderô é  verstaan nie ï nie taal nie, nie kultuur nie, baie 

ï alhoewel jy nie wil nie dit doelbewus doen nie ï maar die nog bietjie as Ǌ mindere 

sien. Definitief, dit sien jy nogal soos dag en nag. Waar die ouens wat uit die stad uit 

kom, in meer geïntegreerde skole is, kan baie makliker oor die goeters praat. Besef die 

uitdagings, is meer geneig om te s° ñYes, kom ons doen dit.ò Dit sien jy baie duidelik 

rondom dit, so ek praat nou sterk vanuit ons land se konteks met die rasseverhoudings 

natuurlik is die ding. 

S16 

Vyf studenteleraars meen dat die omgewing waarvandaan die student kom nie so Ǌ 

groot invloed op die student het soos wat die student se ouers en sy/haar 

tuisgemeente het nie (sien SL 2, SL 3, SL 12, SL 13 en SL 17). 

Twee studenteleraars is van mening dat die student se ouers die grootste 

invloed het op die vorming van die student (sien SL 13 en SL 17). SL 3 beleef dat 

sommige studente dan as studentelidmate spanning ervaar omdat dit wat hulle as 

lidmate leer, nie ooreenstem met hul ouers se oortuigings nie. 

... ons kry studente op Ǌ goeie  plek, en sodra hulle huis toe gaan, dan verander dit weer 

é dan het hulle weer Ǌ klomp vrae jy weet: ñis dit, dit é my ouers s° dit, is dit so? 

SL 3 

Twee studenteleraars het in antwoord op die vraag verwys na die studente se 

tuisgemeentes en die vormende rol wat die gemeentes op die studente se geloof 

gehad het (sien SL 2 en SL 12). SL 2 is van mening dat: 

... dit [is] vrek belangrik om mense se tuisgemeentes, as identiteitsvormers te sien. Te 

besef soos jou dominee, jou gemeente waarvan af jy afkom, maak jou wie jy is, teologies 

é ons deal met dieselfde stuk ideologie wat oorgedra word deur die samelewing en 

deur die kerke, want daarôs nie gemeenskapsleiers wat voorloop nie. 

SL 2 

4.3.2. Skematiese voorstelling en beskrywing van die onderlinge verbande 

 

Figuur 28 

Vanuit die leraars se antwoorde blyk dit dat daar wel Ǌ verskil is tussen studente wat 

op die platteland grootgeword het en studente wat in die stad grootgeword het. Daar 

is egter nie eenstemmigheid onder die leraars oor wat die verskil is nie. 

Die grootste verskil blyk te wees dat studente wat op die platteland grootgeword 

het, geneig is om meer behoudend en konserwatief te wees. Hulle blyk ook 

meelewende lidmate te wees. Studente wat in die stad grootgeword het, is geneig om 

nie aktief by die studentegemeente in te skakel nie. 

Van die leraars is ook van mening dat die studente se ouers en tuisgemeente 

Ǌ groter invloed op die vorming het van die student het as die omgewing waar hy/sy 

grootgeword het.  

4.3.3. Resultate en bevindinge 

Vanuit die studenteleraars se antwoorde op die vraag kom die navorser tot die 

gevolgtrekking dat daar nie onderskeid getref kan word tussen studente wat op die 

platteland en studente wat in die stad grootgeword het nie. Daar kan wel twee strome 

studente geïdentifiseer word, naamlik studente wat meer konserwatief en behoudend 

is en studente wat meer liberaal is en verandering aanmoedig. Daar is wel Ǌ 

verwantskap tussen die omgewing waarin die student grootgeword het en die 

denkwyse van die student, maar die verwantskap kan nie veralgemeen word nie. 

4.4. Kategese 

4.4.1. Kategese tydens skooljare 

Die gespreksvraag lees soos volg: 

Sien julle die vrugte, hetsy goed of sleg, van die kategese wat die studente 

tydens hul skooljare ontvang het? 

4.4.1.1. Datarapportering 

Die studenteleraars het in antwoord op die vraag verduidelik dat dit verskil van student 

tot student. Vier van die betrokke studenteleraars het in antwoord op die vraag gesê 

dat hulle kan sien dat die meeste studente beskik oor Ǌ mate van geloofskennis (sien 

SL 1, SL 5, SL 7, SL 15). Die studenteleraars is van mening dat daar groot leemtes is 

in die kategese wat kinders tydens hul skooljare ontvang het. Die studenteleraars het 

drie algemene leemtes uitgewys. 

Eerstens beleef die studenteleraars dat die geloofkennis waaroor studente 

beskik slegs kennis is. Die kennis het nie ñgrondgevat in hulle lewe nieò (sien SL 13 

en SL 7). SL 15 en SL 10 verduidelik dat sommige studente die katkisasie-antwoorde 

op bepaalde geloofsvrae ken, maar hulle is nie seker of die studente self die 

antwoorde verstaan nie. 

Tweedens het agt studenteleraars genoem dat die gebrek aan kennis oor die 

geloofstradisie vir hulle Ǌ groot leemte is (sien SL 3, SL 5, SL 6, SL 8, SL 9, SL 12, SL 

13). Die leemtes sluit in dat studente nie die Belydenisgeskrifte ken nie (sien SL 9 en 

SL 12), nie verstaan hoekom die nagmaal gevier word nie (sien SL 13) en geen 

verstaan het van wat kerk is nie (sien SL 3). Die mees algemene leemte in dié verband 

is dat studente nie die doop verstaan en die betekenis van die doop ken nie (sien SL 

7, SL 8 en SL 13). 

Die derde leemte, wat vanuit die studenteleraars se antwoorde die grootste 

leemte blyk te wees, is die gebrek aan Bybelkennis (sien SL 6, SL 8, SL 9, SL 11, SL 

12, SL 13, SL 15, SL 16 en SL 17). Die gebrek aan kennis oor die Bybel sluit in die 

gebrek aan kennis oor die agtergrond van die teks, Ǌ gebrekkige begrip van die 

kronologie van die Bybel en min tot geen kennis oor die verhale en karakters in die 

Bybel nie. 

Dit is die waarneming van twee van die studenteleraars dat daar Ǌ geneigdheid 

is dat die studente wat oor Ǌ goeie geloofskennis beskik en in verhouding met God 

leef dit in hul ouerhuise geleer het. Die verhouding en kennis kan hoofsaaklik aan die 

opvoeding in hul ouerhuise toegeskryf word (sien SL 6, SL 14 en SL 17). 

Vanweë die leemtes maak van die leraars die ñbasieseò geloofskennis, 

(kategesemateriaal) deel van hul bediening aan die studente (sien SL 1, SL 2, SL 6, 

SL 8, SL 16 en SL 17). 

4.4.1.2. Skematiese voorstelling en beskrywing van die onderlinge verbande 

 

Figuur 29 

Vanuit die studenteleraars se antwoorde blyk daar drie algemene leemtes in die 

studente se geloofskennis wat Ǌ aanduiding kan wees van leemtes in kategese-

onderrig. Die drie leemtes is Ǌ gebrek aan Bybelkennis, gebrekkige kennis oor die 

geloofstradisie en die feit dat die kennis waaroor die studente wel beskik nie 

deurleefde kennis is nie. Om die leemtes aan te vul, gebruik die leraars gevolglik 

kategesemateriaal in hul bediening. 

Weereens kan daar nie veralgemeen word nie omdat die vrug van kategese 

van student tot student verskil. Van die studenteleraars het opgemerk dat die studente 

wat wel oor goeie geloofskennis beskik, dit in hul ouerhuise geleer het. Die 

waarneming sluit aan by die leraars se opmerking oor die vormende invloed van die 

ouerhuis soos bespreek in afdeling 4.3. 

4.4.2. Voortgesette kategese 

Die gespreksvraag lees soos volg: 

Hoe sien en verstaan julle as gemeente voortgesette kategese en hoe maak julle 

dit deel van julle bediening aan die studente? 

4.4.2.1. Datarapportering 

Elkeen van die betrokke studentegemeentes maak voortgesette kategese deel van 

hul bediening en ag dit as Ǌ groot en belangrike komponent van hul bediening.  

Die mees algemene wyse waarop voortgesette kategese volgens die betrokke 

studenteleraars plaasvind, is prediking (sien SL 1, SL 3, SL 8, SL 9, SL 12, SL 13, SL 

14, SL 16, SL 17). 

Ander geleenthede waartydens voortgesette kategese plaasvind, sluit in 

kleingroepe (sien SL 5, SL 12 en SL 13), kursusse wat aangebied word (sien SL 7, SL 

16 en SL 17), uitreike (sien SL 3, SL 7 en SL 11), persoonlike gesprekke (sien SL 3, 

SL 8 en SL 9) en/of Bybelstudie (SL 5, SL 9 en SL 15) of Bybelskool (sien SL 8). Vier 

studenteleraars het genoem dat hulle in hul gemeentes ruimtes geskep het waar 

studente vrae kan vra (sien SL 2, SL 13, SL 14 en SL 16). 

Drie van die studenteleraars het ook genoem dat hul elke jaar Ǌ paar studente 

het wat kom aanmeld vir volwasse kategese met die doel om belydenis van geloof af 

te lê (sien SL 1, SL 10 en SL 12).  

Van die betrokke leraars het in antwoord op die vraag verduidelik dat hul doel 

met voortgesette kategese is om studente toe te rus om as gelowiges te leef (sien SL 

1, SL 8, SL 10, SL 16, SL 17). 



214 

4.4.2.2. Skematiese voorstelling en beskrywing van onderlinge verbande 

 

Figuur 30 
































































































































































































































































































































































































































































